
   
  
 
 

 Ráññehusa árvalus Riikkabeivviide Suoma ja 
Ruoŧa gaskkas dahkkojuvvon rádjejohkasoahpamuša 
dohkkeheamis ja láhkan soahpamuša láhkaásahansuorgái 
gullevaš mearrádusaid fápmuibidjamis, soahpamuša hei-
veheamis ja dihto lágaid gomiheamis. 

 
 

ÁRVALUSA VÁLDOSISDOALLU 

Árvalusas evttohuvvo ahte Riikkabeaivvit 
dohkkehivččii Suoma ja Ruoŧa gaskkas 
dahkkojuvvon rádjejohkasoahpamuša. 

Oñña rádjejohkasoahpamuš gokčá sihke 
čáhce- ja guolástanáššiid ja dudde riikkaid 
gaskkas 1971:s dahkkojuvvon 
rádjejohkasoahpamuša. Soahpamuša vuoñul 
vuoññuduvvo Duortnoseanu čázádatguovllu 
várás Suoma ja Ruoŧa riikkaidgaskasaš 
čáziiddikšunguovlu. Čáziiddikšuma ja -
suodjaleami ovttasbargodárbbuid várás 
vuoññuduvvo oñña Suopmelaš-ruoŧŧelaš 
rádjejohkakommišuvdna. Kommišuvdna 
galgá veahkkálagaid guovllu gielddaiguin 
ovddidit maiddái eará 
rádječázádatovttasbarggu ovdamearkka dihte 
dulvevahágiid dusten dihte.  

Soahpamuša mielde čáhcelohpeáššiin 
Duortnoseanu čázádagas heivehit oaivvil-
duvvon láhkamearrádusat ja lohpeeiseválddit 
mearrašuvvet goappáge riikka riikkadási 
riektevuogádaga mielde. Soahpamuš dorv-
vasta guovllu ássiide goittotge viiddis 
oassálastinvejolašvuoñaid maiddái daidda 
čáhcelohpeáššiide, mat gieñahallojit ráji 
nuppe bealde. Dálá rádjejohkakommišuvdna 
heaittihuvvo, dasgo ii leat šat dárbu sierra 
lohpeeiseváldái gieñahallat huksen- ja 
bilidanáššiid. 

Oñña rádjejohkasoahpamuša mávssolaš 
oassin lea guolástannjuolggadus, mas 
gávdnojit mearrádusat earret eará ráfáidaht-
tinbiriin, ráfáidahttináiggiin, vuolimusmih-
tuin sihke bivdobiergasiin ja daid geava-
heamis. Guolástannjuolggadusa mielde luosa 
ja dápmoha bivdobadji nuppástuvvá sihke 
jogas ja mearraguovllus. Mearraguovllus 

luosa ja dápmoha bivdu giddes bivdosiiguin 
álgá árabut go dál. Álggahanáiggi sáhttá goit-
totge riikkadásis maŋidit. Johkaguovllus 
guolástanáiggit vuogáiduhttojit earret eará 
dápmoha suodjalan dihte sihke árbevirolaš ja 
báikkálaš bivddu ja guolástanturismma ovd-
didan dihte. 

Oñña soahpamuša mielde guolástusa 
Duortnoseanu guolástanguovllus hálddašit 
Lappi ealáhus-, johtalus- ja birasguovddáš 
Suomas ja Fiskeriverket ja Norrbottena leana 
leanaráññehus Ruoŧas. Dát eiseválddit sáhttet 
mieñihit ovttaskas spiehkastagaid guolás-
tannjuolggadusa mearrádusain. Ráññehusat 
dahje daid mearridan eiseválddit sáhttet ovt-
tas soahpamiin spiehkastit guolástannjuolg-
gadusa mearrádusain, jos guollenáliid dilli 
addá dasa vejolašvuoña dahje dan gáibida. 
Mearrádusat nannejuvvošedje riikkadásis. 

Dasa lassin Lappi ealáhus-, johtalus- ja 
birasguovddáš ja Norrbottena leana 
leanaráññehus goziheaba guolástannjuolgga-
dusa čuovvuma. 

Soahpamuš boahtá fápmui mánotbaji 
geažes das, go soahpamušbealit leaba alm-
muhan nubbi nubbái soahpamuša fápmuibo-
ahtimii vuoññolága mielde ásahuvvon 
gáibádusaid dievvamis. 

Árvalusas lea mielde láhkaevttohus 
soahpamuša láhkaásahansuorgái gullevaš 
mearrádusaid fápmuibidjamis sihke guolás-
tannjuolggadusas spiehkasteaddji ja dan die-
vasmahtti mearrádusaid ásahusaddinfápmu-
dusain. 

Láhka lea oaivvilduvvon boahtit fápmui 
oktanaga rádjejohkasoahpamušain 
dásseválddi presideantta ásahusa vuoñul.   

 
————— 

OPPALAŠÁKKASTALLAMAT 

1 Álggahus 

Suoma ja Ruoŧa gaskasaš dálá 
rádjejohkasoahpamuš (SopS 54/1971, 
maŋŋelis jagi 1971 soahpamuš) lea 
vuolláičállojuvvon čakčamánus 1971 ja 
boahtán fápmui oññajagemánu 1. beaivve 
1972. Soahpamuša dahkama maŋŋá sihke 
Suoma ja Ruoŧa láhkamearrádusat leat riev-
dan mealgat. Goappáge riikkas leat boahtán 
heivehanláhkai Eurohpá Uniovnna (EU) 
láhkamearrádusat ja Eurohpá 
olmmošvuoigatvuoñasoahpamuš. Maiddái 
Ovttastuvvan Našuvnnaid (ON) siste leat 
dahkkojuvvon oñña soahpamušat 
riikkaidgaskasaš čázádagaid geavaheamis ja 
suodjaleamis sihke soahpamuš dieñuid 
oažžumis, oassálastimis sihke nuppástusoh-
camis ja dutkojuvvomiibidjamis birasáššiin. 
Suopma ja Ruoŧŧa leaba maiddái Nuorta-
meara guovllu mearalaš birrasa suodjaleamis 
dahkkojuvvon oktasašsoahpamuša oasse-
bealit.  

Rádjejohkasoahpamuša oñasmahttimii lea 
oidnojuvvon dárbu guktuin riikkain. Ruoŧas 
dahkkojuvvui 1990-logu loahpas čielggadus 
rádjejohkasoahpamuša oñasmahttimis (Det 
finsk-svenska gränsälvssamarbetet, SOU 
1998:39). Eana- ja meahccedoalloministeriija 
ásahii, dan maŋŋá lei ráññádallan Birasminis-
teriijain, bargojoavkku (Duortnoseatnobargo-
joavku) válmmaštallat Suoma oainnuid 
rádjejohkasoahpamuša oñasmahttimis daid 
ráññádallamiid várás, mat galge álggahuvvot. 

Duortnoseatnobargojoavku luohpadii 
oññajagemánu 9. beaivve 2002 Eana- ja 
meahccedoalloministeriijai muittuhančállaga 
(MMM 2002:1), mas evttohii ahte 
rádjejohkasoahpamuš galggai oñasmahttot 
dan mañe ollu ahte lei buoremus dahkat áib-
bas oñña soahpamuša. Bargojoavkku 
muittuhančállaga birra ožžojuvvon 
cealkámušain guottihuvvui soahpamuša 
oñasmahttin evttohuvvon vuogi mielde. 
Soahpamušráññádallamat álggahuvvojedje 
giññat 2002 ja gergejuvvojedje čakčat 2004. 

Guolástussii guoskevaš váttisvuoñaid ja 
guovllus ovdanbukton vuostálastima dihte 
soahpamušráññádallamat álggahuvvojedje 

goittotge oññasit 2007:s. Dáin 
ráññádallamiin juksojuvvui riikkaid gaskkas 
ovttasáddejupmi geassemánus 2009, ja 
ráññádallamiid boañusin vuolláičállojuvvui 
oñña soahpamuš Stockholmmas 
skábmamánu 11. beaivve 2009. 
 
2 Dálá di l l i    

2.1 Jagi 1971 rádjejohkasoahpamuš 

Jagi 1971 soahpamuša heivehansuorgi 
gokčá guolástusa ja čáziidsuodjaleami sihke 
čázádahkii huksema ja eará čáhcedoalloáššiid 
earret dimbbargolgadeami. Dimbbargolga-
deami birra Duortnoseanu ja Muonájoga 
rádjejogain dahkkojuvvui 1917:s Suoma ja 
Ruoŧa gaskkas vuosttas sierra soahpamuš, 
mainna nannejuvvui oktasaš dimbbargolga-
dannjuolggadus. Dát soahpamuš duddejuvvui 
1949:s dahkkojuvvon soahpamušain (SopS 
19/1949, rievdaduvvon Sops 27/1964 ja 
SopS 54/1971), man mielde goappáge riikka 
riikkavuložiin lea ovttalágan vuoigatvuohta 
dimbbargolgadeapmái rádjejogain. Dimbbar-
golgadeapmi nogai goittotge rádjejogain juo 
1972:s. Danin jagi 1971 soahpamuššii eai 
váldojuvvon mearrádusat dimbbargolga-
deamis, muhto jagi 1949 soahpamuš dárkkis-
tuvvui sierra nuppástusa bokte ja 
guññojuvvui fápmui soahpamuša dagadettiin. 

Jagi 1971 soahpamuššii gullan áššiid 
gieñahallá oktasaš mearrádusdahkanorgánan 
doaibmi rádjejohkakommišuvdna. 
Soahpamuššii leat merkejuvvon dihto 
almmolaš prinsihpat rádjejohkaovttasbarggu 
lágideamis ja njuolggadusat lohpeáššiid 
várás. Soahpamuša guovddáš ulbmilin lea 
dorvvastit suopmelaččaide ja ruoŧŧelaččaide 
vejolašvuoña ávkkástallat Duortnoseanuin 
dássebeallásaččat nu, ahte ovddiduvvojit 
rádjeguovllu beroštumit. Soahpamuša mielde 
luonddusuodjaleapmái galgá giddejuvvot 
erenoamáš fuopmášupmi, guollenálit galget 
suodjaluvvot ja čáziid billašuvvan galgá dus-
tejuvvot. 

Rádjejohkasoahpamuš lea sisdoalu dáfus 
čohkkejuvvon riikkaidgaskasaš soahpamušas 
ja riikkadási láhkamearrádusaid ollái 

dábálepmosit gullevaš ávnnaslaš láhka-
mearrádusain. Soahpamuš heivehuvvo das 
meroštallon rádjejogain. Das leat mearrádu-
sat čázádahkii huksemis, čázádaga dulva-
deamis ja bilideami dustemis sihke guolás-
tusas erenoamážit soahpamuša heivehan-
guovllus dahjege Duortnoseanu guolástan-
guovllus. 

Lohpi čázádahkii huksemii sáhttá 
mieñihuvvot dušše dalle, jos dasa gávdnojit 
ákkat dahjege jos fitnus boahtti ávki lea 
mealgat stuorát go dan dagahan heajos bealit. 
Dát ášši suokkarduvvo čáhcelága (264/1961) 
njuolggadusaid sulastahtti ávkeveardádalla-
ma vuoñul. Seamma njuolggadusat gusket 
heivvolaš osiin maiddái čázádaga dulvadan-
doaimmaide, mat galget álo ovddidit juoga 
oktasaš ávkki, vai devdet lobi mieñiheapmái 
ásahuvvon eavttuid. Bilideaddji doaimmas 
boahtti heajos beliid galgá geahččalit geah-
pedit nu ollu go vejolaš lohpeeavttuiguin ja 
doaimma sajáiduhttinbáikki válljema vuoñul. 
Jos doaibma liikká sáhttá dagahit 
mearkkašahtti vahágiid, de mieñihuvvo bili-
danlohpi dušše erenoamáš siva dihte. 

Rádjejohkasoahpamušas leat mielde 
almmolaš guolástanmearrádusat. Dárkilet 
guolástanmearrádusat addojuvvojit guolás-
tannjuolggadusas, mii lea soahpamušas 
čuovusin B. Guolástannjuolggadus lea riev-
daduvvon 1978:s (SopS 3/1979) ja 1987:s 
(SopS 43/1987). Dáiguin rievdadusaiguin 
rádjejohkakommišuvdnii addojuvvui earret 
eará vuoigatvuohta ráfáidahttit dihto 
guollešlája dahje gieldit dahje gáržžidit 
vahátlažžan gávnnahuvvon bivdosa geava-
heami dalle, go dat lea guollešlája seailuma 
dáfus vealtameahttun. Guolástannjuolggadu-
sa dihto mearrádusaid heiveheami leat 
maŋŋelis šaddan gaskkalduhttit. Guolástusa 
muddemis dáhpáhuvvan nuppástusat 
čilgejuvvojit dárkileappot bihtás 2.3.  

Soahpamušas leat maiddái almmolaš 
mearrádusat buhtadusaid máksimis ja nan-
nemis, lohpemeannudeamis sihke 
soahpamuša goziheamis ja ráŋggáštanvugiin. 
Buhttenáššiin heivehuvvojit riikkadási 
láhkamearrádusat dan mielde, goappá riikkas 
massin, vahát dahje hehttehus dáhpáhuvvá. 
Eará osiin soahpamuša mearrádusat duddejit 
prinsihpas Suoma ja Ruoŧa čáhce- ja biras-
suodjalanláhkamearrádusaid vástideaddji 

njuolggadusaid soahpamuša heivehanguvlui 
gullevaš čáhceguovllus. Jos 
rádjejohkasoahpamušas eai leat juoga áššis 
sierra mearrádusat, de heivehuvvojit 
goappáge riikkas doppe gustojeaddji riekte-
vuogádagat. Ovttaskas ášši čoavddedettiin 
galgá dalle mearridit, goappá riikka riik-
kadási láhkamearrádusat galget heivehuvvot. 
 
2.2 Suopmelaš-ruoŧŧelaš 

rádjejohkakommišuvdna 

Jagi 1971 soahpamušas leat mearrádusat 
bissovaš suopmelaš-ruoŧŧelaš 
rádjejohkakommišuvnnas, mii gieñahallá 
čázádahkii huksema ja eará 
čáhcedoalloáššiid, čáziid billašuvvama ja 
guolástanáššiid. Soahpamuša dagadettiin 
goappáge riikka čáhceláhkamearrádusaid 
mielde čáhceáššiid lohpegieñahallan gulai 
čáhcerivttiide. Vástideaddji vuogi mielde 
rádjejohkakommišuvdna doaibmá 
čáhcevuoigatvuoñalaš lohpeáššiin 
čáhcerivttiid láhkai.  

Kommišuvdna dulko ja heiveha iehčanas 
vuogi mielde rádjejohkasoahpamuša ja 
čoavdá riikkadási eiseválddiid sajis 
rádječázádagaide guoskevaš lohpe- ja 
buhttenáššiid. Goappáge riikka ráññehus 
mearrida kommišuvdnii golbma lahtu, geain 
ovttas galgá leat juridihkalaš duogáš ja sus 
galgá leat hárjánupmi duopmárdoaimmas, 
okta galgá leat teknihkalaš áššedovdi ja okta 
rádjeguovllu dilálašvuoñaide bures oahpás-
muvvan olmmoš. Kommišuvnnas lea vuo-
igatvuohta oažžut veahki iežas bargguid dah-
kan dihte riikkadási eiseválddiin ja eará 
áššedovdiin. 

Soahpamuša heivehanguovllus čázádahkii 
huksemii, čázádaga dulvadeapmái  ja dakkár 
doibmii, mii sáhttá bilidit čázádatguovllu, 
galgá leat rádjejohkakommišuvnna lohpi. 
Kommišuvdna mearrida maiddái daid buhta-
dusaid birra, maid soahpamušas oaivvilduv-
von doaibmabidju dagaha. 
Rádjejohkakommišuvnna mearrádussii ii 
sáhte ohcat nuppástusa dábálaš nuppástusoh-
canvugiiguin earret buhttengažaldagaid, 
maidda sáhttá ohcat nuppástusa guoskevaš 
riikka doaibmaválddálaš nuppástusoh-
canorgánas. Kommišuvdna galgá ohcanáššis 
doaimmahit njálmmálaš gieñahallama, mas 

goappáge riikka riikkavuložiin lea vuoigat-
vuohta geavahit iežaset eatnigiela. 
Njálmmálaš gieñahallama bokte leat 
geahččalan buoridit áššáiosolaččaid riekte-
dorvvu, mii nuppástusohcanvejolašvuoña 
gárživuoña dihte báhcá váilevažžan. 

Dihto viiddis huksenfitnuin kommišuvdna 
galgá, ovdalgo lohpi mieñihuvvo, bidjat 
goappáge ráññehusa guorahallanláhkai 
gažaldaga fitnodaga lobálašvuoñas ja lohpee-
avttuin. Bilidanlohpeáššiin kommišuvdna fas 
sáhttá, jos dat doaimma šlája ja váikkuhusaid 
vuoñul dahje juoga eará siva dihte oaidná 
dárbbu bidjat doaimma lobálašvuoña ja loh-
peeavttuid goappáge ráññehusa guorahal-
lanláhkai. Geavadis lohpeáššit eai leat goit-
totge sirdojuvvon ráññehusaid 
gieñahallanláhkai. 

Kommišuvnnas dutkojuvvomii boahtán 
áššit merkejuvvojit juogo ohcanáššiide dahje 
hálddahusáššiide. Ovdalis máinnašuvvon 
jovkui gullet čáhcedoallofitnut ja čázádaga 
billašuvvamii guoskevaš lohpeohcamušat. 
Hálddahusáššiide fas gullet earret eará 
guolástanáššit ja sierralágan cealkámušat 
eará eiseválddiide. Čovdojuvvon ohcanáššiid 
mearri lea 2000-logus rievddadan 20:a ja 
50:a gaskkas ja hálddahusáššiid fas 20:a ja 
35:a gaskkas. 

Ohcanáššiid juohkáseapmi 
čáhcedoalloáššiide ja čáziid bilidanáššiide lea 
rievddadan viehka sakka, muhto huksenáššit 
leat leamaš dábálaččat eanet go bealli 
gieñahallon ohcanáššiin. Nuppe dáfus 
bilidanáššit leat measta álo leamaš sihke 
áššesisdoalu dáfus ja juridihkalaččat mealgat 
viidáseappot go huksenáššit. 

Kommišuvnna gieñahallan hálddahusáššiin 
eatnašat leat guoskan juogaláhkai guolástus-
sii. Kommišuvdna sáhttá earret eará dihto 
eavttuiguin mieñihit spiehkastatlobiid eará 
guollešlájaid go luosa ja dápmoha bivdimii 
giddes bivdosiiguin mearraguovllus. Eanaš 
hálddahusáššit leat bargomeari dáfus viehka 
uhcit. 

Rádjejohkasoahpamuša mielde 
rádjejohkakommišuvdnii gullet maiddái go-
zihandoaimmat. Geavadis čázádaga 
billašuvvama ja čáziidhuksema gozihit goit-
totge vuosttažettiin goappáge riikka ei-
seválddit. Guolástusa goziheamis 
kommišuvdna lea doaibman ovttasráñiid 

Suoma ja Ruoŧa boles- ja rádjegozi-
haneiseválddiiguin. Geavadis kommišuvdna 
lea mieñihan boles- ja guolástaneiseválddiide 
guolástanlohperuñain ekonomalaš doarjaga 
guolástusa gozihandoibmii. Kommišuvdna 
ruhtada maiddái daid čielggadusaid, mat 
dahkkojuvvojit čázádaga birra, ja oassálastá 
ráññádallamiidda, main gieñahallet 
soahpamuša heivehansuorgái guoskevaš 
čázádaga dili.  
 
2.3 Riikkadási láhkamearrádusat ja jagi 

1971 soahpamuša heiveheapmi 

Čáhceáššiid muddejeaddji mávssoleamos 
lágaide gullet čáhceláhka, birassuodjalanláh-
ka (86/2000) ja čáziiddikšuma lágideami bir-
ra addojuvvon láhka (1299/2004), maŋŋelis 
čáziiddikšunláhka. Čáhcelágas mearriduvvo 
čáhceriggodagaid ja čáhceguovlluid geava-
heamis ja dikšumis ja birassuodjalanlágas ba-
jildus- ja bodnečáziid suddjemis bilideamis. 
Čáziididikšunlágas mearriduvvo 
čáziiddikšuma plánema lágideamis ja čáziid 
dilis sihke čáziide guoskevaš birasulbmiliin. 
Luonddusuodjalanlágas (1096/1996) fas 
gávdnojit earret eará mearrádusat 
čáhceluondotiippaid ja čázis ealli šlájaid 
suodjaleamis. Fitnuide, mat sáhttet sakka 
čuohcit birrasii, heivehuvvo dasa lassin bi-
rasváikkuhusaid árvvoštallanmeannudeami 
birra addojuvvo láhka (468/1994). 
Čázádagaide ja daid dillái váikkuheaddji 

doaibmabijuid ja ráhkadusaid várás 
dárbbašuvvo dábálaččat lohpi. Lohpee-
iseváldin čáhcedoalloáššiin ja čázádaga bili-
deapmái guoskevaš biraslohpeáššiin doibmet 
guovlluhálddahusvirgebáikkit. Nuppástus 
dáid eiseválddiid mearrádusaide ohccojuvvo 
Vasa hálddahusrievttis.  

Biraslobiide guoskevaš lohpeguorahallan 
hábme ollisvuoña, mas guorahallojit ok-
tanaga sihke lobi mieñihaneavttut ja lohpe-
mearrádusat. Biraslobit ja čáhcelága 
mieldásaš lobit vuoññuduvvet riekteguora-
hallamii. Bázahusčáziid joñihanáššiin ovdal 
geavahuvvon, fitnu buriid ja heajos beliid 
guorahallamii vuoññuduvvi ávkeveardádal-
lamis lea luhppojuvvon dan maŋŋá, go biras-
suodjalanláhka boñii fápmui. 
Čáhcedoalloáššiin lohpeguorahallan 

vuoññuduvvá goittotge vuosttažettiin ainge 
čáhcelága mieldásaš ávkeveardádallamii.  
Čáziiddikšunlága vuoñul lea ollašuhtton 

riikkadásis Ovttastumi čáhcepolitihka rámaid 
birra addojuvvon Eurohpá parlameantta ja 
ráñi direktiiva 2000/60/EO (maŋŋelis 
čáhcepolitihka rápmadirektiiva). Lágas 
gávdnojit vuoññonjuolggadusat 
čáziiddikšuma plánema lágideamis ja dasa 
guoskevaš meannudemiin. Lágas mearriduv-
vo earret eará čáziiddikšunguovlluin, ei-
seválddiid ovttasbarggus, riikkaidgaskasaš 
ovttasbarggus, čáziid dillái váikkuheaddji 
dahkkiid čielggadeamis, čáziid dili oppalaš 
ulbmiliin, čuovvumis, čáziid 
mihtilmasvuoñaid guorahallamis, čáziid juo-
gusteamis, čáziid dikšuma plánemis sihke 
riikkavuložiid ja eará oassebeliid oassálasti-
mis plánemii.  
Čáziiddikšunguovlluid birra addojuvvon 

stáhtaráñi ásahusa (1303/2004) vuoñul leat 
nannejuvvon čázádatguovlluide vuoññuduvvi 
čáziiddikšunguovllut ja addojuvvon dárkilet 
njuolggadusat doaibmaválddálaš eiseváld-
diin, čáziiddikšunplána válmmaštallamii 
oassálasti ovttasbargojoavkkus ja dan do-
aimmain sihke čáziiddikšunplánaid oktii-
heiveheamis. Ásahusas gávdnojit maiddái 
njuolggadusat riikkaidgaskasaš 
čáziiddikšunguovlluin ja dain doaibmi ei-
seválddiin sihke daid doaimmain  Suoma 
stáhta hárrái. Doaibmaválddálaš eiseváldin 
doaibmá Suoma stáhta hárrái Suoma ja Ruoŧa 
riikkaidgaskasaš čáziiddikšunguovllus Lappi 
ealáhus-, johtalus- ja birasguovddáš, mii 
vuoññuduvvo dán árvalusa vuoñul. 

Birassuodjalan- ja čáhceláhkamearrádusaid 
lassin jagi 1971 soahpamuššii guoskevaš 
oñastusat leat dan fápmuiboahtima maŋŋá 
dahkkojuvvon eará láhkaásahansurggiin. 
Dáin mávssoleamos nuppástusat gusket 
riikkavuložiid vuoññovuoigatvuoñaide ja 
daid dulkomii. Suoma 
vuoññovuoigatvuoñanjuolggadusat leat 
ovdánan erenoamážit Eurohpá 
olmmošvuoigatvuoñasoahpamuša (SopS 
19/1990, maŋŋelis EOVS) fápmuiboahtima 
geažil. 

Jagi 1971 soahpamuša guolástannjuolgga-
dusa (čuovusin soahpamušas) dihto 
mearrádusaid heiveheapmi lea gaskkalduht-
ton Suoma ja Ruoŧa gaskkas geassemánu 5. 

beaivve 1997 fápmuiboahtán soahpamuša 
(SopS 35/1997) vuoñul. Dát dáhpáhuvai da-
nin, go Ruoŧa alimus riekti hilggui duomustis 
(geassemánnu 1996) stevnnega, man 
rádjejohkakommišuvdna lei addán bivdosiid 
geavahanmearrádusaid vuostásaš bivddus. 
Alimus riekti gávnnahii duomustis ahte 
soahpamuš- ja njuolggadusnuppástusat eai 
lean áiggistis biddjojuvvon fápmui ja 
ollašuhtton Ruoŧa vuoññolága dáfus dohkálaš 
vuogi mielde. Maiddái Roavvenjárgga hoav-
variekti geahčai dihto guolástanrihkkumušaid 
dihte 1997:s addin duomustis ahte guolás-
tannjuolggadusa nuppástusa jagis 1987 ii 
sáhttán buot osiin ollašuhttit, dasgo muhtu-
massii láhkamearrádusaid suorgái gullan 
nuppástus lei biddjojuvvon fápmui ásahusa 
vuoñul. 

Dákkár eahpečielga dilis Suopma ja Ruoŧŧa 
mearrideigga nohtaidlonohallama bokte 
gaskkalduhttit guolástannjuolggadusa 22 §:a 
2 momeantta mearrádusaid heiveheami. Go 
ollašuhttin lei gaskkalduhtton, de heive-
hanláhkai šattai dákko 
rádjejohkasoahpamuša 1 logu 8 artihkal, man 
mielde goappáge riikkas galgá heivehit gus-
tojeaddji rievtti, jos soahpamušas eai leat dán 
ášši birra sierra mearrádusat. Suopma ja 
Ruoŧŧa ráññádalaiga giññat 1997 guolástussii 
guoskevaš ovttalágan njuolggadusaid 
fápmuibidjamis Duortnoseanu guovllus. 

Ráññádallamiid maŋŋá goappáge riikkas 
ásahuvvojedje sierra riikkadási njuolggadusat 
Duortnosseanu guolástanguovllu várás. Dak-
ko bokte go jagi 1971 soahpamuš ii heive-
huvvo, čuvvojuvvojit  soahpamuša heive-
hanguovllu birra addojuvvon láhka 
(494/1997) (láhka guolástusas Duortnoseanu 
guolástanguovllu Supmii gullevaš guovlluin), 
Eana- ja meahccedoalloministeriija 
mearrádus (319/1998) (mearrádus guolás-
tusas Duortnoseanu guolástanguovllus), 
guolástanláhka (286/1982) ja guolástanása-
hus (1116/1982). 

Guolástusa birra Duortnoseanu guolástan-
guovllus addojuvvon lágas mearriduvvo Ea-
na- ja meahccedoalloministeriija 
vuoigatvuoñas addit njuolggadusaid guolás-
tusa gáržžideamis dahje gieldimis. Ministe-
riija fápmudus vástida 
rádjejohkakommišuvdnii ovdal gullan 
fápmudusa guolástusa gáržžideapmái, mii 

gulai kommišuvdnii guolástannjuolggadusa 
22 §:a 2 momeantta vuoñul. Geavadis 
guolástussii guoskevaš ráddjehusat ja gield-
dut leat bisson Duortnoseanu guovllus hui 
seammaláganin go ovdal guolástannjuolgga-
dusa 22 §:a 2 momeantta heiveheami gask-
kalduhttima. Ná guolástannjuolggadusa 
mearrádusaid heiveheami gaskkalduhttin ii 
leat báljo váikkuhan guolástussii geavadis. 

Guolástusa birra Duortnoseanu guolástan-
guovllu várás addojuvvon Eana- ja meahcce-
doalloministeriija mearrádusa vuoñul leat 
geahččalan suodjalit Duortnoseanu luossanáli 
ja sihkkarastit vánhenguliid beassama 
goññosajiide. Eana- ja meahccedoallominis-
teriija mielas lea leamaš vealtameahttun 
gáržžidit beaktilis golgadagaid, geassinuhtiid 
ja nuhtiid geavaheami luosa goargŋunáigge. 
Máinnašuvvon bivdosat leat johkabivddus 
erenoamáš beaktilat ja daidda gártet 
buotlágan guolit. Maiddái Duortnoseanu 
guolástanguovllu mearraguovllus, masa gullá 
joganjálbmi, lea luossa- ja dápmotbivdu ja 
orru bivdosiid geavaheapmi gáržžiduvvon. 
Luosa ja dápmoha lea ožžon dán guovllus 
bivdigoahtit giddes bivdosiiguin easkka suo-
idnemánu 3. beaivve. Ruoŧa bealde lea goit-
totge lohpi guolástit eará guliid giddes biv-
dosiiguin geassemánus. Dán áiggis bivdosii 
čákŋan luosat ja dápmohat galget luitojuvvot. 

Duortnoseanu luondduluossa- ja 
dápmotnáli dorvvastan dihte luossa- ja 
dápmotbivdu lea mealgat gáržžiduvvon mi-
nisteriija mearrádusa vuoñul. Johkaguovllus 
luosa ja dápmoha lea goittotge leamaš lohpi 
bivdit stákkuin ja vuokkain miessemánu 
álggu rájes borgemánu 15. beaivvi rádjai ear-
ret vahkkosaš ráfáidahttima vuossáreahkedis 
gaskavahkkoeahkedii. Sálašin oažžu váldit 
ovtta luosa jándoris bivdi nammii. Stákkuin 
ja vuokkain bivddedettiin mohtora geava-
heapmi lea gildojuvvon guolástettiin earret 
Aavasaksa ja Övertorneå gaskasaš šalddi 
vuolábeale savvoniid. Suodjaleami beavttál-
mahttin dihte johkaguovllu fierbmebivdon-
juolggadusat leat čavgejuvvon. Mearrádusa 
mielde buot bivdu golgadagaiguin, geassin-
nuhtiiguin ja nuhtiiguin leat gildojuvvon biv-
dosajiin miessemánu álggu rájes suoid-
nemánu viñat beaivvi loahpa rádjai. Spieh-
kastahkan lea luossabivdu golgadagain ja 
geassinnuhtiin, mat leat lobálaččat guovtte 

beaivvi áigge suoidnemánu álggus. Duort-
noseanu njálbmeguovllu lagas suomabeale 
mearraguovllus bivdu lea Durdnosa gávpoga 
mearrádusa mielde gildojuvvon. 
 
2.4 Riikkaidgaskasaš ovdáneapmi 

2.4.1 Riikkaidgaskasaš čáhce- ja birasrievtti 
prinsihpat 

Riikkaidgaskasaš čáhcerievtti prinsihpat 
leat váldojuvvon mielde earret eará 1966:s 
dohkkehuvvon nu gohčoduvvon Helssega 
njuolggadusaide, mat bohtet ovdan maiddái 
riikkaidgaskasaš riektevuogádagas. 
Deháleamos riikkaigaskasaš čáhcerievtti 
prinsihpaide gullet čáhceguovllu riikkaid 
vuoigatvuohta riikkaidgaskasaš čáhceguovllu 
čáhceriggodagaid dássebeallásaš ja govttolaš 
geavaheapmái ja geatnegasvuohta leat álgge-
keahttá dakkár doaibmabijuide, mat 
sáhtášedje dagahit guovllu nuppi riikii 
mearkkašahtti vahága. Dán áigge guovddáš 
prinsihppan adnojuvvo maiddái dat, ahte 
čázádatguovloperspektiiva galgá heivehuvvot 
čáhceriggodagaid geavaheamis ja dikšumis. 

Riikkaidgaskasaččat dovddastuvvon 
birasvuoigatvuoñalaš prinsihppan adnojuvvo-
jit earret eará dagahanprinsihppa, 
várrugasvuoñaprinsihppa ja bistevaš 
ovdáneami prinsihppa ja dasa lassin vel dat 
prinsihpat, maid mielde vahágat galget duste-
juvvot vuosttažettiin ieš vahátbáikkis ja do-
aimmas galgá geavahit buoremus vejolaš 
teknihka ja birrasa dáfus buoremus vugiid. 
 
2.4.2 Davviriikalaš birassuodjalansoahpamuš 

Ruoŧa, Norgga, Dánmárkku ja Suoma 
gaskkas dahkkojuvvon 
birassuodjalansoahpamuša (SopS 75/1976, 
maŋŋelis davviriikalaš 
birassuodjalansoahpamuš) ulbmilin lea 
ráddjet rájiidrasttildeaddji birasvahágiid boh-
ciideami. Mearkkašahttin davviriikalaš 
birassuodjalansoahpamuša dahká das deattu-
huvvon prinsihppa das, ahte buohkat galget 
gieñahallot ovttaláhkai. Dát oaivvilda dan, 
ahte soahpamušas lea olgoriikalaččaide sihk-
karaston riikka iežas riikkavuložiid vásti-
deaddji sajádat maiddái 
almmolašjuridihkalaš muddenvuogádagaid 

heivehettiin. Soahpamušas biddjojuvvo nuppi 
soahpamušriikkas birrasii čuohcci heañuštus 
seamma sajádahkii go heañuštus iežas riik-
kas, dalle go guorahallo vahátlaš doaimma 
lobálašvuohta, ja dasa lassin nuppi 
soahpamušriikka riikkavuložat galget 
gieñahallot seammaláhkai go riikka iežas 
riikkavuložat. Birassuodjalansoahpamuš ii 
goittotge heivehuvvo, jos birrasii vahátlaš 
doaimma birra lea mearriduvvon sierra 
guovtte soahpamušriikka dahje moanaid 
soahpamušriikkaid gaskasaš soahpamuša 
vuoñul. Soahpamuš ii leat goittot geavadis 
olus heivehuvvon. 
 
2.4.3 Nuortameara suodjalansoahpamuš 

Nuortameara guovllu mearalaš birrasa 
suodjalansoahpamuš (SopS 2/2000) 
vuolláičállojuvvui 1992:s ja boñii fápmui 
2000:s. Oñña soahpamuš duddii dan ovdal 
fámus leamaš jagi 1974 
suodjalansoahpamuša. Oñña soahpamuša 
vuolláičálle buot Nuortameara ovcci gádde-
riikka ja Eurohpá ovttastumiid (EO) 
kommišuvdna. Soahpamuša ulbmilin lea 
beavttálmahttit Nuortameara suodjaleami. 
Jagi 1992 soahpamušas soahpamušguovlu 
viiddiduvvui nu, ahte dasa gullet guovlo-
mearaid lassin riikkaid siskkáldas 
guovločázit gáddesárgá rádjai. Eatnamis 
boahtti bilideami dustengeatnegahttin guoská 
buot doaimmaide oppa Nuortameara golgan-
guovllus. 

Soahpamušbealit čatnasit dustet Nuorta-
meara guovllu billašuvvama nu, ahte geava-
huvvo buoremus vejolaš teknihkka báikkálaš 
bilideami vuostá ja birrasa dáfus buoremus 
vuohki buot bilideami várás. Soahpamušas 
gávdnojit mearrádusat maiddái birasváikku-
husaid árvvoštallanmeannudeami birra. 
Soahpamušbealit leat dasa lassin čatnasan 
ovttas ja sierra ovddidit luonddusuodjaleami 
sihke luonddu, dan eálániid ja eallinbirrasiid 
máŋggahápmásašvuoña seailluheami ja 
Nuortameara luondduriggodagaid bistevaš 
geavaheami.  
 

2.4.4 Davviriikalaš 
gádjunbálvalussoahpamuš 

Dánmárku, Suopma, Norga ja Ruoŧŧa leat 
dahkan soahpamuša (SopS 21/1992, 
maŋŋelis davviriikalaš 
gádjunbálvalussoahpamuš) riikkarájiid rast-
tildeaddji ovttasbarggus dusten dahje ráddjen 
dihte lihkohisvuoñaid dagahan vahágiid olb-
muide, opmodahkii dahje birrasii. 
Soahpamušas gávdnojit dusten- ja gádjun-
bargguide guoskevaš mearrádusat. Jearalda-
gas lea rápmasoahpamuš, man ulbmilin lea 
dievasmahttit dálá dahje maŋŋelis dahkat 
oaivvilduvvon suorgeguovdasaš 
gádjunbálvalussoahpamušaid, davviriikalaš 
guovttegaskasaš dahje máŋggagaskasaš 
ovttasbargosoahpamušaid. Davviriikalaš 
gádjunbálvalussoahpamuša mearrádusat boh-
tet nappo heivehanláhkai easkka dan maŋŋá, 
go sierrasurggiide guoskevaš soahpamušain 
ii nuppeláhkai daddjojuvvo. Soahpamušas 
gávdnojit dárkilet mearrádusat veahki bivdi-
mis, gádjundoaimma joñiheamis, goluin, 
vahátbuhtadusas sihke spiehkastagat rádje- ja 
tuolloformalitehtain. 
 
2.4.5 ECE:a rádječázádatsoahpamuš 

ON:a vuollásaš Eurohpá 
ekonomiijakommišuvnna (ECE) lahttoriikkat 
dahke Helssegis 1992:s riikkas nubbái olli 
čázádagaid ja riikkaigaskasaš jávrriid suodja-
leapmái ja geavaheapmái guoskevaš 
oktasašsoahpamuša (SopS 71/1996, maŋŋelis 
ECE:a rádječázádatsoahpamuš). Soahpamuša 
leat vuolláičállán 36 riikka Eurohpás ja 
maiddái Eurohpá Ovttastupmi. Soahpamuša 
ulbmilin lea dustet, ráddjet ja geahpedit riik-
kas nubbái olli birasváikkuhusaid ja sihkka-
rastit rádječázádagaid dássebeallásaš geava-
heami. ECE:a rádječázádatsoahpamušas 
meroštallojit birassuodjaleami oktasaš ovd-
didanprinsihpat ja doaibmavuogit. 
Soahpamuša mearrádusat leat eanaš 
ávžžuhusat. 

Buot soahpamušbeliid leat čatnamin earret 
eará mearrádusat bázahusčáhceluoitimiid ov-
dalohpemeannudeamis, buoremus anolaš 
teknihka ja birrasa dáfus buoremus vuogi 
heiveheamis ja birasváikkuhusaid 
árvvoštallamis. Soahpamušas gávdnojit 

maiddái mearrádusat čuovvumis ja raporte-
remis sihke ovttasbarggus dutkan- ja ovddi-
danfitnuin. Soahpamuša vuoñul leat dahkko-
juvvon čáhceriggodagaide ja dearvvasvuhtii 
guoskevaš sierra beavdegirji sihke 
dulvedustenávžžuhusat. 

ECE:a rádječázádatsoahpamuša mearrádu-
sat leat sisdoalu dáfus buorre muddui seam-
maláganat go jagi 1992 Nuortameara 
suodjalansoahpamuša mearrádusat, iige dain 
nappo leat leamaš Suomas báljo iehčanas 
mearkkašupmi. Dasa lassin riikkaid 
guovttegaskasaš soahpamušat galget álo 
vuosttažettiin heivehuvvot, ja Suopma lea 
dahkan rádječázádatsoahpamušaid buot 
ránnjáriikkaiguin. ECE:a 
rádječázádatsoahpamuša ulbmilin leage dat, 
ahte gádderiikkat dahket guovtte- ja 
máŋggagaskasaš soahpamušaid meroštallan 
dihte riikkas nubbái olli váikkusaid dustemii, 
ráddjemii ja geahpedeapmái guoskevaš 
gaskavuoñaideaset.  
Čáhcepolitihka rápmadirektiivva 

ollašuhttima oktavuoñas Suopma lea 
seammás ollašuhttán čáhceriggodagaide ja 
dearvvasvuhtii guoskevaš beavdegirjji 
čáziiddikšunláhkii gullevaš oassin. Beavde-
girjjis gáibiduvvon ovttasbarggu várás 
dárbbašlaš riikkadási doaimmat ollašuvvet 
čáziiddikšunlága ollašuhttima oktavuoñas. 
Eará osiin beavdegirjji ulbmilat gullet oassin 
dearvvasvuoñasuodjalanláhkii (763/1994), 
čáhcefuolahusláhkii (119/2001) ja birassuod-
jalanláhkii. 
 
2.4.6 Eurohpá 
olmmošvuoigatvuoñasoahpamuš 

Eurohpá olmmošvuoigatvuoñasoahpamuša 
6 artihkkala 1 bihtá mielde juohkehaččas lea 
vuoigatvuohta govttolaš áiggi sisa vuoiggalaš 
ja almmolaš riektegeavvamii lágalaččat 
vuoññuduvvon sorjjasmeahttun duopmostu-
lus dalle, go mearriduvvo su vuoigatvuoñain 
ja geatnegasvuoñain. Eurohpá 
olmmošvuoigatvuoñaduopmostuollu 
(maŋŋelis EOD) lea gieñahallan 2000-logu 
áigge bivdovuoigatvuoñaid ráddjehusaide 
guoskevaš muhtun dáhpáhusaid, main jearal-
dat lea leamaš váidinvuoigatvuoñas dihto 
guvlui ásahuvvon guolástanráddjehusaide. 

Suopma lea ožžon EOD:s dubmejeaddji 
duomu dáhpáhusas Posti ja Rahko 
(24.9.2002), dasgo ámmátbivdin doaibman 
váidiguovttos eaba lean fidnen iežaska luos-
sabivdobáikkiide, maid leigga láigohan 
stáhtas, čuohcán ráddjehusaid (stáhtaráñi 
ásahusat 258/1996 ja 266/1998) duopmos-
tuollu gieñahallamii EOVS:a 6 artihkkala 1 
bihtás gáibiduvvon vuogi mielde. Dasa lassin 
Suopma lea dáhpáhusas Stark ja earát 
(áššelisttus jávkadeapmái guoskevaš duopmu 
9.10.2007) mieñihan 
olmmošvuoigavuoñasoahpamuša 6 artihkkala 
1 bihtá mieldásaš vuoigatvuoñasuoji 
váilevašvuoña ja lea danin máksán buhta-
dusaid váidiide. Maŋŋelis máinnašuvvon 
dáhpáhus earránii dáhpáhusas Posti ja Rahko 
das, ahte bivdoráddjehusat guske guolástan-
gottiin láigohuvvon čáhceguovlluide ja dasa 
lassin okta váidiin ii lean ámmátbivdi muhto 
ráddjehusat guske su oamastan 
čáhceguovlluide. 

Dáhpáhusas Alatulkkila ja earát 
(28.7.2005) EOD:a mielas Suopma ii lean 
rihkkon Eurohpá 
olmmošvuoigatvuoñasoahpamuša 6 artihkka-
la duopmostullui beassamii guoskevaš 
gáibádusa hárrái. Dán dáhpáhusas 
suopmelaš-ruoŧŧelaš rádjejohkakommišuvnna 
dahkan mearrádus, mas ledje buorre muddui 
sullasaš bivdoráddjehusat go maŋŋelis Eana- 
ja meahccedoalloministeriija mearrádusa 
vuoñul addojuvvon ásahusas 319/1998, lei 
biddjojuvvon burginohcamuššan Alimus 
hálddahusrievtti gieñahallanláhkai. EOD 
ákkastalai iežas oainnu dainna, ahte Alimus 
hálddahusriektái dahkkojuvvon 
burginohcamušat reahkkájedje muhtumin 
sihkkarastit vuoiggalaš riektegeavvama, das-
go mearrádusas ledje gieñahallon ja ákkastal-
lon buot ovdanbukton burginákkat. 

Dáhpáhusas Danell ruoŧŧelaš ámmátbivdit 
dahke EOD:ai oktagasváidaga, dasgo 
suopmelaš-ruoŧŧelaš rádjejohkakommišuvdna 
lei hilgon sin luossa- ja dápmotbivdui guos-
kan spiehkastatlohpeohcamušaid iige oktage 
ruoŧŧelaš duopmostuollu lean atnán iežas 
doaibmaválddálažžan dutkat mearrádusaid 
birra dahkkojuvvon váidagiid. Bivdiid mielas 
rádjejohkakommišuvnna ii sáhttán atnit 
olmmošvuoigatvuoñasoahpamuša 6.1 artihk-
kalis oaivvilduvvon, lága vuoñul 

vuoññuduvvon sorjjasmeahttun ja bealehis 
duopmostuollun, ja nuba sis lei caggojuvvon 
vuoigatvuohta duopmostuollomeannu-
deapmái. Rádjejohkakommišuvnna 
mearrádusaid birra ii sáhte váidit, ja nuba 
bivdiid vuoigatvuohta beaktilis riektesuodje-
vugiide lei rihkkojuvvon. EOD dutkkai, 
makkár vejolašvuoñat das ledje dutkat váida-
ga ja mearridii váldit váidaga dutkojuvvomii. 
EOD nannii oññajagemánu 17. beaivve 2006 
soabadančovdosa, mas Ruoŧŧa čatnasii máksit 
ex gratio vuoñul (dahjege ii mieñihan 
rihkkumuša) váidiide buhtadusaid.  
 
2.4.7 ON:a mearrarivttiidoktasašsoahpamuš 

ON:a mearrarivttiidoktasašsoahpamuš 
(SopS 50/1996) gárvvásmuvai 1982:s. 
Suopma ratifiserii 
mearrarivttiidoktasašsoahpamuša 1996:s ja 
Eurohpá Ovttastupmi 1998:s. 

Mearrarivttiidoktasašsoahpamušas nanne-
juvvojit guovddáš prinsihpat ja njuolggadusat 
mearaid ja mearabotni geavaheamis. 
Soahpamuša 61 artihkkala mielde gádderiika 
galgá meroštallat iežas ekonomiijaavádagas 
ealli luondduriggodagaid lobálaš sállašiid 
sturrodaga. Dasa lassin gádderiikka galgá 
dieñalaš čájeheami vuoñul seailluhan- ja 
dikšundoaimmaiguin sihkkarastit ahte ealli 
luondduriggodagaid seailun ekonomii-
jaavádagas ii šatta vára vuollái liiggálaš 
ávkkastallama dihte. Gádderiikkaid ja 
doaibmaválddálaš riikkaidgaskasaš,  juogo 
máilmmiviidosaš dahje dihto guvlui dahje 
dan oassái guoskevaš organisašuvnnat galget 
doaibmat veahkkálagaid dán ulbmila juksan 
dihte.  

Gádderiikkaid doaimmat galget maiddái 
doallat ávkkástallanvuloš náliid dahje 
máhcahit daid bistevaš alimusbuvttadeami 
dássái (maximum sustainable yield, MSY), 
mii vuoññuduvvá biras- ja ekonomalaš belii-
de dego earret eará rittu báikkálaš bivdoser-
vodagaid ekonomalaš dárbbuide ja ovddidan-
riikkaid sierragáibádusaide.  

Soahpamuša 62 artihkkala mielde gádde-
riika galgá viggat dasa, ahte ealli luonddu-
riggodagt adnojuvvojit ávkin ekonomii-
jaavádagas nu bures go vejolaš 61 artihkkala 
mearrádusaid olis. 

Soahpamuša 66 artihkkalis gieñahallojit 
anadromalaš, dahjege jogain dahje jávrriin 
lassáneaddji guollenálit, mat vádjolit ain 
biepmu dihte merrii. Dán artihkkalii gullá nu 
gohčoduvvon goññoriikaprinsihppa, man 
mielde dat riikkat, maid jogain anadromalaš 
nálit lassánit, galget buot eanemus beroštit 
dáin ja dain lea váldovástu dáin náliin. 
Dákkár riikkat galget fuolahit máinnašuvvon 
náliid seailumis áššáigullevaš muddendo-
aimmaiguin, mat gusket bivdui buot dan 
ekonomiijaavádahkii gullevaš čáziid ja eará 
riikkaid čáziin. Stáhta sáhttá, dan maŋŋá go 
lea ráññádallan dáid náliid bivdi eará riikkai-
guin, mearridit iežas jogain lassáneaddji 
náliid várás alimus lobálaš ollessállaša. 

Go lea jearaldat dáid šlájaid bivdimis eko-
nomiijaavádaga olggobealde, de 
áššáigullevaš riikkat galget ráññádallat. Dáin 
ráññádallamiin sohppojuvvo bivdoeavttuin 
nu, ahte váldojuvvojit áššáigullevaš vuogi 
mielde vuhtii náliid seailluhangáibádusat ja 
boahtimušriikka dárbbut dáid náliid hárrái.  
 
2.4.8 ON:a guollenállesoahpamuš 

ON:a soahpamuš bieñgguid leahkki guol-
lenáliid ja viidát vádjoleaddji guollenáliid 
seailluheapmái ja gáhttemii guoskevaš ON:a 
mearrarivttiidoktasašsoahpamuša 
(10.12.1982) mearrádusaid ollašuhttimis 
(SopS 81/2003), ON:a 
guollenállesoahpamuš) gárvvásmuvai 1995:s. 
Suopma ja Eurohpá Ovttastupmi ratifiseriiga 
soahpamuša oktanaga 2003:s  

ON:a guollenállesoahpamuša láhčá vuoñu 
bieñgguid leahkki ja viidát vádjoleaddji guol-
lenáliid seailluheapmái ja gáhttemii ja nanne 
ahte dát doaimmat galget vuoññuduvvat 
várrugas meannudanvuohkái ja buoremus 
dieñalaš dieñuide. Soahpamušas leat ovddi-
duvvon mearrarivttiidoktasašsoahpamuša 
njuolggadusat guollenáliid seailluheamis 
ekonomiijaavádagain ja ábis. Soahpamušas 
leat mielde dán bargui guoskevaš ovttasbar-
gorámat. 

2.5 Eurohpá Uniovnna láhkamearrádu-
sat 

2.5.1 Čáhcepolitihka rápmadirektiiva 

Čáhcepolitihka rápmadirektiivva mielde 
Ovttastumi buot siseatnama bajildusčázit, 
riddočázit ja bodnečázit galget guorahallot 
ovttalágan vuogi mielde. Direktiivva oppalaš 
ulbmilin lea ovddidit čáziid kvalitehta ja 
dorvvastit čáhceriggodagaid bistevaš geava-
heami. Ulbmilin lea suodjalit, buoridit, 
ovddeštit čáziid nu, ahte bajildus- ja 
bodnečáziid dilli ii hedjon ja ahte daid dilli 
bissu uhcimustá buorrin. Ulbmilin lea 
maiddái heaittihit ovttatmano dahje muttuid 
mielde nu gohčoduvvon váralaš prioriteh-
taávdnasiid luoitimiid dahje jávkkuid ja 
geahpedit vehážiid eará prioritehtaávdnasiid 
luoitimiid.  

Direktiivva mielde lahttoriikkat galget 
hábmet čázádatguovlluin čohkiideaddji 
čáhcebiriid, mat Suoma láhkamearrádusain 
leat nammaduvvon čáziiddikšunguovlun. 
EU:a lahttoriikkaid gaskasaš rájiidrasttil-
deaddji čázádatguovlluin galget hábmejuvvot 
lahttoriikkaid oktasaš, riikkaidgaskasaš 
čáhcebiret. Ovdalgo oñña soahpamuš boahtá 
fápmui, de Suoma ja Ruoŧa ovttasbargu lea 
gaskaboddosaččat sohppojuvvon ollašuhttot 
2.11.2003 fápmui boahtán nohtaidlonohalla-
ma (SopS 67/2003) vuoñul. 

Lahttoriikkat galget ollašuhttit guovl-
luineaset direktiivva njuolggadusaid heive-
han dihte dárbbašlaš hálddahuslaš ordnestal-
lamiid buot daidda olli riikkaidgaskasaš 
čáhcebiriin, oktan áššáigullevaš 
doaibmaválddálaš eiseválddi nammademiin. 
Doaibmaválddálaš eiseváldin sáhttá namma-
dit dálá riikkadási dahje riikkaidgaskasaš do-
aibmaorgána. 

Direktiivva mielde lahttoriikkat galget 
kártet čáziid ja daid dili. Dán kártemis guo-
rahallojit  čáziiddikšunguovllu 
mihtilmasvuoñat, olbmodoaimma birasváik-
kuhusat ja čáziid geavaheami ekonomalaš 
bealit. Barggu bohtosat leat vuoññun direk-
tiivvas gáibiduvvon dikšunplánaid ja doaib-
mabidjoprográmmaid dahkamis. 

Direktiivvas gáibiduvvo ahte lahttoriikkaid 
guovlluide ollásit olli čáhcebiriid várás galgá 
dahkkojuvvot čáziiddikšunplána. Riikkadási 

čáhcebiriid várás galgá dahkkojuvvot okta 
oktiiheivehuvvon čáziiddikšunplána. 
Čáziiddikšunplánas galget leat mielde direk-
tiivva čuvvosis VII logahallon dieñut. Dáin 
dieñuin leat mielde earret eará čáziid 
mihtilmasvuoñaid oppalašguorahallan, 
čoahkkáigeassu čáziide čuohcci mávsso-
leamos birasdeattuin ja olbmodoaimma váik-
kuhusain sihke čuovvumis, logahallan bi-
rasulbmiliin, čáhcebálvalusaid ekonomalaš 
guorahallan, čoahkkáigeassu doaibmabidjo-
prográmmas sihke riikkavuložiidda 
dieñiheamis ja sin oassálastimis.  

Guñege čáhcebirii dahje lahttoriikka siste 
leahkki riikkaidgaskasaš čáhcebire oassái 
galgá dahkkojuvvot doaibmabidjoprográm-
ma, mii bealistis galggašii sihkkarastit direk-
tiivvas oaivvilduvvon birasulbmiliid juksama 
nu, ahte váldojuvvojit vuhtii máinnašuvvon 
guorahallamiid bohtosat. Riikkaidgaskasaš 
čáhcebiriid hárrái guoskevaš lahttoriikkat 
galget ovttas fuolahit oktiiheiveheamis ja dán 
ulbmilii sáhttá geavahit riikkaidgaskasaš 
soahpamušaid vuoñul riegádan struktuvrraid. 
Čázit juogustuvvojit daid 

luonddueatnandieñalaš mihtilmasvuoñaid 
mielde jogaide, jávrriide, joganjálmmiid 
molsašuvvanguovlluide, riddočáziide sihke 
dahkkojuvvon dahje sakka rievdaduvvon 
čáziide. Čáziid dilli meroštallo direktiivvas 
gáibiduvvon vuogi mielde nu, ahte čáziid dil-
li sáhttá leat erenoamáš buorre, buorre, vieh-
ka buorre, dohkálaš dahje fuotni. Lahttoriik-
kat galget maiddái fuolahit das, ahte čáziid 
dili čuovvun dihte dahkkojuvvojit prográm-
mat, main oažžu oktilis ja máŋggabealat ol-
lesgova čáziid dilis guñege čáhcebires.  

Direktiivva mielde lahttoriikkat 
galggašedje arvvosmahttit buot áššáigullevaš 
oassebeliid oassálastit direktiivva 
ollašuhttimii. Danin riikkavuložat oktan 
čáziid geavaheaddjiiguin galget beassat ov-
danbuktit fuopmášahttimiid ja oažžut dieñuid 
čáziiddikšuma plánema sierra muttuid áigge.  

Direktiivva lea buorre muddui ollašuhtton 
riikkadásis čáhcedikšuma lágideami birra ad-
dojuvvon lága vuoñul ja dan dievasmahtti 
stáhtaráñi ásahusaiguin. Stáhtaráñi ásahusai-
guin lea mearriduvvon dárkileappot 
čáziiddikšunguovlluin (1303/2004), 
čáhcebirrasii váralaš ja vahátlaš ávdnasiin 

(1022/2006) sihke čáziiddikšuma lágideamis 
(1040/2006). 
 
2.5.2 Dulvedirektiiva 

Eurohpá parlameantta ja ráñi direktiivva 
(2007/60/EO) dulveriskkaid guorahallama ja 
hálddašeami leat dál ollašuhttimin riik-
kadásis. Dulvedirektiivva ulbmilin lea láhčit 
dulveriskkaid guorahallamii ja 
hálddašeapmái rámaid, maiguin geahččalit 
geahpedit Ovttastumi siste ovdanboahtti 
dulvviid dagahan vahátlaš ávdnasiid riskkaid 
olbmuid dearvvasvuhtii, birrasii, kulturárbái, 
ekonomalaš doibmii ja infrastruktuvrii. 

Dulvedirektiivva mielde galget vuos guo-
rahallot dulveriskkat, dahjege identifisere-
juvvot dat čázádagat ja riddoguovllut, main 
lea mearkkašahtti dulveriska. Dáidda identi-
fiserejuvvon guovlluide galget jagi 2013 
loahpa rádjai dahkkojuvvot dulvevárra- ja 
dulveriskakárttat ja jagi 2015 loahpa rádjai 
dulveriskkaid hálddašanplánat. Dulverisk-
kaid hálddašanplánat leat direktiivva per-
spektiivvas geahčadettiin čázádatguovllu ok-
tiiheivehuvvon dikšundoaimmat, maid sáhttá 
ná buohtastahttit rápmadirektiivva mielde 
dahkkojuvvon dikšunplánaide. Dáid plánaid 
dahkamis sáhttá muhtumassii atnit ávkin 
seamma hálddahuslaš ordnestallamiid ja re-
surssaid. Riikkaidgaskasaš čázádagain, mat 
leat ollásit EU:a siste, galgá direktiivva 8 ar-
tihkkala mielde geahččalit dahkat ovtta áidna 
riikkaidgaskasaš dulveriskkaid 
hálddašanplána dahje moanaid plánaid, mat 
oktiiheivehuvvojit riikkaidgaskasaš čáhcebire 
dásis.  
 
2.5.3 Luondodirektiiva 

Luondotiippaid sihke luonddudilálaš ealliid 
ja šattuid suodjaleami birra addojuvvon nu 
gohčoduvvon luondodirektiivva (92/43/EEO) 
mieldásaš doaibmabijuiguin geahččalit sihk-
karastit Ovttastumi dehálažžan atnin luondo-
tiippaid ja luonddudilálaš ealli- ja 
šaddošlájaid govttolaš buori suodjalandási 
dahje geahččalit máhcahit dan ovddežin. 
Luondodirektiivva vuoñul vuoññuduvvon 
Natura 2000 -fierpmádat lea sierra suodja-
landoaibmaguovlluid oktilaš, eurohpálaš 
fierpmádat. Dat, ahte gávdnojitgo Natura 

2000 -fierpmádagas doarvái luondotiippat ja 
šlájaid eallinbirrasat, árvvoštallo luondodi-
rektiivva mielde čieža luonddueatnandieñalaš 
guovllu hárrái. Guhtege lahttoriika galgá 
bargat fierpmádaga áigáioažžuma ovdii dan 
mielde go dan rájiid siste gávdnojit dihto 
luondotiippat ja šlájaid eallinbirrasat. 

Suomas lea EO:ai searvamii guoskevaš 
soahpamušastis spiehkastat buot luondodi-
rektiivva čuvvosa II Suomas gávdnojeaddji 
guollešlájain oktan luosain, ja danin Suopma 
ii sáhte atnit luosa gávdnoma ággan juoga 
guovllu laktimii Natura-fierpmádahkii. 
Suopma lea goittotge váldán Duortnoseanu-
Muonájoga čázádatguovllu Natura-
fierpmádahkii Fennoskandia luonddudilálaš 
johkajohtolagat -luondotiipan ja čeavrá eal-
linbirrasin luondodirektiivva čuvvosa II 
mielde. Ruoŧŧa lea váldán iežas Natura-
fierpmádahkii Duortnoseanu ja Gáláseanu 
čázádagaid. 

Lahttoriikkat galggašedje hábmet Ovttas-
tumi dohkkehan Natura-guovlluid sierra 
suodjalandoaimmaid guovlun. Buot plánat 
dahje fitnut, mat sáhtášedje sakka čuohcit 
Natura-guovllu luondduárvvuide, galget 
árvvoštallot áššáigullevaš vuogi mielde dan 
dáfus, mo dat váikkuhit guovllu suodja-
lanulbmiliidda. Natura-guovllu suodja-
lanulbmil mearrašuvvá dušše daid šlájaid 
mielde, maid vuoñul guovlu lea váldojuvvon 
fierpmádahkii. Fitnu ollašuhtti lea geatne-
gahtton árvvoštallat váikkuhusaid 
beroškeahttá das, dárbbašuvvogo fitnu dahje 
plána várás lohpi. 
 
2.5.4 Eurohpá Ovttastumi oktasaš guolástan-
politihkkii guoskevaš láhkamearrádusat 

EO:a oktasaš guolástanpolitihkka lea Eu-
rohpá Uniovnna guolástusa ja 
čáhcešaddadeami hálddašanneavvu. Guolit 
leat lunddolaš ja johtaleaddji luondduriggo-
dat, ja nuba dat adnojuvvojit oktasaš opmo-
dahkan, mii galgá geavahuvvot oktasaš 
njuolggadusaid mielde. Njuolggadusaid ulb-
milin lea sihkkarastit guollenáliid bistevaš ja 
vásttolaš geavaheami. Oktasaš guolástanpoli-
tihka guovddáš vuoññoásahussan lea Ráñi 
ásahus (EO) Nr 2371/2002 ealli 
čáhceluondduriggodagaid seailluheamis ja 

bistevaš geavaheamis oktasaš guolástanpoli-
tihkas. 

Ovttastumi guolástanláhkamearrádusat 
heivehuvvojit vuosttažettiin Ovttastumi 
mearraguovlluid ámmátbivdui. Riikkadásis 
sáhttá addit Ovttastumi njuolggadusaid gar-
raset mearrádusaid, muhto EO-kommišuvdna 
galgá daid dohkkehit, eaige dat oaččo mannat 
Ovttastumi riektevuogádagain ruossalassii. 
Lahttoriika galgá ollašuhttit riikkadási do-
aibmabijuid 12 mearramiilla siste dan 
vuoññosárgáin, jos Ovttastupmi ii leat 
ollašuhttán dán guvlui guoskevaš seailluhan- 
ja guolástandikšundoaimmaid. Doaimmat 
galget heivet oktii oktasaš guolástanpolitihka 
várás biddjojuvvon ulbmiliiguin ja galget leat 
goittot seamma čavgadat go Ovttastumi dálá 
láhkamearrádusat. 

Nuortameara guolástusa mudden 
vuoññuduvvá EO:a oktasaš guolástanpoli-
tihkkii, masa gullá sihke guolleriggodagaid 
geavaheami mudden ja goziheapmi sihke 
guolledoalu márkan- ja struktuvrapolitihkka. 
Oktasaš guolástanpolitihka oassin EU nanne 
jahkásaččat sálašeriid Nuortameara dehálea-
mos guollešlájaide, earret eará lussii. 

EU-ráññi lea dasa lassin addán ásahusa 
(EO) Nr 2187/2005 guolleriggodagaid seail-
luheamis teknihkalaš doaimmaiguin Nuorta-
meara, Belttaid ja Öresundda čáhceguovlluin, 
ásahusa  (EO) Nr 1434/98 rievdadeamis ja 
ásahusa (EO) Nr 88/98 gomiheamis. Ása-
husas nannejuvvojit luosa vuolimusmihttu 
(60 cm, Mearrabañas 50 cm) ja dápmoha 
vuolimusmihttu (40 cm), mat galget 
čuvvojuvvot Suoma čáziin. Dasa lassin luosa 
fierbmebivddus  fierpmi galljodat galgá leat 
uhcimustá 157 mm. Dasa lassin ásahusa 
vuoñul nannejuvvo luosa ja dápmoha guolás-
tangieldoáigi, mii bistá geassemánu 1. beaiv-
vis čakčamánu 15. beaivái, earret Suoma-
luovttas, gos dat bistá geassemánu 15. beaiv-
vis čakčamánu lohppii. Gieldu guoská áhpái 
njealje mearramiilla duohkái vuoññosárgáin 
rehkenasttedettiin. Gieldu ii guoskka mear-
debivdui. Ásahusa vuoñul gildojuvvo 
maiddái golgadagaid geavaheapmi bivddus. 
 
2.6 Dálá dili árvvoštallan 

Jagi 1971 soahpamuša gustonáigge sihke 
soahpamušbeliid riikkadási láhkamearrádusat 

ja riikkaidgaskasaš mudden leat mealgan 
rievdan. Soahpamuš ii leat dán áiggis goit-
totge dárkkistuvvon eará go guolástusa 
hárrái. Suopma ja Ruoŧŧa leaba 1994:s sear-
van vuos Eurohpá ekonomiijaguvlui ja 
1995:s EU:a lahttun, ja riikkat šaddaba ná 
ollašuhttit maiddái Ovttastumi láhka-
mearrádusaid. Riikkadási ja riikkaidgaskasaš 
láhkamearrádusaid rievdan ja erenoamážit 
EU:a láhkamearrádusaid ollašuhttin 
goappáge riikkas lea guovddáš sivvan dasa, 
ahte soahpamuša oñasmahttimii orru leamen 
dárbu. 

Suoma ja Ruoŧa birasláhkamearrádusat su-
lastahttet mealgat. Čáhcedoalloáššiid mudden 
earrána eanebuš go birassuodjalannjuolgga-
dusat, muhto čáhceláhkanjuolggadusaid 
oktasaš boahtimuša ja vuoññoprinsihpaid 
sullalašvuoña dihte earut eai leat nu stuorrát. 
Ovttastumi láhkamearrádusaid dihte Suoma 
ja Ruoŧa birassuodjalannjuolggadusat sulas-
tahttet eanet ja eanet. 

Rádjejohkasoahpamuša 8 logu 15 artihkka-
la mielde rádjejohkakommišuvnna 
mearrádussii ohcanáššiin sáhttá ohcat 
nuppástusa dušše buhtadusaid hárrái. Eará 
osiin kommišuvnna mearrádus oažžu dalán 
lágafámu. Vástideaddji vuogi mielde 8 logu 
17 artihkkala mielde kommišuvnna 
mearrádussii hálddahusáššiin ii oaččo ollege 
ohcat nuppástusa. Oñña vuoññolága ja 
erenoamážit dan 21 §:a perspektiivvas 
geahčadettiin ná ráddjejuvvon 
váidinvuoigatvuoña sáhttá geahččat čuohcit 
riikkavuložiid vuoigatvuoñadorvvu 
ollašuhttimii. 

Riikkabeivviid riekteáššealmmái lea 
mearrádusastis (2614/4/98) váldán beali jagi 
1971 soahpamuša vuoñul ráddjejuvvon 
váidinvuoigatvuhtii. Riekteáššealbmá mielas 
váidingieldu lea dakko bokte viehka ártet ah-
te rádjejohkakommišuvdna dahká čovdosiid 
olbmuid vuoigatvuoñaide ja 
geatnegasvuoñaide guoskevaš áššiin, vaikko 
dan ii sáhte atnit duopmostuollun. 
Riekteáššealmmái lea mearrádusastis 
geahččan ahte rádjejohkakommišuvnna 
gieñahallan dihto áššiid bidjama 
soahpamušriikkaid ráññehusaid guorahal-
lanláhkai ii maiddái sáhte atnit doarvái buor-
rin riektesuodjin ja ahte ráññehusaid 
mearrádusat eai sáhte duddet juohkehažžii 

vuoñño- ja olmmošvuoigatvuohtan dorvvas-
tuvvon vejolašvuoña oažžut ášši dárbbu 
mielde duopmostuolu čoavdinláhkai.  

Jagi 1971 soahpamuššii gullevaš váidin-
gielddu gaskavuohta Eurohpá 
olmmošvuoigatvuoñasoahpamuššii ja 
erenoamážit dan 6 artihkkalii lea gieñahallon 
maiddái Ruoŧas birasbadjerievtti ja Norrbot-
tena leanarievtti mearrádusain. Mearrádusain 
lea gávnnahuvvon ahte 
rádjejohkasoahpamuša 8 logu 17 artihkkalii 
gullevaš váidingielddus fuolakeahttá 
áššáigullevaš oassebealli livččii galgan 
oažžut iežas ášši gieñahallanláhkai duopmos-
tuolus olmmošvuoigatvuoñasoahpamuša 6 
artihkkalis oaivvilduvvon vuogi mielde. 
Dahkkojuvvon váidagat eai leat goittotge 
váldojuvvon gieñahallanláhkai eiseválddi 
váilevaš doaibmaválddi dihte. Duortnoseanu 
njálbmeguovllu čáziid guolástanráddjehusat 
leat gieñahallon moanain ovdalis bihtás 2.4.6 
čilgejuvvon EOD-dáhpáhusain. EOD:a dul-
konvuohki ii guolástanráddjehusaid iešlági 
hárrái leat goittotge stáñáiduvvan ja čielggas, 
dasgo gieñahallon dáhpáhusat leat leamas 
sisdoalu dáfus earáláganat.  

Guolástusa hárrái dálá dilli, mas doaib-
maváldi lea sihke rádjejohkakommišuvnnas 
ja riikkadási eiseválddiin, ii leat vuogas. 
Ordnestallan lea oaivvilduvvon 
gaskaboddosaš čoavddusin, vaikko dat leage 
doaibman govttolaš bures ja lea bivddu mud-
dema dáfus áššálaš. Muddenvuogádat lea 
goittotge aiddo dál viehka mohkkái, dasgo 
Duortnoseanu guolástanmearrádusat gávdno-
jit rádjejohkasoahpamušas, guolástannjuolg-
gadusas ja dasa lassin Suoma ja Ruoŧa riik-
kadási lágain ja ásahusain. Riektedili 
čielggasmahttin ja áigeguovdilin dahkan dih-
te leage oidnojuvvon dárbu bivdonjuolgga-
dusaid oñasmahttimii. 

Erenoamáš mohkkájin leat adnojuvvon 
maiddái ráŋggáštusnjuolggadusat, mat leat 
mielde rádjejohkasoahpamuša 9 logus ja 
guolástannjuolggadusas. Vuoññolága mielde 
ovttaskas olbmo vuoigatvuoña- ja 
geatnegasvuoñaákkain mearriduvvo lága 
vuoñul. Suoma riektevuogádaga dáfus 
rádjejohkasoahpamuša 
ráŋggáštusnjuolggadusat livčče galgan 
oñasmahttot muhtumassii juo rihkuslága 

(39/1889) birasrihkkosiidda guoskevaš 48 
logu ásaheami oktavuoñas. 
Čáhcepolitihka rápmadirektiivva 

ollašuhttin dihte lahttoriikkat galget goittotge 
fuolahit das, ahte eanet go ovtta lahttoriikka 
rájiid sisa olli čáhceguovlu laktojuvvo 
riikkaidgaskasaš čáhcebirii. Maiddái dulvedi-
rektiivvas gáibiduvvo ovttasbargu 
rádječázádagain. Čáziiddikšunplána, dulve-
riskkaid hálddašanplána ja sierra prográm-
maid oktiiheiveheami ja Suoma ja Ruoŧa 
gaskasaš ovttasbarggu várás lea dárbu nam-
madit doaibmaorgána.  
 
3 Árvalusa ulbmi lat  ja guovddáš 

evttohusat 

3.1 Ulbmilat 

Jagi 1971 soahpamuš vuoññuduvvá hui 
guhkálaš oktilaš veahkadaga ja kultuvrra 
árbevirrui sihke oktasaš čázádaga geava-
heami ja suodjaleami muddemii. 
Soahpamuša dahkamis heivehuvvon 
guovddáš prinsihpat, dahjege čázádaga 
luondduriggodagaid dássebeallásaš geava-
heapmi rádjeguovllu beroštumiid ovddidan 
dihte ja sierra fuopmášumi gidden luond-
dusuodjaleapmái, guollenáliid gáhttemii ja 
čázi billašuvvama dustemii, leat ain dálge 
vuohkkasat. Dáid vuolggasajiid ja ovttas-
barggus fidnejuvvon vásáhusaid leat 
geahččalan atnit ávkin oñña soahpamuša da-
gadettiin. 

Rádjejohkasoahpamuša oñasmahttima ok-
tan váldoulbmilin lea leamaš láhčit 
čáhceáššiin vejolašvuoñaid nuppástusohca-
mii Duortnoseanu čázádatguovllus ollašuhttit 
oaivvilduvvon fitnuid lohpemearrádusain 
vuoññolága gáibidan viidodagas. 

Oñña rádjejohkasoahpamuša dahkama 
ulbmilin lea dasa lassin láhčit vejolašvuoñaid 
čáhcepolitihka rápmadirektiivva ja dulvedi-
rektiivva ollašuhttimii Duortnoseanu 
čázádatguovllus ja daid gáibidan 
riikkaidgaskasaš plánaid oktiiheiveheapmái. 

Guolástusa hárrái rádjejohkasoahpamuša 
oñasmahttima ulbmilin lea lágidit bivddu 
bistevaš geavaheami prinsihpa mielde nu, ah-
te Duortnoseanu luosa veajetbuvttadeapmi 
lea bistevaš alimusbuvttadeami dásis. Duort-
noseatnu lea deháleamos dain 

luossagoññojogain, mat gávdnojit vel Nuor-
tameara guovllus, ja nuba dat mearkkaša 
Nuortameara luonddulussii hui ollu. Duort-
noseanu luosa genetihkalaš 
máŋggahápmásašvuoña seailluheami dáfus 
lea dehálaš ahte nálli lassána lunddolaš vuogi 
mielde ja luondduválljema bokte buvttada 
eallinfámolaš veajehiid.  

Dehálaš ulbmilin lea čielggasmahttit ja bid-
jat áiggi dássái bivdonjuolggadusaid. Oñña 
rádjejohkasoahpamuššii leat váldojuvvon 
guolástussii guoskevaš oppalašmearrádusat. 
Dárkilis ja gokčevaš mearrádusat fas leat 
čohkkejuvvon guolástannjuolggadussii, mii 
lea mávssolaš oassi rádjejohkasoahpamušas. 
Riektedili leat geahččalan ovttageardánahttit 
nu, ahte dábálaččat lea sohppojuvvon oktilaš 
njuolggadusain oppa guovllu guolásteaddjii-
de. Duortnoseanu njálbmeguovllu čáziid 
ámmátbivddu álggahanáiggit galggašedje 
goittotge soahpamušas mearriduvvon áigo-
daga sisa riikkadásis ollašuhttot. Ulbmilin lea 
maiddái dahkat vejolažžan beaktilet bivdo-
goziheami go dál lea ja čavgadet ovttasbarg-
gu dutkamis ja sállašiid statistihkkemis. 

Guolástannjuolggadus guoská EO-
kommišuvnna válmmaštallan 
luossadikšunplánii. Dikšunplánas 
biddjojuvvošedje ulbmilat ja doaimmat 
Nuortameara luossanáliid dikšumii ja 
bistevaš bivdui. 

Ráññehusa árvalusa ulbmilin lea oažžut 
Riikkabeivviid dohkkeheami oñña 
rádjejohkasoahpamuššii Suoma ja Ruoŧa 
gaskkas. Árvalusas lea mielde maiddái evtto-
hus láhkan, mainna biddjojuvvojit fápmui 
soahpamuša láhkaásahansuorgái gullevaš 
mearrádusat ja gomihuvvo guolástanláhka, 
mii lei addojuvvon Duortnoseanu guolástan-
guovllu várás. Evttohuvvon lágas livččii 
mielde dasa lassin dárbbašlaš vuoigatvuohta 
addit dárbbašlaš ásahusaid. 
 
3.2 Guovddáš evttohusat 

Oñña rádjejohkasoahpamušas gávdnojit 
golbma mearkkašahtti oñastusa. Soahpamuša 
mielde Duortnoseanu čázádagas 
čáhcelohpeáššiin heivehit oaivvilduvvon 
láhkamearrádusat ja lohpeeiseválddit 
mearrašuvvet goappáge riikka riikkadási 
riektevuogádagaid vuoñul. Nubbin 

oñastussan dálá rádjejohkakommišuvdna 
čázádaga huksenáššiid ja bilidanáššiid 
gieñahalli lohpeeiseváldin heaittihuvvo, ja 
rádječázádatovttasbarggu ovddideami várás 
vuoññuduvvo oñña ovttasbargoorgána. 
Goalmmát oñastus lea guolástan-
mearrádusaid dárkkisteapmi vástidit dálá 
dárbbuid. 
Čáhce- ja birassuodjalanláhkamearrádusaid 

ovttaláganvuohta Suomas ja Ruoŧas addá 
vejolašvuoña dasa, ahte Duortnoseanu 
čázádagas heivehišgohtet čáhceáššiin riik-
kadási njuolggadusaid oktasaš ávnnaslaš 
muddema sajis. Riektesuoji dáfus lea 
mávssolaš ahte váidinvejolašvuohta lohpe-
mearrádusain biddjojuvvo Duortnoseanu 
čázádagas guoskat buhttenáššiid lassin 
maiddái eará áššiide. Riikkaidgaskasaš 
váidinduopmostuolu vuoññudeapmi dahje 
váidinvuoigatvuoña viiddideapmi nu, ahte 
riikkavuložat livčče sáhttán váidit 
rádjejohkakommišuvnna mearrádusain buot 
osiin riikkadási duopmostuoluide, ii leat 
gehččojuvvon vejolažžan. Maŋit molssaeavt-
tu livččii sáhttán dagahit dan, ahte seamma 
ášši šaddá gieñahallamii Suoma ja Ruoŧa 
iehčanas ja sorjjasmeahttun 
váidineiseválddiin, ja ná maiddái dahkkojuv-
vojit goabbatlágan čovdosat seamma áššis. 

Oñña soahpamušas vuoññuduvvo Duort-
noseanu čázádatguovllu várás Ruoŧain 
oktasaš riikkaidgaskasaš čáziiddikšunguovlu 
čáhcepolitihka rápmadirektiivvas gáibiduv-
von vuogi mielde. Ovttasbarggu ollašuhttin 
dihte vuoññuduvvo Suopmelaš-ruoŧŧelaš 
rádjejohkakommišuvdna. Kommišuvdna 
galgá maiddái veahkkálagaid guovllu ei-
seválddiiguin ja gielddaiguin ovddidit eará 
rádječázádatovttasbarggu ovdamearkka dihte 
dulvviide ráhkkanan dihte. Oñña 
soahpamuššii leat geahččalan váldit doarvái 
dárkilis njuolggadusaid dan meannudeamis, 
mainna dieñiheapmi, gullan ja mearrádus-
dahkamii váikkuheaddji oainnut rádjeguovllu 
perspektiivvas geahčadettiin dorvvastuvvojit. 

Soahpamuša ja guolástannjuolggadusa 
mearrádusaiguin gáržžiduvvo vuosttažettiin 
luossa- ja dápmotbivdu. Guolástannjuolgga-
dusa mearrádusat leat eanaš oktilaččat guovl-
lu buot bivdiide riikkavulošvuoñas 
beroškeahttá, dasgo dálá riikkadási njuolgga-
dusat galget gomihuvvot. Guolástan-

mearrádusaide guoskevaš ráññádallamiin 
guovddáš gažaldagat ledje giddes bivdosiid, 
geavadis stuorramerddiid, geavaheami 
álggahanáiggit mearraguovllus, bivdoáiggit 
johkaguovllus sihke vejolašvuohta guol-
lenáliide guoskevaš dárbbu mielde heivehit 
njuolggadusa mearrádusaid dañistaga 
njuovžilit ja johtilit.  

Suopma vikkai dasa, ahte Ruoŧa bealde 
Duortnoseanu njálbmeguovllu čáziin galggai 
geassemánus geahpeduvvot bivdu giddes 
bivdosiiguin. Dákkár bivdu ii leat lobálaš 
Suoma bealde. Ruoŧŧa deattuhii goittotge op-
pa ráññádallamiid áigge dan, ahte luosa ja 
dápmoha bivdovuoigatvuohta gullá mearra-
guovllus čáhceguovlluid oamasteaddjiide ja 
ahte ná geahččalit doallat suologuovlluid 
eallinfámolažžan ja dorvvastit vuoñolágas 
daddjojuvvon opmodatsuoji. Ruoŧŧa nappo 
geahčai ahte das eai lean politihkalaš dahje 
juridihkalaš vejolašvuoñat ásahit iežas 
čáhceguovlluid hárrái eará go áibbas vealta-
meahttun bivdoráddjehusaid.  

Go váldá vuhtii Ruoŧa garra vuostálastima 
ja luossanáli nanosmuvvama, de bohttojuv-
vui dan oaivilii ahte giddes bivdosiid ii biv-
dobaji álggogeahčen oččoše bidjat ollege 
čáhcái ovdal geassemánu 11. beaivvi. Ieš 
luossabivdu sáhtášii álgit áramustá geas-
semánu 17. beaivve diibmu 12. Guolástann-
juolggadus addá goittotge vejolašvuoña dasa, 
ahte soahpamušbealit addiba ovttabealálaččat 
riikkadási mearrádusaid, maiguin luossa- ja 
dápmotbivdu giddes bivdosiiguin mearas 
gáržžiduvvo garraseappot go guolástann-
juolggadusa mearrádusain. 

Suoma ja Ruoŧa oaidnoearuid dihte 
gehččojuvvui ahte mearraguovllus sáhttet 
gávdnot ákkat luossa- ja dápmotbivddu sier-
ralágan muddemii Suoma ja Ruoŧa bealde. 
Suoma mearraguovllu bivdiid riikkadási 
ovttadássásašvuohta gáibida maiddái dan, ah-
te soahpamušguovllu suopmelaš bivdit eai 
biddjojuvvo sakka earálágan sajádahkii go 
riddoguovllu eará suopmelaš bivdit, geaid 
bivdu lea gáržžiduvvon sáhtaráñi ásahusa 
vuoñul (ásahus luossabivddu ráddjehusain 
Mearrabañaluovttas ja Simojogas, 190/2008). 
Riikkadási ovttadássásašvuoña prinsihpa da-
gaha nappo Suoma bealde luossabivddu ord-
nestallama, mii čuvošii buorre muddui ovda-
lis máinnašuvvon stáhtaráñi ásahusa ja dan 

dan sadjái boahtti muddema. Sierra mudde-
mii gávdnojit ákkat das fuolakeahttá ahte 
guolástannjuolggadusa bokte dábálaččat 
geahččalit oktasaš muddemii ja ovttadássásaš 
gieñahallamii oppa soahpamušguovllus. 
Riikkadási muddema bokte sáhttá maiddái 
viidáseappot váldit vuhtii earuid riikkaid 
guolástanstruktuvrrain. Ruoŧas luossabivdu 
lea don doložis dáhpáhuvvan eanaš jo-
ganjálmmiin, go fas Suomas sáhttet bivdit 
miehtá Mearrabañaluovtta coages 
riddočáziin. 

Johkabivddu hárrái juksojuvvojedje 
čovdosat sullii daid evttohusaid mielde, maid 
Suopma lei dahkan. Ná luosa ja dápmoha 
bivdobadji stággobivdobiergasiiguin bistá 
geassemánu álggus borgemánu lohppii. Dát 
bivdui guoskevaš vahkkoráfáidahttin oanui 
guovtte jándoris ovtta jándorii sotnabeaieah-
kedis vuossáreahkedii. Sohppojuvvui das, ah-
te joga árbevirolaš bivdosiid, golgadaga ja 
geassinnuohti várás sihke hoavastanbivdui 
galge viidáset bivdovejolašvuoñat, nugo 
Suopma lei árvalan. Oppa johkii guoskevaš 
čakčabivdogieldu guhkiduvvui juovlamánu 
15. beaivvi rádjai.  

Guolástannjuolggadusa mielde ráññehusat 
dahje daid mearridan eiseválddit sáhttet ovt-
tas soahpat guolástannjuolggadusa mearrádu-
sain spiehkasteaddji njuolggadusaid addimis, 
jos guollenáliid dilli addá dasa vejolašvuoña 
dahje gáibida dan. Dát 
njuovžilvuoñaprinsihppa dahká ná 
vejolažžan ovdamearkka dihte ráddjehusaid 
čavgema, jos luossanálli manná maŋás. 
Mearrádusat nannejuvvošedje riikkadásis. 
Ovttaskas spiehkastagaid guolástan-
mearrádusain sáhttiba addit Lappi ealáhus-, 
johtalus- ja birasguovddáš Suomas ja Fiske-
riverket Ruoŧas, maidda gullá Duortnoseanu 
bivddu hálddašeapmi. Dákkárat leat spieh-
kastatlobit earret eará guolástangilvvuid ja -
čájáhusaid lágideapmái. Vuoññudit oaivvil-
duvvon Suopmelaš-ruoŧŧelaš 
rádjejohkakommišuvnnas lea vuoigatvuohta 
addit iežas cealkámuša ovdalgo eiseválddit 
mearridit. Cealkámuša bivdingeatnegahttin 
lea goittotge ráddjejuvvon. 

Bivdui guoskevaš eatnandieñalaš heive-
hanguovlu seailu Suoma bealde ovddežin ja 
gáržu Ruoŧa beale mearraguovllu hárrái, dah-

jege dás duohko bivdoguovlu lea measta 
seamma stuoris goappáge riikka bealde. 
 
4 Árvalusa váikkuhusat  

4.1 Ekonomalaš váikkuhusat 

Jagi 1971 soahpamuša vuoñul 
vuoññuduvvon rádjejohkakommišuvnna go-
lut čohkiidit kansliija goluin sihke lahtuid 
bálkkáin ja mátkebuhtadusain. Dilli ii leat 
dán dáfus rievdan oñña kommišuvnna 
vuoññudeami geažil. Kansliija golut leat 
máksojuvvon beallái Suomas ja Ruoŧas, ja 
riikkat leaba vástidan goabbáge iežaska 
nammadan lahtuid bálkkáin ja mátkebuhta-
dusain sierra. Kansliija goluide eai leat lohk-
kojuvvon doaimmahatlatnjagolut, main lea 
vástidan okto sajádatriika dahjege Ruoŧŧa. 
Kommišuvnna doaibma ruhtaduvvo ollásit 
soahpamušbeliid bušeahtaid mearreruñain. 
Rádjejohkasoahpamuš lea dagahan Supmii 
goluid jahkásaččat sullii 125 000 euro. Golut 
máksojuvvojit stáhta bušeahta momeanttas 
30.50.20.  

Guolástannjuolggadusa 16 §:s addojuvvošii 
Lappi ealáhus-, johtalus- ja birasguovddážii 
vuoigatvuohta soahpat Ruoŧa Fiskeriverketiin 
ja Duortnoseanu mielalaš 
bivdovuoigatvuoñahálddašeaddjiiguin 
oktasaš bivdolohpevuogádagas. Lappi 
ealáhus-, johtalus- ja birasguovddáš 
vástidivččii lobiid vuovdimis stáhtii čoggon 
boañuid geavaheamis njuolggadusas 
máinnašuvvon ulbmiliidda dahjege guovllu 
guolástusa goziheapmái ja dutkamii. Boañut 
boañášedje njuolgga Lappi ealáhus-, johta-
lus- ja birasguovddážii. Dálá 
oktasašlohpevuogádaga vuoñul 
rádjejohkakommišuvdna lea ožžon 
jahkásaččat sullii 50 000 euro boañuid, maid 
dat lea juohkán earret eará Lappi TE-
guovddážii, bolesii ja rádjegozihanlágádussii 
oktiibuot sullii 40 000 euro geavahanláhkai 
bivddu goziheapmái. 
 
4.2 Váikkuhusat eiseválddiid doibmii 

4.2.1 Ohcan- ja hálddahusáššit 

Jagi 1971 soahpamuša vuoñul 
vuoññuduvvon rádjejohkakommišuvdna huk-

sen- ja bilidanáššiid gieñahalli lohpee-
iseváldin heaittihuvvo. Oñña 
rádjejohkakommišuvdna ovddida 
rádječázádatovttasbarggu soahpamuša heive-
hanguovllus. Dat vástida čáhcepolitihka 
rápmadirektiivvas ja dulvedirektiivvas boaht-
ti doaimmaid dikšumis ja dárbbašlaš oktii-
heiveheamis vuoññudit oaivvilduvvon Suo-
ma ja Ruoŧa čáziiddikšunguovllus. 
Kommišuvdna galgá maiddái veahkkálagaid 
guovllu eiseválddiiguin ja gielddaiguin ovd-
didit eará rádječázádatovttasbarggu. 
Soahpamuša heivehanguovllu suomabeale 
čáhcelohpeáššit sirdašuvvet Lappi guovl-
luhálddahusvirgebáikki gieñahallanláhkai 
dan mielde go dan doaimmaid birra mearri-
duvvo. Heaittihit oaivvilduvvon 
rádjejohkakommišuvdna lea čoavdán 
ohcanáššiid jahkásaččat muhtunlogiid.  

Rádjejohkakommišuvnna gieñahallan 
hálddahusáššiin eatnašat dahjege jahkásaččat 
moaddelogi leat guoskan guolástussii. Oñña 
soahpamuša mielde guolástusa Duortnoseanu 
guolástanguovllus hálddaša Suomas Lappi 
ealáhus-, johtalus- ja birasguovddáš, mii dasa 
lassin goziha guolástannjuolggadusa 
čuovvuma veahkkálagaid boles- ja rádjego-
zihaneiseválddiiguin.  

Ohcan- ja hálddahusáššiid sirdašuvvan 
Lappi guovlluhálddahusvirgebáikái ja Lappi 
ealáhus-, johtalus- ja birasguovddážii lasiha 
dáid eiseválddiid bargomeari. Nuppe dáfus 
daid ovddasteaddjit leat dássáige oassálastán 
sullasaš áššiid gieñahallamii 
rádjejohkakommišuvnna lahttun dahje 
áššedovdin. 
 
4.2.2 Guolástusa goziheapmi 

Guolástannjuolggadusa mearrádusaid 
čuovvuma goziheaba Lappi ealáhus-, johta-
lus- ja birasguovddáš Suomas ja Norrbottena 
leana leanaráññehus Ruoŧas. Dasa lassin go-
zihanvástu bissu ainge maiddái guktuid riik-
kaid dain doaibmaorgánain, mat dál gozihit 
guolástusa. Guolástannjuolggadus dahká 
vejolažžan maiddái suopmelaš-ruoŧŧelaš go-
zihanpatrullaid geavaheami bivddu gozi-
heamis. Guolástusa goziheapmi čilgejuvvo 
maŋŋelis guolástannjuolggadusa 11 ja 21 §:a 
dárkilet ákkastallamiin. 

Guolástusa gozihaneiseválddiid doaimmat 
viidot dálážis, dasgo goziheapmi šaddá 
máŋggabealageabbon. Goziheami váldo-
deaddu dáidá sirdašuvvat gildojuvvon biv-
dosiid dárkomis sállaša goziheapmái. Do-
aibmi goziheami lágideapmái eai 
dárbbašuvvo goittot nu olus lasi resurssat, 
dasgo bivdobadji bistá dušše soames mánot-
baji jagis. Guolástangoarttain, mat vuvdojuv-
vojit luossa- ja dápmotbivddu várás, 
čoggojeaddji ruñat geavahuvvojit eanaš go-
ziheami lágideapmái. Dasa lassin EU-
njuolggadusain gáibiduvvon guolástangozi-
heami oktavuoñas sáhttá mearraguovllus go-
zihit maiddái Duortnoseanu guolástannjuolg-
gadusa čuovvuma. 

Goziheami beavttálmahttin gáibida buori 
riikkadási ovttasbarggu sierra gozi-
haneiseválddiid gaskkas. Goziheami oktii-
heiveheami várás galgá maiddái dahkkojuv-
vot sierra gozihanplána. 

Guolástannjuolggadusa sisdoalu birra soa-
badettiin ráññádallansáttagottiid gaskkas 
dahkkojuvvui geassemánu 25. beaivve 2009 
beavdegirji, mas sohppojuvvui dain lassego-
zihannjuolggadusain, mat galget addojuvvot 
riikkadásis. Njuolggadusaide guoskevaš ása-
husaddinvuoigatvuohta evttohuvvo mearri-
duvvot rádjejohkasoahpamuša fápmuibid-
janlága oktavuoñas. Beavdegirjji mielde dat 
guolásteaddjit, geat bivdet giddes bivdosii-
guin eará guollešlájaid ovdal luosa ja 
dápmoha bivdobaji álgima, galget dahkat ov-
daalmmuhusaid bivdosiid oahppamis ja 
sállaša gáddáibuktimis. Dasa lassin 
gáddáibuktinbáikkit ja -áiggit 
ráddjejuvvošedje. Geassemánu 17. beaivve 
iñitbeaivvi áigge ovdalaš luossabivddu álgi-
ma buot giddes bivdosiid guollebeasit 
galggašedje gurrejuvvot luosain ja dápmo-
hiin. Dán oktavuoñas eiseválddit galggašedje 
dahkat riskii vuoññuduvvi goziheami. Ná 
geahččalit geahpedit nu ollu go vejolaš gid-
des bivdosiidda gielddu áigge gártan luosaid 
ja dápmohiid váldima sálašin. Vástideaddji 
luoitingeatnegasvuohta gávdno maiddái 
guolástannjuolggadusa 12 §:s. 
 
4.3 Birasváikkuhusat 

Soahpamušguovlu hábme Suoma ja Ruoŧa 
oktasaš čáziiddikšunguovllu, mas 

čuvvojuvvo čázádaga dilli ja plánejuvvojit ja 
ollašuhttojit veahkkálagaid doaibmabijut juk-
san dihte daid ulbmiliid, mat biddjojuvvojit 
čáhcebirrasa dili čuovvuma várás. Ovttasbar-
gu čáhceáššiin dahká vejolažžan čázádaga di-
li bisuheami dahje buorideami ja láhčá 
vejolašvuoñaid dulvevahágiid dustemii ja 
geahpedeapmái.  

Luossa- ja dápmotbivddu muddema vuoñul 
geahččalit sihkkarastit dáid guollešlájaid 
bistevaš bivddu ja ovddidit veajetbuvtta-
deami. Duortnoseanu guolástanguvlui 
guoskevaš mearrádusat jotket Duortnoseanu 
luosa vádjolanguovllus 1980-logus álgga-
huvvon luossabivddu muddema, mii lea 
leamaš ealáskahttimin luossanáli. Oñña 
guolástannjuolggadusa mearrádusat giddes 
bivdosiid atnuiváldináiggis eará guollešlájaid 
go luosa ja dápmoha bivddus leat bealisteaset 
nannemin luossa- ja dápmotnáliid. 
Mearrádusat guhkidit dan áiggi, goas luosa ja 
dápmoha goargŋumii čuohcci bivdosat eai 
leat mearas. Evttohuvvon guolástannjuolgga-
dusa mielde giddes bivdosiid ii oččoše bidjat 
merrii ovdal geassemánu 11. beaivve. 

Fuoñño- ja guolledoalu dutkanlágádusa 
dutkamušaid vuoñul luosa lunddolaš vádjo-
lanveajetbuvttadeapmi lea dáid maŋimuš ja-
giid leamaš Duortnoseanus máŋggageardásaš 
ovddit jagiid dási ektui. Guolástannjuolgga-
dusa mearrádusat galggašedje nappo bealis-
teaset váikkuhit dasa, ahte dákkár buorre 
ovdáneapmi joatkašuvvá. 

Vádjolanguollenáliid dilli sihke dillái ja 
bivdui váikkuheaddji dahkkit leat goittotge 
rievddadan sakka ja johtilit. Dás leat ovda-
mearkan earret eará nu gohčoduvvon M74-
jámolašvuoña rievddadeapmi, mearravádjo-
leami lunddolaš jámolašvuoña nuppástusat ja 
golgadagaid geavahangieldu Nuortamearas. 
Go dákkár rievddadeapmi dáhpáhuvvá várra 
dás duohkoge, de lea dehálaš ahte 
soahpamuša vuoñul sáhttá johtilit ja beaktilit 
rievdadit vádjolanguollenáliid dikšuma. 
Guolástannjuolggadusa 16 §:a boahttevaš 
heivehanvuohki lea dákko guovddážis. 

4.4 Servodatlaš váikkuhusat 

4.4.1 Váikkuhusat vuoññovuoigatvuoñaid 
dáfus 

Oñña soahpamuša mielde Duortnoseanu 
čázádagas heivehit oaivvilduvvon láhka-
mearrádusat ja lohpeeiseválddit 
mearrašuvvet čáhceáššiin goappáge riikka 
riikkadási riektevuogádagaid vuoñul. Geava-
dis lobi mieñihanvejolašvuoñat ja -eavttut eai 
rievdda mearkkašahttiláhkai. Lobiid 
gieñahallanáiggit čáhceáššiin sáhttet guhkkut 
muhtun muddui. Vuoññovuoigatvuoñaid 
dáfus stuorámus nuppástus lea 
váidinvuoigatvuoña viidun, go soahpamuša 
heivehanguovllus lohpemearrádusaid birra 
lea vejolaš váidit muñuige go dušše buhta-
dusaid hárrái. 

Go oñña soahpamuš lea boahtán fápmui, de 
báhcet fápmui jagi 1971 soahpamuša vuoñul 
addojuvvon lobit dego dat livčče addojuvvon 
guoskevaš riikkadási láhkamearrádusaid 
vuoñul. Lobiid dárkkisteapmái, rievda-
deapmái ja čuovvuma goziheapmái heive-
huvvojit soahpamuša fápmuiboahtima maŋŋá 
riikkadási njuolggadusat. Jagi 1971 
soahpamuša 3 logu 18 artihkal addá juo dál 
vejolašvuoña seahkanit čáhcedoallolobiide 
iige riikkadási láhkamearrádusaid heive-
heami sirdašuvvan ná mearkkaš lobiid 
bissovašvuoñasuoji hedjoneami. 
 
4.4.2 Guovlluidovddidanváikkuhusat 

Soahpamuša ulbmilin lea láhčit vuoñu ovt-
tasbargui Duortnoseanu čázádaga dikšun ja 
suodjalan dihte. Duortnoseanu seailun Nuor-
tameara luosa luonddudilálaš goññojohkan 
lea ovdamearkka dihte bivddu ja turismma 
dáfus dehálaš. Dát váikkuha maiddái ollu 
guovlluidovddideapmái.  

Duortnoseanu guolástanguovllu mearra-
guovllus doibmet dán áigge logemat 
ámmátbivdi. Sin sálašin ii leat dušše luossa ja 
guvžá muhto maiddái čuovža, máivi, vusk-
kon ja njáhká sihke eará guollešlájat, mat 
gávdnojit guovllus. Nuba dán guovllus 
ámmátbivdiid meari geahppáneapmi boahtá 
vuhttot. Johkaguovllus bivdet sihke báikkálaš 
ássit ja eará sajis boahtán 
guolástanmátkkálaččat. Fuoñño- ja guolledo-

alu dutkanlágádusa dahkan guolástangulas-
kuddama vuoñul suopmelaš bivdit godde 
Duortnoseanus 2008:s sullii 8800 luosa. Dáin 
báikkálaš bivdit godde sullii 4300 luosa. Sul-
lii 6600 bivdi lotno Duortnoseanus guolás-
tanlobi 2009:s. Luosa ossodat lei sullii guok-
te goalmmádasa buot guollešládjasállašiid 
oktiirehkenaston deattus jogas. 

Soahpamuša vuoñul vuoññudit oaivvilduv-
von Suopmelaš-ruoŧŧelaš 
rádjejohkakommišuvnna golmma lahtus, geat 
nammaduvvojit goappáge riikkas, okta galgá 
leat eret soahpamuša heivehanguovllu gield-
das. Dát lea dehálaš ášši, dasgo 
kommišuvnna bargun lea earret eará ovddidit 
soahpamušbeliid eiseválddiid ja gielddaid 
ovttasbarggu ja oktiiheivehit daid barggu 
soahpamuša heivehansuorgái gullevaš áššiin. 
Soahpamušas gávdnojit dárkilis njuolggadu-
sat dan meannudeamis, mainna dieñiheapmi, 
gullan ja mearrádusdahkamii váikkuheaddji 
oainnuid ovdanboahtin dorvvastuvvo rádje-
guovllu perspektiivvas geahčadettiin. 
 
4.4.3 Sámiid ja báikkálaš ássiid sajádat 

Vuoññolága 17 §:a 3 momeanttas gávdno 
sámiid juridihkalaš sajádaga vuoññu 
vuoññolágas. Njuolggadusa mielde sámiin 
álgoálbmogiin lea vuoigatvuohta bajásdoallat 
ja ovddidit iežaset giela ja kultuvrra. 
Vuoññolága njuolggadus suodjala sámiid 
kulturhámi, masa gullet sin árbevirolaš 
ealáhusat dego boazodoallu, guolástus ja 
meahccebivdu. Soahpamušguovllu davimus 
oassi gullá sámediggelágas (974/1995) 4 §:s 
meroštallon sámiid ruovttuguvlui. 
Rádjejohkasoahpamuša virggálaš 
soahpamušgielat leat suoma- ja ruotagiella, 
muhto sámi giellalága (1086/2003) 8 ja 9 §:a 
mielde soahpamuš lea jorgaluvvon maiddái 
davvisámegillii. 

Sámiid vuoññolágalaš vuoigatvuohta 
kulturiešstivrejupmái ii oaivvil ráddjemeaht-
tun vuoigatvuoña árbevirolaš ealáhusain 
mearrideapmái. Vuoññolága 18 §:a 1 mo-
meantta mielde juohkehaččas lea vuoigat-
vuohta lága mielde háhkat áigáiboañu dainna 
ealáhusain, man ieš lea válljen. Maiddái 
báikkálaš ássit leat árbevirolačččat sáhttán 
bargat boazodoaluin, bivdit meahci ja guolás-
tit seamma vuoigatvuoñaiguin go sámit. 

Soahpamušas ovdanbukton 
bivdovuoigatvuoñaráddjehusat heivehuvvojit 
Duortnoseanus buot bivdiide ovttaláhkai iige 
guoskevaš ráddjehusaid sáhte geahččat rihk-
kut sámiid kulturiešstivrejumi.  

Lappis ássi olbmuin sáhttet leat maiddái 
sierraákkaid vuoñul vuoigatvuoñat ovda-
mearkka dihte guolástussii. Dáid sierraákkat 
vuoigatvuoñaide ii soahpamušas seahkanuv-
vo. Giddodahkii gullevaš sierraákkat 
bivdovuoigatvuoñaid galggašii 
giddodatčohkkenlága (554/1995) 101 §:a 
mielde čielggadit ja čoavdit 
giddodatmeroštallandoaimmahusas. 
Giddodatmeroštallandoaimmahus dahkko-
juvvo leanalaččat giddodaga oamasteaddji 
dahje eará áššáigullevaš beali ohčamuša 
vuoñul, muhto doaimmahusgoluid sáhttá 
máksit maiddái stáhta ruñain dan maŋŋá, go 
lágas gáibiduvvon eavttut leat dievvan. Ulb-
milin lea ahte Eanamihtidanlágádus 
álggahivččii sierraákkat 
Bivdovuoigatvuoñaid čielggadan dihte 
dárbbašlaš 
giddodatmeroštallandoaimmahusaid 
soahpamušguovllus 2011:s.  

Giddodagaide guoskevaš sierraákkat 
bivdovuoigatvuoñat, mat vejolaččat leat 
soahpamušguovllus, eai leat johkaguovllus 
stuorrajuogus dahje dan maŋŋá 
čielggaduvvon. Mearraguovllus sierraákkat 
bivdovuoigatvuoñaid birra leat dan sadjái 
dihto guovlluin duopmostuoluid lágafámolaš 
čovdosat. Sierraákkat bivdovuoigatvuoñaid 
ákkaide ii soahpamuša oñasmahttima 
oktavuoñas seahkanuvvo ii johka- iige 
maiddái mearraguovllus.  
 
5 Ášši válmmašta l lan 

Stáhtaráññi ásahii guovvamánu 14. beaivve 
sáttagotti ráññádallat Ruoŧain soahpamušas, 
mii galggai duddet jagi 1971 soahpamuša ja 
dasa guoskevaš guolástannjuolggadusa. 
Sáttagotti ságadoalli nammaduvvui 
Olgoáššiidministeriijas ja lahtut Eana- ja 
meahccedoalloministeriija, Birasministeriija, 
Vuoigatvuoñaministeriija, Lappi 
birasguovddáža ja Muoná gieldda ovddas-
teaddjiin. Sáttagoddi galggai ráññádallat 
Duortnoseatnobargojoavkku ovdanbuktin 
doaibmalinnjáid ja oainnuid vuoñul. 

Ráññádallamat gergejuvvo sáttagottiid 
čoahkkimis Stockholmmas golggotmánu 8. 
beaivve 2004, goas oñña soahpamušteaksta 
ja dasa guoskevaš guolástannjuolggadus-
teaksta paraferejuvvojedje.  

Olgoáššiidministeriijas, 
Vuoigatvuoñaministeriijas, 
Sisáššiidministeriijas, Ruhtaministeriijas, So-
siála- ja dearvvasvuoñaministeriijas ja Bi-
rasministeriija bivdojuvvui skábmamánus 
2004 cealkámuš soahpamuša vuolláičállimis, 
dan váikkuhusain cealkámušaddiid doaib-
masuorgái ja Riikkabeivviid guorraseami 
dárbbašlašvuoñas. Ožžojuvvon cealkámušain 
eai oidnojuvvon eastagat soahpamuša 
vuolláičállimii. Soahpamuš 
vuolláičállojuvvui Stockholmmas juov-
lamánu 22. beaivve 2004. 

Eana- ja meahccedoalloministeriijas 
válmmaštallojuvvui 2004:s 
vuolláičállojuvvon soahpamuššii guoskevaš 
ráññehusa árvalus veahkkálagaid 
Olgoáššiidministeriijain ja Birasministerii-
jain. Árvalusa birra bivdojuvvojedje 
cealkámušat giññat 2005, ja das addojuvvo-
jedje 34 cealkámuša. Eanaš cealkámušain 
soahpamuša oñasmahttimii oidnojuvvui 
dárbu, vaikko máŋggain cealkámušain eai 
guottit soahpamuša ollašuhttima dan hámis. 
Doaibmaválddi sirdima dálá 
rádjejohkakommišuvnnas eiseválddiide 
vuostálaste moanain cealkámušain, dasgo 
báikkálaš olbmuid oainnuid vuhtiiváldima 
balle šaddat vára vuollái ja mearrádusdah-
kama šaddat dálážis gággadeabbon. 
Cealkámušain vuostálaste 
goargŋunbuoidečuhppojuvvon gilvvaluosaid 
ja -dápmohiid bivddu suovvama maiddái 
daid áiggiid, go luossa- ja dápmotbivdu lea 
gildojuvvon. Dán balle čuohcit oppa luond-
duluossanáli dorvvasteapmái ja dát sáhtii leat 
goziheami dáfus váttis. Cealkámušain 
vuostálaste guolástanmearrádusaide 
guoskevaš eatnandieñalaš heivehanguovllu 
gáržžideami dálážis. Dasa lassin moanain 
cealkámušain evttohedje nuppástusaid ja die-
vasmahttimiid guolástannjuolggadusa ovttas-
kas čuoggáide, dego meroštallamiidda, 
fierbmegalljodagaide ja lobálaš bivddusmate-
riálaide. 

Bivdui guoskevaš váttisvuoñaid ja guovllus 
ovdanbukton vuostálastima dihte 

soahpamuša oñasmahttin maŋŋonii. Eana- ja 
meahccedoalloministeriija ásahii geassit 
2006 bargojoavkku válmmaštallat 
ráññádallon guolástannjuolggadussii 
dárbbašlaš dárkkistanevttohusaid, maid 
sáhtášii geavahit joatkkaráññádallamiin. 
Duortnoseanu guovlu lei bures ovddastuvvon 
bargojoavkkus. Stáhtaráññi ásahii geas-
semánu 7. beaivve 2007 oñña sáttagotti, mii 
galgai ráññádallamiiguin Ruoŧain gerget 
rádjejohkasoahpamuša ja dasa guoskevaš 
guolástannjuolggadusa oñasmahttima. Sátta-
gotti ságadoalli nammaduvvui Eana- ja 
meahccedoalloministeriijas ja várreságadoalli 
Lappi leanas sihke lahtut 
Olgoáššiidministeriijas, Eana- ja meahccedo-
alloministeriijas, Birasministeriijas, Muoná 
gielddas, Duortnoseanu guolástanguovllus ja 
guovllu guolástanorganisašuvnnain. Sátta-
goddi lágidii ráññádallamiid áigge golbma 
guvllolaš gullandilálašvuoña Durdnosis. 

Oññasit álggahuvvon ráññádallamat 
Ruoŧain gergejuvvojedje geassemánus 2009. 
Eana- ja meahccedoalloministeriija lágidii 
ráññádallansáttagotti dohkkehan evttohusas 
rádjejohkasoahpamuššan ja dan vuoñul 
dahkkojuvvon árvalusas ráññehusa árvalus-
san viiddis gulaskuddama čakčamánus 2009. 
Árvalusa birra addojuvvojedje 37 
cealkámuša. Cealkámuša adde 
Olgoáššiidministeriija, 
Vuoigatvuoñaministeriija, 
Sisáššiidministeriija, Ruhtaministeriija, So-
siála- ja dearvvasvuoñaministeriija ja Biras-
ministeriija, Lappi leanaráññehus, Lappi TE-
guovddáš, Lappi birasguovddáš, 
Meahciráññehus, Rádjegozihanlágádus, 
Fuoñño- ja guolledoalu dutkanlágádus sihke 
Kolari, Muoná, Durdnosa ja Badjedurdnosa 
gielda, Suopmelaš-ruoŧŧelaš 
rádjejohkakommišuvdna, Lappi Lihttu, Tor-
nionlaakson Neuvosto, Alaraumo 
osolašgoddi, Jouko Niemivaara, Kukkolan 
Siikakalastusyhtymä, Lapin Vapaa-
ajankalastajat, Lempeä guolástangoddi, Mat-
kakosken Siikakalastusyhtymä, Muonániskki 
ja Badjemuoná osolašgottit, Pellon kalaker-
ho, Pellon kylänmiehet, Mearrabaña guolás-
tanguovlu, Pohjois-Perämeren Ammattika-
lastajat, Suomen Kalastusmatkailuyrittäjät, 

Suomen Vapaa-ajankalastajien keskusjärjes-
tö, Duortnoseanu guolástanguovlu, Tornio-
Muoniojokiseura ja Tornionlaakson Kehitys 
Oy. 

Cealkámušaddiin Tornionlaakson Neuvos-
to, rádjejohkakommišuvdna ja moanat guovl-
lu gielddat moite soahpamuššii gullevaš 
čovdosa sirdit čáhce- ja biraslobiid 
gieñahallama rádjejohkakommišuvnnas riik-
kadási eiseválddiide. Dát čoavddus lea 
soahpamuša válmmaštaladettiin oidnojuvvon 
vealtameahttumin jagi 1971 soahpamuššii 
gullevaš váidingielddu jávkadeami ja 
riikkavuložiid riektedorvvu áššáigullevaš 
lágideami dihte. Dát lea gieñahallon ovdalis 
bihtáin 2.4.6, 2.6 ja 3.2. 

Muñui cealkámušain guovddážis ledje biv-
dui ja erenoamážit luossabivdui guoskevaš 
mearrádusat, main cealkámušaddiin ledje hui 
sierralágan oainnut. Guolástannjuolggadussii 
gullevaš vejolašvuohta riikkadásis mearridit 
luossabivddu álggahanáiggis mearraguovllus 
njuolggadusa meroštallan rájiid olis geas-
semánu 17. beaivvi dbm 12 ja 29. beaivvi 
gaskkas adnojuvvui moanain cealkámušain 
luossa- ja dápmotbivddu suodjaleami dáfus 
váttisin ollašuhttit. Vejolaš earut luossabivd-
du álggahanáigenjuolggadusain Suoma ja 
Ruoŧa gaskkas sáhtte dihto cealkámušaddiid 
mielas maiddái čuohcit oktilaš muddemii 
riikkaráji rastá, mii lea soahpamuša oktan 
ulbmilin. Soahpamuššii gullevaš 
vejolašvuohta rievdadit oktasaš mearrádusa 
vuoñul guolástanmearrádusaid guollenáliid 
dilis dáhpáhuvvi nuppástusaid vuoñul adno-
juvvui dábálaččat buorrin áššin. Geavadis 
doaibmi bivdogoziheami mearkkašupmi 
deattuhuvvui maiddái moanain 
cealkámušain. 

Soahpamuššii leat dahkkojuvvon 
cealkámušmáhcahaga vuoñul smávva 
nuppástusat bivdosiid meroštallamiid ja biv-
dosiidda guoskevaš 
sirdašuvvannjuolggadusaid hárrái. Dasa las-
sin soahpamuš lea cealkámušgulaskuddama 
maŋŋá Sámedikki gáibádusa mielde jorga-
luvvon maiddái davvisámegillii ja dan birra 
leat lágiduvvon Sámedikkiin sámediggelága 
9 §:s gáibiduvvon ráññádallamat. 

DÁRKILET ÁKKASTALLAMAT 

1 Soahpamuša sisdoal lu  ja dan 
gaskavuohta Suoma láhka-
mearrádusaide 

Almmolaš mearrádusat 

1 artihkal.  Eatnandieñalaš heivehanguov-
lu. Artihkkalis meroštallo soahpamuša hei-
vehanguovlu, mii čohkiida artihkkala 1 
bihtás logahallon čázádatguovlluin ja 2 
bihtás meroštallon riddočáhceguovlluin. Ar-
tihkkala 1 bihtá mieldásaš čázádatguovllut 
vástidit jagi 1971 soahpamuša 1 artihkkalis 
logahallon čázádagaid. Mearrabaña mearra-
guvlui gullevaš riddočáhceguovllut leat ar-
tihkkala 2 čuoggás dan sadjái meroštallon 
vehá gáržžibun go dat leat dálá soahpamušas. 
Ággan ráddjennuppástussii lea leamaš 
rápmadirektiivva 2 artihkkala 7 čuoggái 
gullevaš riddočáziid meroštallan. Ráddjen lea 
guorahallon erenoamážit Duortnoseanu gol-
ganguovllu oarjja- ja nuorttabeale ráji ektui 
Gáláseanu ja Giemajoga golganguovlluiguin, 
ja danin lea oidnojuvvon dárbu muhtun mud-
dui gáržžidit máinnašuvvon heivehanguovllu. 

Soahpamuša heivehanguovlu hábme 
maiddái čáhcepolitihka rápmadirektiivva 
mieldásaš riikkaidgaskasaš 
čáziiddikšunguovllu. Seammás soahpamuš 
dudde dan gaskaboddosaš soahpamuša, man 
Suopma lei dahkan nohtaidlonohallama 
vuoñul Ruoŧain čáhcepolitihka rápmadirek-
tiivii gullevaš gáibádusaid deavdin dihte. 
Soahpamuša guolástanmearrádusat heive-
huvvojit 23 artihkkalis ja guolástannjuolgga-
dusas meroštallon guovllus. 

2 artihkal . Ulbmil. Artihkkala 2 bihtá a-
čuoggá mieldásaš dássebeallásaš geavaheami 
doaba vuoññuduvvá riikkaidgaskasaš 
čáhcerievtti prinsihpaide ja erenoamážit 
ECE:a rádječázádatsoahpamuššii. Mearrádu-
sa vuoñul geahččalit dorvvastit Suoma ja 
Ruoŧa dássebeallásaš vejolašvuoñaid atnit 
ávkin rádjejogaid.  

Artihkkala 1 bihtá a-čuoggás geavahuvvojit 
doahpagat čáziiddikšunguovlu ja rádjejogat 
bálddalagaid. Ulbmilin lea leamaš dat, ahte 
artihkkalis oaivvilduvvon ovttasbargu ja 
dahkat oaivvilduvvon doaibmabijut sáhttet 
guoskat viidát oppa čáziiddikšunguvlui, 

muhto daid mávssoleamos ulbmilin lea dorv-
vastit rádjejogaid geavaheami ja dili. Doaib-
mabijut gokčet sihke eiseválddiid 
hálddahuslaš ovttasbarggu ja čáziid dillái 
váikkuheaddji konkrehtalaš doaibmabijuid. 

Rádjejohkasoahpamušas leat maiddái 
almmolaš mearrádusat ovttasbarggus Suoma 
ja Ruoŧa gaskkas dulve- ja birasvahágiid dus-
ten dihte. Soahpamuša oktan ulbmilin lea ar-
tihkkala 1 bihtá b-čuoggá mielde dustet dul-
vevahágiid, ja dán ulbmila ollašuhttin dihte 
rádjejohkakommišuvdna galgá bargat dan 
ovdii ahte eiseválddiid ja gielddaid plánen-
bargu oktiiheivehuvvo 10 artihkkala mielde. 
Dáid soahpamušmearrádusaid duogážin leat 
ECE:a rádjejohkasoahpamuš ja dan vuoñul 
addojuvvon ávžžuhusat bistevaš dulveduste-
mis. ECE:a rádječázádatsoahpamuša ulbmi-
lin lea dat, ahte rádječázádagaid geavaheamis 
ja dikšumis oktan dulveriskkaid 
hálddašemiin sohppojuvvo čázádatriikkaid 
gaskkas ja ahte ovttasbarggu ovddidan dihte 
vuoññuduvvojit sierra ovttasbargoorgánat 
dego rádječázádatkommišuvnnat. 
Soahpamušmearrádusat leat bealisteaset 
ovddideamen maiddái EU:a dulvedirektiivva 
ollašuhttima. Direktiivva geatnegahttimiid 
ollašuhttimis galgá goittotge vuos dahkko-
juvvot dulveriskkaid álgoárvvoštallan. Eask-
ka dan vuoñul čielgá, man viidodagas direk-
tiivvas gáibiduvvon eará doaimmaide lea 
dárbu Duortoseanu čázádatguovllus.  

Arkihkkala 1 bihtá b-čuoggá mieldásaš 
dulvevahágiid dustemii gullet dulveriskkaid 
hálddašeamis dárbbašlaš sierra doaibmabijut 
ja daid plánen. Dákkár doaibmabijut leat ov-
damearkka dihte dulvviid 
deaivanvejolašvuoñaid ja dain boahtti 
vahágiid árvvoštallan, dulvehearkkes guovl-
luid kárten, dulveriskkaid hálddašanplánaid 
dahkan, dulveriskkain dieñiheapmi, dulve-
riskkaid vuhtiiváldin guovlluid geava-
hanplánemis ja huksemis, dulvesuddjenráh-
kadusat, dulveváruhanvuogádagat sihke do-
aibman dulvviid áittedettiin ja dulvedilis. 
Ovdadoaibmabijuide gullet čáhcedili 
čuovvun ja einnosteapmi, jiekŋamihtideamit 
ja čuovvumat, sahámat ja sáttogilvimat sihke 
ovdadieñiheapmi. Dustendoaimmaide dulve-
dilis gullet ovdamearkka dihte jiekŋa- ja 

suossabáttastemiid bávkalanbarggut, 
dulvviáigásaš čáhcedili čuovvun, 
oktavuoñadoallan eará eiseválddiiguin ja 
guovllu ássiiguin sihke dulvviáigásaš doaib-
mabijuin dieñiheapmi. 

Birasvahágiid dustema hárrái 2 artihkkala 1 
bihtá b-čuokkis sáhttá oaivvildit dan, ahte 
galgá dahkkojuvvot oktasaš ráhkkananplána 
ovdamearkka dihte váralaš kemikálaid fievr-
ridemiin rádjejohkii čuohcci riskkaid dusten 
dihte. 

Artihkkala 1 bihtá c-čuoggá čujuheapmi 
soahpamušbeliid čadni riikkaidgaskasaš 
geatnegahttimiidda ja Ovttastumi riekte-
vuogádagaide lea viiddis. Dat galggašii 
gokčat erenoamážit čáhcepolitihka rápmadi-
rektiivva 4 artihkkala mieldásaš birasulbmi-
liid, maid juksan dihte čuoggás oaivvilduv-
von prográmmat ja plánat galggašedje dasto 
dahkkojuvvot. Dáidda direktiivva 4 artihkka-
la mieldásaš ulbmiliidda čujuhuvvo vásti-
deaddji vuogi mielde maiddái artihkkala 2 
bihtá a-čuoggás. Vástideaddji vuogi mielde 
čujuheapmi oaivvilda maiddái dulvedirek-
tiivva ollašuhttimis dárbbašlaš oktiiheive-
heami. 

Artihkkala 2 bihtás leat logahallon dakkár 
dehálaš beroštumit, mat 1 bihtás oaivvilduv-
von soahpamuša ulbmila ollašuhtedettiin 
galget erenoamážit váldojuvvot vuhtii. Ar-
tihkkala 2 bihtá b-čuoggá čujuheapmi luond-
dusuodjaleapmái oaivvilda dan, ahte 
erenoamážit Duortnoseanu-Muonájoga 
sajádat EU:a Natura 2000 -fierpmádahkii 
gullevaš suodjalanguovlun galgá váldojuvvot 
vuhtii. Seamma čuoggás kulturárvvuiguin 
oaivvildit ovdamearkka dihte sierra 
geañgeáigái gullevaš roggamiid dahje Kuk-
kolankoski kulturhistorjjálaččat divrras birra-
sa. Kulturárvvuid doaba lea oaivvilduvvon 
viiddisin, iige dainna čujuhuvvo dušše riik-
kadási láhkamearrádusaid mielde suodjaluv-
von, juo ovdalis dihttojuvvon sierra 
čuozáhagaide. Ruoŧas dákkár doaba gávdno 
maiddái láhkamearrádusain, muhto dat lea 
doppege viiddis oppalašdoaba. 

Artihkkala 3 bihtás čujuhuvvo soahpamuša 
vuoñul vuoññudit oaivvilduvvon ovttasbar-
goorgánii, man čoakkádus, doaimmat ja do-
aibmaváldi leat dárkileappot gieñahallon 8-
14 artihkkaliin. Čujuheami bokte leat hálii-
dan čatnat soahpamuša ulbmila ollašuhttima 

ja ovttasbargoorgána vuoññudeami čielgasit 
oktii ja deattuhit ovttasbargoorgána 
mearkkašumi soahpamuša ulbmila ja 
rádječázádatovttasbarggu ovddideamis. 

3 artihkal.  Vuoigatvuohta rádjejogaid 
čáhcái ja čáhceguvlui. Artihkkalis leat 
mearrádusat soahpamušbeliid ja ovttaskas 
olbmuid vuoigatvuoñas rádjejogaid čáhcái ja 
čáhceguvlui. Artihkkala 1 bihtá mearrádus 
soahpamušbeliid vuoigatvuoñas rádjejogain 
ja daid oalgejohkarokkiin golgi čáhcái vásti-
da jagi 1971 soahpamuša 1 logu 5 artihkkala. 
Gáddeoamasteaddji geavahanvuoigatvuhtii 
guoskevaš 2 bihttá ja čázi ruovttudárbo-
geavaheapmái guoskevaš 3 bihttá fas vástidit 
jagi 1971 soahpamuša 1 logu 6 artihkkala ja 
čáziid alde johtaleapmái guoskevaš 4 bihttá 
fas 1 logu 7 artihkkala. Artihkkala sátneháp-
mi lea goittotge muhtun muddui rievdaduv-
von oññaáigáset hápmái. Artihkkala 2-4 
bihtát vástidit sisdoalu dáfus dan, mii Suo-
mas čáhcelága 1 logu 24, 27 ja 28 §:s mear-
riduvvo čázádaga dábálaš geavaheamis. 

Artihkkala 2 bihtás čujuhuvvo riikkarádjái 
ja 5 bihtás riikkadási riektevuogádagaide. Ná 
geahččalit deattuhit dan, ahte artihkkalis 
váldojuvvo bealli dušše riikkaráji riekteváik-
kuhussii. Artihkkala ulbmilin lea dorvvastit 
dan, ahte ieš rádji ii čuoze sierra doaim-
maide. Makkárge oñña, riikkadási riekte-
vuogádagain spiehkasteaddji vuoigatvuoñat 
eai artihkkala bokte goittotge ásahuvvo. 
Láhkamearrádusaid sajis artihkkalis 
čujuhuvvo riektevuogádahkii, dasgo dat 
gokčá goappáge riikkas maiddái čáziid 
dábálaš geavaheami ja 
juohkeolbmovuoigatvuoñaid. 
 
Ovttasbargu 

4 artihkal.  Oktasaš ulbmilat ja plánat. Ar-
tihkkalis oaivvilduvvon prográmmaide ja 
plánaide gullet čáhcepolitihka rápmadirek-
tiivvas oaivvilduvvon doaibmabidjo-
prográmmat ja dikšunplánat sihke maiddái 
buot eará prográmmat ja plánat, maiguin 
ovddiduvvo soahpamuša ulbmila ollašuvvan. 
Dákkár eará plána sáhtášii leat ovdamearkka 
dihte dulvedirektiivva mieldásaš dulverisk-
kaid hálddašanplána. Ovddasvástádus 
prográmmaid ja plánaid dahkamis livččii 
dábálaččat riikkadási eiseválddiin, muhto 

soahpamuša vuoñul vuoññudit oaivvilduvvon 
rádjejohkakommišuvdna sáhttá leat barggus 
bokte ieš mielde ovddideamen daid 
prográmmaid ja plánaid, maid atná 
dehálažžan. 

5 artihkal.  Rádjejogaid čáhcebirrasa dil-
leulbmilat. Artihkkala ulbmilin lea 
vuosttažettiin dorvvastit ahte čáhcebirrasa 
dilleulbmilat, mat ásahuvvojit ovdamearkka 
dihte čáhcepolitihka rápmadirektiivva 
ollašuhttin dihte, heivehuvvojit oktii eaige 
seamma čázádaga várás oaivvilduvvon ulb-
milat mana ruossalassii. Goappáge riikkas 
sáhttá riikkadásis ásahit ovdamearkka dihte 
váralaš ávdnasiid doaluide sierralágan dil-
leulbmiliid, ja dát sáhttá dagahit mohkkás 
dulkomiid oktasaš rádjejogain. Dalle 
gánnáha várra ásahit riikkadási dilleulbmiliin 
spiehkasteaddji, oktasaš ulbmiliid rádjejogaid 
čázi kvalitehtii. Čáhcebirrasa dili doahpaga 
bokte artihkkalis čujuhuvvo čázádaga 
fysikálalaš-kemiijalaš dili viidáset guorahal-
lamii, masa gullá maiddái earret eará čáziid 
ekologalaš dilli. 

6 artihkal.  Dulvevahágiid dusten. Artihkal 
addá dulvedustemii oassálasti riikkadási ei-
seválddiide vuoigatvuoña riikkaráji rasttil-
deapmái nuppi soahpamušbeali nammadan 
eiseválddi guorraseami vuoñul. Eaktun ráji 
rasttildeapmái lea dat, ahte lea dárbu álgit 
geavatlaš doaimmaide áiti dulvevára dusten 
dihte rádjejogas. Ulbmilin lea soahpamuša 
válmmaštaladettiin leamaš dat, ahte artihkka-
lis oaivvilduvvon guorraseami sáhtášedje ad-
dit dulvedustemis vástideaddji guvllolaš ei-
seválddit, dahjege Suomas Lappi ealáhus-, 
johtalus- ja birasguovddáš ja Ruoŧas Norrbot-
tena leanaráññehus. Guorraseapmi sáhtášii 
addojuvvot hohpolaš dáhpáhusain maiddái 
njálmmálaččat, vaikko dábálaččat ovda-
mearkka dihte juohkegiññasaš 
jiekŋasahámiin sohppojuvvošii ovddalgihtii 
eiseválddiid gaskkas. Artihkkalis oaivvilduv-
von vuoigatvuohta ráji rasttildeapmái sáhttá 
leat dulvedustemis váldovásttolaš eiseváld-
diid lassin maiddái dulvedustemii oassálasti 
eará eiseválddiin.  

Sierranjuolggadussii dulvedustemii 
guoskevaš eiseváldeovttasbarggus lea oidno-
juvvon dárbu, dasgo davviriikalaš 
gádjunbálvalussoahpamuš heive funet ovda-
mearkka dihte juohkegiññasaš 

jiekŋasahámiidda. Davviriikalaš 
gádjunbálvalussoahpamušas leat mearrádusat 
veahki bivdimis, gádjundoaimma joñiheamis, 
goluin ja vahátbuhttemis ja dat gokčá 
maiddái ovdadoaibmabijuid áiti 
lihkohisvuoñavárradáhpáhusain. 
Davviriikalaš gádjunbálvalusoahpamuš lea 
goittotge rápmasoahpamuš, man mearrádusat 
heivehuvvojit easkka dan maŋŋá, go sier-
rasurggiid soahpamušain ii nuppeláhkai 
daddjojuvvo. 

Davviriikalaš gádjunbálvalusoahpamušas 
vulgojuvvo das, ahte veahki dárbbašeaddji 
soahpamušbealli bivdá dan earáin. Jiekŋa ii 
sahájuvvo dulvedilis, muhto jiekŋasahán 
dáhpáhuvvá áiggil juohkegiññasaš 
jiekŋabáttasdemiid dagahan dulvviid dusten 
dihte. Danin gádjunbálvalusoahpamušas 
oaivvilduvvon veahkkebivdda ii dahkkojuv-
vo. Riikkarádji manná guovdu joga, ja nuba 
lea ovdamearkka dihte jieŋa sahádettiin 
measta veadjemeahttun leat rasttilkeahttá ráji 
ja dahkat suodjalandoaibmabijuid dušše nup-
pe bealde joga. Beroškeahttá nuppi 
soahpamušbeali veahkkedárbbus sáhttá barg-
gu bargi eiseváldái leat vealtameahttun dahje 
goittotge vuogas beassat rasttildit riikkaráji. 
Artihkal addá vejolašvuoña ráji rasttil-
deapmái, jos nubbi soahpamušbealli guorrasa 
dasa, ja dalle ii leat dárbu davviriikalaš 
gádjunbálvalusoahpamuša mieldásaš veahk-
kebivdagii iige dárbbaš láhčigoahtit 
joñihangaskavuoñaid. 

Evttohus ráji rasttildeapmái ii leat veahk-
kebivdaga duohken, muhto dat sáhttá boahtit 
maiddái rájiidrasttildeaddji eiseválddis, ja 
nuba ii maiddái leat dárbu heivehit 
davviriikalaš gádjunbálvalusoahpamuša 4 ar-
tihkkala mearrádusaid goluid juohkimis dah-
je 5 artihkkala mearrádusaid isitriikka 
vahátbuhttengeatnegasvuoñas. Ulbmilin lea 
ahte dulvedustemii oassálasti eiseválddiid 
ovddasteaddjiin leat riikkaráji rasttildettiinge 
daidda riikkadási láhkamearrádusaid vuoñul 
gullevaš vásttut ja geatnegasvuoñat. Dulve-
dustemis boahtti vejolaš vahágiid buhtten 
mearrašuvvá ná áššáigullevaš eiseváldái 
guoskevaš riikkadási njuolggadusaid vuoñul. 

7 artihkal.  Golgangaskavuoñaid gozi-
heapmi. Artihkal vástida jagi 1971 
soahpamuša 9 logu 3 artihkkala mearrádusa. 
Golgangaskavuoñaid goziheapmái lea dárbu, 

vai 3 artihkkala 1 bihtá mieldásaš 
soahpamušbeliid ovttalágan vuoigatvuohta 
rádjejogaid ja daid oalgejohkarokkiid čáhcái 
sáhttá sihkkarastot. 
 
Soahpamušbeliid ovttasbargoorgána 

8 artihkal.  Suopmelaš-ruoŧŧelaš 
rádjejohkakommišuvdna. Soahpamuša 
vuoñul vuoññuduvvo oñña Suopmelaš-
ruoŧŧelaš rádjejohkakommišuvdna, mii lea 
vuosttažettiin dáid riikkaid gaskasaš ovttas-
bargoorgána. Kommišuvdna ii geavat mear-
ridanválddi ovttaskas lohpeáššiin dálá vuogi 
mielde, muhto lohpeáššiid gieñahallan 
sirdašuvvá riikkadási lohpeeiseválddiide. Ar-
tihkkala 2 bihtá mielde oñña kommišuvnnas 
galgá leat iežas doaimmaid dikšun dihte 
dárbbašlaš riektegelbbolašvuohta. Artihkkala 
3 bihtá mielde soahpamuša čuovusin leahkki 
kommišuvnna doaibmanjuolggadusat gullet 
mávssolaš oassin soahpamuššii.  

9 artihkal.  Čoakkádus. Artihkkala 1 bihtás 
lea mearrádus kommišuvnna čoakkádusas. 
Seammaláhkai go heaittihit oaivvilduvvon 
rádjejohkakommišuvnnas, de maiddái oñña 
kommišuvnnas leat oktiibuot guhtta lahtu, 
main goabbáge oassebealli nammada golbma 
ja guñege lahttui vel ovtta dahje eanet várre-
lahtuid. Kommišuvnna lahtuin okta goappáge 
riikkas galgá boahtit čáhceáššiin vástideaddji 
stáhta eiseválddis dahjege Suomas Lappi 
ealáhus-, johtalus- ja birasguovddážis, ja okta 
soahpamuša heivehanguovllu gielddas. Ar-
tihkkalis lea guññojuvvon rabasin, maiguin 
ákkaiguin kommišuvnna goalmmát lahttu 
nammaduvvo. Soahpamušráññádallamiin lei 
goittotge ovttamielalašvuohta das, ahte 
báikkálaš ovddastus galggašii leat nanus iige 
stáhtaráñi dahje guovddášhálddahusa ovd-
dasteaddjái leat erenoamáš dárbu. Dákko 
kommišuvnna čoakkádus sáhttá spiehkastit 
dálá suopmelaš-norgalaš ja suopmelaš-ruošša 
rádječázádatkommišuvnnas, main leat Suo-
mas ministeriijadási ovddasteaddjit.  

Artihkkala 2 bihtás lea mearrádus 
kommišuvnna ságadoallivuoñas seamma 
vuogi mielde go jagi 1971 soahpamuša 2 lo-
gu 2 artihkkalis. Artihkkala 3 bihtás mearri-
duvvo kommišuvnna veahkkeáššedovdiin. 

10 artihkal . Doaimmat. Artihkkala 1 bihtá 
a- c -čuoggáid mieldásaš rádječázádaga 

dikšuma, suodjaleami sihke dulve- ja biras-
vahágiid dustema várás oaivvilduvvon ovt-
tasbarggu ovddideapmi lea kommišuvnna 
váldodoaibman. Artihkkalis oaivvilduvvon 
prográmmaide, plánaide ja doaibmabijuide 
gullet goittot čáhcepolitihka rápmadirektiiv-
va mieldásaš dikšunplánat ja doaibmabidjo-
prográmmat sihke daidda gullevaš doaibma-
bijut. Maiddái ECE:a 
rádječázádatsoahpamuša čáhcái ja dearvvas-
vuhtii guoskevaš beavdegirjji ulbmilat 
galggašedje váldojuvvot vuhtii 
rádječázádatovttasbarggus. Artihkkala 1 c-
bihtá mieldásaš ovttasbargu dulvedustemis 
lea gieñahallon ovdalis 2 artihkkala 
oktavuoñas. 

Artihkkala 1 bihtá d-čuoggá mieldásaš ei-
seválddiid ja gielddaid rádjejogaid luond-
dusuodjalanplánaide guoskevaš barggu oktii-
heiveheapmi sáhttá erenoamážit boahtit ov-
dan EU:a Natura 2000 -fierpmádahkii 
guoskevaš suodjaleami ollašuhttin dihte. 
Suopma ja Ruoŧŧa leaba goabbáge bealis-
teaskka váldán Duortnoseanu-Muonájoga 
čázádaga Natura 2000 -fierpmádahkii. 
Dikšun- ja geavahanplánaid, mat dahkkojuv-
vojit riikkadásis, galgá artihkkala 1 bihtá d-
čuoggá mielde geahččalit nu guhkás go 
vejolaš oktiiheivehit.  

Artihkkala 1 bihtá e-čuoggás mearriduvvo 
kommišuvnna bargun sihkkarastit dan, ahte 
artihkkalis máinnašuvvon prográmmaid ja 
plánaid birra dieñihuvvo ovttas ja dollojuv-
vojit oktasaš gullandilálašvuoñat. Riikkadási 
láhkaásahannjuolggadusain sáhttet leat 
mearrádusat das, mo prográmmaid ja plánaid 
birra galgá dieñihit ja mo galgá gullat 
riikkavuložiid. Dalle dieñiheamis ja gullamis 
galgá čuovvut dáid riikkadási njuolgga-
dusaid. Ulbmilin lea goittotge dorvvastit 
maiddái doarvái bures oktasaš dieñiheami, 
vai riikkavuložat goabbat bealde riikkaráji 
ožžot nu ovttalágan dieñuid go vejolaš dain 
prográmmain ja plánain, maid eiseválddit 
leat dahkan veahkkálagaid. Dán ulbmilii 
gullá maiddái dat, ahte dieñiheapmi 
dáhpáhuvvá nu oktanaga go vejolaš 
goappáge riikkas. 

Prográmmaid ja plánaid dohkkeheapmái 
guoskevaš 1 bihtá f-čuoggás leat 
jurddašuvvon dat čáhcedikšunguovllu 
dikšunplánat ja doaibmabidjoprográmmat, 

mat dahkkojuvvojit vuosttažettiin 
čáhcepolitihka rápmadirektiivva mielde, sih-
ke c- ja d- čuoggáin oaivvilduvvon dulve-
riskkaid hálddašanplánat dahje luonddusuod-
jalanplánat. Daid válmmaštallamis vástidit 
buorre muddui riikkadási eiseválddit dahjege 
geavadis Lappi ealáhus-, johtalus- ja 
birasguovddáš, Norrbottena leanaráññehus 
sihke guovllu gádjuneiseválddit ja gielddat. 
Oñña kommišuvdna lea goittotge guovddážis 
oppa čáziiddikšunguovllu oktilaš guorahal-
lama sihkkarastimis ja plánaid oktiiheive-
heamis  2 artihkkala ulbmila ollašuhttimis. 
Danin lea gehččojuvvon ahte kommišuvdna 
galgá nannet evttohusaid dákkár oktasaš, op-
pa čáziiddikšunguvlui guoskevaš prográm-
man ja plánan, ovdalgo daid vuoñul dahkko-
juvvojit riikkadási mearrádusat. 
Kommišuvdna sáhttá válmmaštallanmuttus 
dušše juogo nannet dahje hilgut evttohusa, 
iige dat nappo sáhte rievdadišgoahtit dan. 
Ulbmilin lea ahte kommišuvnna oainnut 
váldojuvvojit vuhtii juo prográmma dahje 
plána válmmaštaladettiin, dahje a-e -
čuoggáin oaivvilduvvon sierra muttuid áigge. 
Kommišuvnna mearrádus nannet dahje hilgut 
čáziiddikšunplána ii leat váidindohkálaš 
mearrádus, muhto dan sáhttá buohtastahttit 
dan cealkámuššii, mii addojuvvo 
čáziiddikšunplána birra. Plánat galget dohk-
kehuvvot goappáge riikka riikkadási 
mearrádusdahkama bokte nu, ahte seammás 
goittotge sihkkarasto guktuid riikkaid 
mearrádusaid oktiiheiveheapmi. Suomas 
čáziiddikšunplánaid dohkkeha čáziiddikšuma 
lágideami birra addojuvvon lága 17 §:a miel-
de stáhtaráññi. Ruoŧas čáziiddikšunplánas 
mearrida čáhceeiseváldi (vattenmyndighet), 
mii sáhttá nu háliidettiin bivdit ráññehusa 
gieñahallat ášši. 

Artihkkala 2 bihttái gullevaš kommišuvnna 
čuovvungeatnegahttima duogážin lea dat, ah-
te soahpamuša fápmuiboahtimii guoskevaš 
lohpeáššiid gieñahallan boahtá sirdašuvvat 
rádjejohkakommišuvnnas riikkadási lohpee-
iseválddiide. Soahpamuša válmmaštaladettiin 
lea čielgan ahte Suoma ja Ruoŧa čáhce- ja bi-
rasláhkamearrádusat leat viehka ovttaláganat 
lobivulošvuhtii ja lobi mieñihaneavttuide 
guoskevaš osiin. EO:a birasláhkamearrádusat 
ja riikkaidgaskasaš birassoahpamušat leat 
dáid maŋimuš áiggiid vel lasihan láhkaása-

hanvuogádagaid ovttaláganvuoña. Dan várás 
ahte lohpemieñihanvuogit Suomas ja Ruoŧas 
earránišgohtet boahtteáiggis eanet go 
soahpamuša válmmaštettiin lei jurddašuvvon, 
de kommišuvdna galgá beassat giddet áššái 
dárbbu mielde soahpamušbeliid fuopmášumi. 

Artihkkala 2 bihtá mieldásaš kommišuvnna 
čuovvungeatnegahttin guoská maiddái 
guolástannjuolggadusa heiveheapmái. 
Kommišuvdna galgá almmuhit 
soahpamušbeliid ráññehusaide soahpamuša 
dahje guolástannjuolggdusa vejolaš rievda-
dandárbbuin. Dasa lassin soahpamuša 31 ar-
tihkkala mielde soahpamušbealit 
čoahkkaneaba dárbbu mielde čuovvun dihte 
soahpamuša heiveheami. 

11 artihkal. Doaibmaváldi. Artihkkalis 
leat mearrádusat kommišuvnna 
vuoigatvuoñas geavahit sátneválddi ja 
oassálastit earáláhkaige rádjejogaid dahje 
riddočáziid dillái ja geavaheapmái guoskevaš 
áššiid gieñahallamii riikkadasi eiseválddiin ja 
duopmostuoluin. Lohpeáššiid sirdin 
rádjejohkakommišuvnnas riikkadási ei-
seválddiid ja duopmostuoluid 
gieñahallanláhkai dagaha dárbbu sihkkarastit 
dan, ahte oppa rádječázádaga gokčevaš 
oktilaš perspektiiva galgá boahtit ovdan ark-
tihkkalis oaivvilduvvon áššiid gieñahallamis. 

Artihkkala 1 bihtá mieldásaš kommišuvnna 
vuoigatvuoñat gokčet Suomas erenoamážit 
doaimma čáhcelága ja birassuodjalanlága 
mieldásaš áššiin. Artihkkala 1 bihtá c-čuoggá 
mieldásaš vuoigatvuohta oaivvilda ná ovda-
mearkka dihte birassuodjalanlága 92 §:s 
oaivvilduvvon 
dutkojuvvomiibidjanvuoigatvuoña ja 
čáhcelága 21 logu 3 §:s oaivvilduvvon 
hálddahusbággui guoskevaš ohcamuša dah-
kama. Čuoggá čujuheapmi riikkadási 
mieldásaš meannudemiide oaivvilda dan, ah-
te artihkkala bokte ii leat ulbmil dahkat oñña 
meannudemiid muhto viiddidit dálá vejolaš 
njulgenvugiid heivehansuorggi nu, ahte 
maiddái kommišuvdna galgá beassat daid 
geavahit. Jos dákkár njulgenvuohki 
rihkkumušaide seahkanan dihte ii riikkadási 
láhkamearrádusaid vuoñul dihto áššiin leat, 
de ii maiddái kommišuvdna sáhte gáibidit 
iežas njulgengáibádusa dutkama.  

Artihkkala 2 bihtá mielde kommišuvnnas 
lea oppalaš vuoigatvuohta dahkat evttohusaid 

ja addit cealkámušaid earáge go 1 bihtás 
oaivvilduvvon áššiin 10 artihkkala mieldásaš 
doaimmaidis dikšun dihte. Kommišuvdna 
sáhttá ná ovdamearkka dihte addit iežas 
cealkámuša rádjejohkii dahje 
čáziiddikšunguovllu eará čázádagaide váik-
kuheaddji lávvaevttohusain dahje eana-
geavaheapmái guoskevaš eará plánain. 

Artihkkala 3 bihttá kommišuvnna 
cealkámušaddinvuoigatvuoñas 
guolástanáššiin čujuha erenoamážit 
ráññehusaide dahje daid mearridan eiseváld-
diide guolástannjuolggadusa 16 §:s addojuv-
von doaibmafápmudussii ovttas soahpat 
lobálaš bivdoáiggiide, bivdovugiide, lobálaš 
bivdosiidda dahje bivdosiid mearrái 
guoskevaš mearrádusain ja čuvvosii 2 
gullevaš bivdobáikkiin maiddái earáláhkai go 
guolástannjuolggadusa mearrádusain daddjo-
juvvo. Rádjejohkakommišuvnna cealkámuša 
bivdimis gávdnojit mearrádusat maiddái 
soahpamuša 26 artihkkalis ja guolástann-
juolggadusa 20 §:s. 

12 artihkal. Diehtooažžunvuoigatvuohta. 
Artihkal guoská vuosttažettiin kommišuvnna 
diehtooažžunvuoigatvuhtii ja riikkadási ei-
seválddiid geatnegasvuhtii addit 
kommišuvdnii dan dárbbašan dieñuid. Ei-
seválddiid diehtoaddingeatnegasvuohta ii 
govčča dušše das namalassii bivdojuvvon 
dieñuid muhto maiddái aktiivvalaš 
dieñiheami buot kommišuvnna doaimmaid 
dáfus guovddáš áššegirjjiin. Dákkárat leat 
erenoamážit 1 bihtás oaivvilduvvon 
prográmmat ja plánat, maid eiseválddit dah-
ket veahkkálagaid 4 artihkkalis daddjojuvvon 
vuogi mielde. Dáidda gullet ovdamearkka 
dihte čáziiddikšunplánaid ja daidda gullevaš 
doaibmabidjoprográmmaid árvalusat ja 2 
bihtás oaivvilduvvon 11 artihkkala ollái 
gullevaš lohpeohcamušat ja -mearrádusat 
sihke čáziiddikšunguovllu čáziide guoskevaš 
eará áššit. Dáid áššegirjjiid lassin riikkadási 
duopmostuolut ja eiseválddit galget 3 bihtá 
mielde kommišuvnna bivdaga vuoñul addit 
dasa doaimmaid dikšun dihte dárbbašlaš buot 
earáge dieñuid, mat leat fidnemis.  

13 artihkal. Almmolašvuohta. Artihkkala 1 
bihtás almmolaš cealkámusa vuoñul 
geahččalit buktit ovdan sihke Suoma ja 
Ruoŧa láhkamearrádusain daddjojuvvon 
almmolašvuoñaprinsihpa. Áššegirjjit, mat 

leat kommišuvnna hálddus, leat ná 
almmolaččat, jos daid čiegusindoallamii eai 
gávdno sierra ákkat. Kommišuvnna hálddus 
leahkki áššegirjjiide heivehuvvojit riikkadási 
njuolggadusat dahjege Suomas eiseválddiid 
doaimma almmolašvuoña birra addojuvvon 
láhka (621/1999, maŋŋelis 
almmolašvuoñaláhka) ja Ruoŧas 
almmolašvuoña- ja čiegusindoallanláhka (of-
fentlighets- och sekretesslag 2009:400). Riik-
kadási njuolggadusat áššegirjjiid 
almmolašvuoñas leat viehka ovttaláganat. 

Artihkkala 2 ja 3 bihtáid sierranjuolgga-
dusaide lea dárbu, vai sáhttá sihkkarastit 
váidinvejolašvuoña kommišuvnna hálddus 
leahkki áššegirjjiid 
almmolašvuoñamearrádusaid birra. Áššegirjji 
addimii guoskevaš mearrádussii heivehuvvo 
artihkkala njuolggdusaid mielde juogo Suo-
ma dahje Ruoŧa láhka. Heivehanláhkai bohtet 
dalle dieñusge maiddái riikkadási njuolgga-
dusat áššegirjjiid čiegusindoallamis. Artihk-
kala 2 bihttá guoská kommišuvnna hálddus 
leahkki dakkár áššegirjjiide, maid dat lea 
ožžon Suoma dahje Ruota eiseválddis. 3 
bihttá fas guoská kommišuvnna hálddus 
leahkki buot áššegirjjjiide dahjege 
vuosttažettiin kommišuvnna iežas dahkan 
dahje priváhta oassebeliin oažžun 
áššegirjjiide. 

14 artihkal. Golut. Kommišuvnnas boahtti 
goluid juohkimii guoskevaš artihkal vástida 
buorre muddui jagi 1971 soahpmuša 2 logu 4 
artihkkala. Golut juhkkojuvvojit beallái 
Suoma ja Ruoŧa gaskkas. Goluid ákkat ja 
mávssiheapmi lea soahpamuša ja 
kommišuvnna doaibmanjuolggadusaid 
mearrádusaiguin ovttageardánahtton dálážis. 
 
Rájiidrasttildeaddji váikkuhusat 

15 artihkal. Soahpamuša gaskavuohta 
davviriikalaš birassuodjalansoahpamuššii. 
Birrasii vahátlaš doaimma doaba 
davviriikalaš birassuodjalansoahpamušas 
gokčá vuosttažettiin birrasa billašuvvanvára 
dagaheaddji doaimma, muhto ii buot doaim-
ma, mii váikkuha rádjejohkasoahpamuša 
heivehansuorgái gullevaš čáziid dillái ja gea-
vaheapmái. Rádjejohkasoahpamuššii váldo-
juvvon sierranjuolggadusaid ulbmilin lea 
leamaš sihkkarastit dan, ahte čáziid dillái ja 

geavaheapmái váikkuheaddji buot fitnuide 
heivehuvvošedje seamma mearrádusat 
beroškeahttá das, leago jearaldat čáziid 
billašuvvanvára dagaheaddji doaimmas vai 
eará čáhcedoallofitnuin. Danin soahpmuša 
16-21 artihkkaliin gávdnojit mearrádusat, 
mat mannet muhtumassii badjálagaid 
davviriikalaš birasduodjalansoahpamuša 
mearrádusaiguin. Artihkkala 1 bihtá 
mearrádusa vuoñul leat háliidan čielggadit 
rádjejohkasoahpamuša vuoruheami 
davviriikalaš birassuodjalansoahpamuša ek-
tui. 

Artihkkala 2 bihttá dárkkálmuhttá 
soahpamuša 16-21 artihkkaliid heivehan-
suorggi dain diliin, main fitnus leat sihke 1 
bihtás oaivvilduvvon rájiidrasttildeaddji 
váikkuhusat čáziid dillái ja geavaheapmái ja 
rájiidrasttildeaddji eará váikkuhusat. Dákkár 
eará váikkuhusat sáhttet leat ovdamearkka 
dihte lágádusa luoitimat áibmui dahje suon-
jardanváikkuhusat. Dalle buot ovtta fitnu 
váikkuhusat gieñahallojit seamma meannu-
deamis, eaige davviriikalaš 
birassuodjalansoahpamuša mearrádusat hei-
vehuvvo mainge osiin.  

16 artihkal. Ovttadássásaš gieñahallan. 
Artihkal vástida buorre muddui davviriikalaš 
birassuodjalansoahpamuša 2 ja 3 artihkkala, 
main gávdnojit mearrádusat doaimma rájiid-
rasttildeaddji váikkuhusaid vuhtiiváldimis ja 
riikkavuložiid ovttadássásaš gieñahallamis 
lohpeáššiid gieñahaladettiin ja vahátbuhta-
dusaid mearridettiin. Artihkkala 1 bihtás 
mearriduvvojit davviriikalaš 
birassuodjalansoahpamuša 2 artihkkala vuogi 
mielde doaimma rájiidrasttildeaddji váikku-
husaid buohtastahttimis doaimma sajádat-
riikkas ovdanboahtti váikkuhusaide. Vásti-
deaddji njuolggadus gávdno Suomas juo bi-
rassuodjalanlága 110 §:s ja čáhcelága 21 logu 
13 §:s. 

Artihkkala 2 bihtás mearriduvvo 
riikkavuložiid ovttadássásaš gieñahallamis 
beroškeahttá sin ássanriikkas vástideaddji 
vuogi mielde go davviriikalaš birassuodja-
lanlága 3 artihkkala 1 bihtás. Artihkkalis 
geavahuvvon doaba "áššáigullevaš bealli" 
dahjege dat, masa doaimmas dahje doaibma-
bijus boahtti váikkuhusat gusket dahje sáhttet 
guoskat, vástida Suomas birasláhka-
mearrádusain oppalaččat stáñáiduvvan, 

normála hálddahusláhkamearrádusaid 
viidáset "áššáigullevaš bealli" -meroštallama.  

Artihkkala 3 bihtás viiddiduvvo 2 bihtá 
mieldásaš ovttadássásaš gieñahallama 
gáibádus guoskat maiddái doaimma dihte 
ovdanbuktit oaivvilduvvon vahátbuhta-
dusgáibádusaide. Nuppeláhkai go 
davviriikalaš birassuodjalansoahpamuša 3 ar-
tihkkala 2 bihtás, artihkkala 3 bihttái ii goit-
totge gula láhkaásahanvuogádahkii 
guoskevaš nu gohčoduvvon gánnáhanvuoru-
hannjuolggadus, mii heivehuvvo vahátbuhta-
dusaide. Láhkaásahanvuogádaga válljema 
birra siivilavuññosaš buhtadusgáibádusaid 
gieñahallamis lea addojuvvon EU-
parlameantta ja -ráñi ásahus (8642007, nu 
gohčoduvvon Roma II -ásahus) dan lágas, 
mii heivehuvvo daidda geatnegahttimiidda, 
mat eai vuoññuduva soahpamuššii. Ásahusa 
7 artihkkala mielde birasvahágiid buhttemis 
heivehuvvo dan riikka láhka, mas birasvahát 
lea dáhpáhuvvan, earret dalle jos vahát-
gillájeaddji ovdanbuktá iežas gáibádusa dan 
riikka lága mielde, mas vahága dagahan dah-
ku lea dahkkojuvvon. 
Soahpamušráññádallamiid mielde oidnojuv-
vui vuogas čoavddusin dat, ahte 
rádječázádagaide guoskevaš birasvahágiid 
hárrái eai addojuvvo sierra láhkaválljen-
mearrádusat. 

Artihkkala 4 bihtás mearriduvvo earáid go 
áššegullevaš beliid vuoigatvuoñas oassálastit 
lohpeášši gieñahallamii, mii lea dutkojuvvo-
min nuppi riikkas. Vulgojuvvo das, ahte 
maiddái dákkár oassebeliide (ovdamearkka 
dihte birasorganisašuvnnaide), mat geavahit 
riikkadási láhkamearrádusaid vuoñul 
sátneválddi, galgá heivehuvvot 2 bihtás oaiv-
vilduvvon ovttadássásaš gieñahallama 
gáibádus. Mearrádusa duogážin leat earret 
eará diehtooažžumii, riikkavuložiid oassálas-
tinvuoigatvuhtii mearrádusdahkamii ja 
nuppástusohcan- ja dutkojuvvomiibidjanvu-
oigatvuhtii birasáššiin guoskevaš 
oktasašsoahpamuša (SopS 122/2004, nu 
gohčoduvvon Århusa soahpamuš) mearrádu-
sat ii-hálddahuslaš oktiisearvamiin, 
organisašuvnnain ja joavkkuin. Suomas 
organisašuvnnaid sátneválddi ja 
nuppástusohcanvuoigatvuoña birra 
birasáššiin lea mearriduvvon birassuodja-

lanlága 92 ja 97 §:s ja čáhcelága 17 logu 1 
§:s. 

17 artihkal . Oktasaš ávkki goziheapmi. 
Ovdalis 16 artihkkalis leat mearrádusat 
riikkavuložiid vuoigatvuoñas oassálastit 
rádječázádahkii guoskevaš áššiid 
gieñahallamii maiddái nuppi riikka eiseváld-
dis. Vai maiddái riikkadási eiseválddit 
beasašedje geavahit sátneválddi nuppi riikka 
eiseválddis dahje duopmostuolus 
gieñahallanvuloš áššis, de lea 17 artihkkalis 
mearriduvvon oktasaš ávkki goziheaddji ei-
seválddi nammadeamis. 
Soahpamušráññádallamiid mielde gozi-
haneiseváldin soahpamušas oaivvilduvvon 
áššiin doaimmašii guvllolaš eiseváldi. Dákko 
rádjejohkasoahpamuš spiehkasta 
davviriikalaš birassuodjalansoahpamušas, 
mas muñui gávdnojit sullasaš mearrádusat 
oktasaš ávkki goziheamis váikkuhusaid dáfus 
rájiidrasttildeaddji fitnuin. Suomas gozi-
haneiseváldin doaimmašii Lappi ealáhus-, 
johtalus- ja birasguovddáš, mii goziha do-
aibmaguovllustis maiddái riikkadásis 
čáhcelága ja birassuodjalanlága čuovvuma ja 
oktasaš ávkki čáhceáššiin. Gozihaneiseváldi 
evttohuvvo nammaduvvot fápmuibid-
janlágas. 

Artihkkala 2 bihtás meroštallojit dárkileap-
pot gozihaneiseválddi vuoigatvuoñat vásti-
deaddji vuogi mielde go davviriikalaš 
birassuodjalansoahpamuša 4 ja 6 artihkkaliin. 
Ulbmilin lea leamaš ahte gozihaneiseválddis 
galget lea seamma viiddis vuoigatvuoñat go 
dain riikkadási eiseválddiin, mat gozihit 
oktasaš ávkki vástideaddji áššis. 

Artihkkala 3 bihtás gozihaneiseválddi 
sátneválddi sirdin dihto áššis nuppi ei-
seváldái vástida davviriikalaš 
birassuodjalansoahpamuša 9 artihkkala 
mearrádusaid. Sátneválddi sirdimii sáhttá leat 
dihto dáhpáhusain dárbu, jos fitnu váikkuhu-
sat čuhcet dušše ovdamearkka dihte 
čáhcejohtalussii. Dalle artihkkalis oaivvil-
duvvon gozihaneiseválddi doaimmaid 
sáhtášii Suomas dikšut ovdamearkka dihte 
Liikennevirasto. Jos fidnu čuozášii moanaide 
oktasaš ávkkiide, de divššošii gozi-
haneiseválddi doaimmaid goittotge 
čohkkejuvvon vuogi mielde ealáhus-, johta-
lus- ja birasguovddáš. 

Artihkkala 4 bihtás mearriduvvo gozi-
haneiseválddi doaimmaid dagahan goluid 
juohkimis. Seammaláhkai go davviriikalaš 
birassuodjalansoahpamuša 8 artihkkalis 
mearriduvvo, de maiddái dán soahpamuša 
mieldásaš gozihaneiseváldi vástida ieš iežas 
goluin. 

18 artihkal . Lohpeáššiid birra 
dieñiheapmi. Artihkkalis leat mearrádusat16 
artihkkalis oaivvilduvvon lohpeáššiide 
guoskevaš dieñiheamis. Dieñiheami ulbmilin 
lea sihkkarastit ahte riikkavuložiin leat 
maiddái duoñalaš vejolašvuoñat geavahit sid-
jiide 16 artihkkala mielde gullevaš 
vuoigatvuoñaid. Vástideaddji mearrádus ii 
leat davviriikalaš 
birassuodjalansoahpamušas, mii sáhttá leat 
leamaš oktan sivvan dasa ahte dát soahpamuš 
lea erenoamáš uhccán heivehuvvon geavadis. 
Dieñiheapmi dáhpáhuvvá nu, ahte 
čuvvojuvvojit ollašuhttinriikkas gustojeaddji 
njuolggadusat lohpeohcama birra gulaheamis 
ja diehtunaddimis. Dása gávdnojit ákkat, 
dasgo sihke dieñiheamis vástideaddji gozi-
haneiseváldi ja riikkavuložat dovdet buore-
musat iežaset riikka láhkamearrádusaid ja 
hálddahusa meannudanvugiid. Artihkkalis 
oaivvilduvvon dieñiheapmi gokčá lohpeoh-
cama birra dieñiheami lassin 2 bihtá mielde 
maiddái  lohpemearrádusaid ja duomuid birra 
dieñiheami. 

19 artihkal. Dárkkisteapmi. Artihkkalis 
mearriduvvo lohpeášši gieñahalli eiseválddi 
dahje duopmostuolu vuoigatvuoñas dahkat 
báikki alde dárkkistemiid maiddái nuppi 
riikkas rájiidrasttildeaddji váikkuhusaid 
gávnnahan dihte. Dárkkisteapmi galgá dahk-
kojuvvot veahkkálagaid 
dárkkistanvulošriikka gozihaneiseválddiin, ja 
dárkkisteami várás galgá leat álo gozi-
haneiseválddi guorraseapmi. Dárkkisteami 
čañaheaddji eiseváldi dahje duopmostuollu 
doaibmá dárkkistettiinis eiseválderollastis ja 
dasa guoskevaš vásttuin, vaikko das eai 
dieñusge leat nuppi riikkas seamma 
doaibmavuoigatvuoñat go iežas riikkas do-
aimmadettiin. Danin lea vuogas ahte dárkkis-
teaddji eiseváldi oažžu veahki gozi-
haneiseválddis. Davviriikalaš 
birassuodjalansoahpamuša 10 artihkkalis 
mearriduvvo gozihaneiseválddi 
dárkkistandilálašvuoñas, mii dahkkojuvvo 

vástideaddji ulbmila várás. Nu gohčoduvvon 
njuolgatvuoñaprinsihpa dorvvastan dihte lea 
goittotge vuogas ahte dárkkisteami sáhttá 
dahkat lohpeášši gieñahalli eiseváldi dahje 
duopmostuollu. 

20 artihkal . Váikkuhusa dáfus 
mearkkašahtti čázádatfitnut. Artihkkala 
mearrádusat soahpamušbeliid 
ráññádallamiin, go ollašuhttojit váikkuhusaid 
dáfus dihto mearkkašahtti čázádatfitnut, 
vuoññuduvvet jagi 1971 soahpamuša 3 logu 
13 artihkkala mearrádusaide dain áššiin, mat 
sirdojuvvojit ráññehusaid čoavdinláhkai. Go 
lohpeohcamušaid gieñahallan oñña 
soahpamuša mielde sirdašuvvá 
rádjejohkakommišuvnnas riikkadási ei-
seválddiide ja duopmostuoluide, de váikku-
husaid dáfus mearkkašahtti čázádatfitnu 
ollašuhttin dihte sáhttá dárbbašuvvot lohpi 
guktuid riikkaid eiseválddiin dahje duopmos-
tuoluin. Dákkár fitnuid ja daidda guoskevaš 
lohpegieñahallamiid oktiiveheamis gávdnojit 
mearrádusat 21 artihkkalis. 

Váikkuhusaid dáfus mearkkašahtti fidnu 
sáhttá goittotge leat ollásit nuppi riikkas, 
vaikko fitnu váikkuhusat ollet nuppi riikka 
sisa. Dákkár fidnui ii oaččo oñña 
soahpamuša mielde mieñihit lobi almmá 
soahpamušbeliid ráññádallamiid haga, go lea 
jearaldat čáhcefápmorusttega huksemis, 
čázádaga dulvadeamis dahje mearkkašahtti 
čáhcesirdimis eret čázádagas. Geavadis 
dákkár fitnuid eai leat plánemin eaige ane 
jáhkehahttin ahte artihkkala heivehansuorgái 
gullevaš fidnu boahtá dutkojuvvomii. Dákkár 
hárvenaš dáhpáhusas livččii vejolaš soahpat 
fitnu ollašuhttimis maiddái sierra 
stáhtasoahpamuša vuoñul.  

21 artihkal. Lohpegieñahallamiid oktii-
heiveheapmi. Artihkkala mearrádusaide 
lohpegieñahallamiid oktiiheiveheamis lea 
dárbu, dasgo oktasaš lohpeeiseválddis luoba-
dettiin oassi dán áigge 
rádjejohkakommišuvnna čoavdinláhkai 
gullevaš lohpeáššiin bohtet gieñahallanláhkai 
guktuid riikkaid eiseválddis dahje duopmos-
tuolus. Geavadis dákkár fitnut, maidda 
dárbbašuvvo lohpi guktuin riikkain, sáhttet 
leat earret eará rádjejoga čiekŋudeamit dahje 
šalddi huksen rádjejoga rastá. Lohpeáššit 
gieñahallojit dáin diliin Suomas Lappi guovl-

luhálddahusvirgebáikkis ja Ruoŧas Ubmi bi-
rasduopmosstuolus. 

Artihkkala 1 bihtás biddjojuvvo oppalaš 
ulbmilin lohpeáššiid gieñahallan nu oktanaga 
go vejolaš guktuin riikkain. Lohpeáššiid dut-
kojuvvomii boahtin čuožžu ollásit fitnus 
vástideaddji oassebeali dáhtus, ja nuba 
mearrádus ii dákko bokte sáhte leat eiseváld-
di geatnegahtti. Maiddái lohpeohcci 
ávkašuvvá dábálaččat das, ahte lohpeáššit 
gieñahallojit oktanaga ja njuovžilit, ja nuba 
várra songe geahččala ohcat lobi oktanaga 
guktuin riikkain. Geavadis seammaáigásaš 
gieñahallamii sáhttá viggat nu, ahte 
lohpeáššiin vástideaddji eiseválddit barget nu 
ollu ovttas go vejolaš ja lonohallet dieñuid 
buoremus lági mielde. Lohpeáššiid gieñahalli 
eiseválddiid ja duopmostuoluid geatnegas-
vuohta addit dieñuid nubbi nubbái lea nappo 
mielde artihkkala 1 bihtás. 

Artihkkala 2 bihtás viiddiduvvo 1 bihtá 
mieldásaš diehtunaddingeatnegasvuohta 
guoskat maiddái lohpeáššái guoskevaš 
mearrádussii dahje dupmui. Riikkadási ei-
seválddit ja duopmostuolut galget lohpeášši 
gieñahallamis dieñusge čuovvut riikkadási 
láhkamearrádusaid. Riikkadási njuolggadusat 
guññet goittotge moanain áššiin eiseváldái 
dahje duopmostullui guorahallanválddi ov-
damearkka dihte das, mo lohpemearrádusaid 
ovttaskas čuoggát buktojuvvojit ovdan. 
Seamma fidnui guoskevaš lohpemearrádusat 
galggašedje leat gaskaneaset oktiiheivehuv-
von nu, ahte fitnu ollašuhttin ii šatta váttisin 
dahje veadjemeahttumin dakkár diliin, main 
riikkadási njuolggadusat addet moanaid 
vejolašvuoñaid ollašuhttit lágalaččat fitnu. 
Lohpemearrádusaid oktiiheivehan dihte 
lohpeášši gieñahalli eiseválddit ja duopmos-
tuolut galggašedje leat gaskaneaset 
oktavuoñas juo ovdalgo lohpeášši 
čovdojuvvo. Gieñahallanáigedávvalat sáhttet 
goittotge leat nu sierraláganat ahte lohpeášši 
čovdojuvvo nuppi riikkas mealgat ovdal go 
nuppi riikkas. Dákkár mearrádusa dahje 
duomu birra lea erenoamáš dehálaš dieñihit. 

Beroškeahttá das, čovdojuvvogo seamma 
fidnui guoskevaš lohpeášši Suomas ja Ruoŧas 
oktanaga, de sáhttet lohpeášši čoavdima birra 
dahkkojuvvon váidagat dagahit dan, ahte 
lohpái guoskevaš mearrádus dahje duopmu 
oažžu nuppi riikkas lágafámu ovdalgo dan 

nuppi riikkas. Sáhtášii šaddat nu, ahte lea 
muhtumassii dušši ohcat nuppástusa, jos fit-
nu sáhtášii dákkár dilis álggahit nuppi riikkas 
ovdalgo váidagat leat čovdojuvvon. Riekte-
dorvvu dáfus dákkár dilli ii leat dohkálaš, ja 
nuba artihkkala 3 bihtás gildet duopmostuolu 
dahje eiseválddi addimis lobi fitnu 
ollašuhttima álggaheapmái ovdalgo duopmu 
dahje mearrádus lea ožžon lágafámu, jos 
duopmu dahje mearrádus nuppi riikka 
lohpeáššis ii leat boahtán lágafámolažžan. 
Suomas mearrádus oaivvilda iešalddes dan, 
ahte lohpeeiseváldi ii sáhte mearridit biras-
suodjalanlága 101 §:a vuoñul doaimma 
álggahuvvot dahje mieñihit čáhcelága 2 logu 
26 §:a vuoñul bargguidálggahanlobi, jos 
seamma fidnui guoskevaš Ruoŧa birasduop-
mostuolu duopmu ii leat lágafámolaš. 

Artihkkalis ii gáržžiduvvo riikkadási loh-
peeiseválddiid guorahallanváldi dakko bokte 
go jearaldat lea lobi mieñihaneavttuin. Sáhttá 
leat nappo nu, ahte seamma fidnui guoskevaš 
lohpeohcamuš dohkkehuvvo nuppi riikkas ja 
hilgojuvvo fas dan nuppi riikkas. 
Soahpamuša válmmaštaladettiin dahkkojuv-
von viiddis čáhce- ja birasláhkaásahan-
vuogádagaid veardádallama vuoñul dákkár 
dilli ii leat goittot nu jáhkehahtti, dasgo 
Suoma ja Ruoŧa láhkaásahanvuogádagat leat 
juo árbevirolaččat sulastahttán ollu. Eurohpá 
Ovttastumi riektevuogádagaid váikkuhusas 
máinnašuvvon láhkaásahanvuogádagat leat 
šaddagoahtán oktileabbon maiddái máŋggaid 
ovttaskas čuoggáid hárrái. 
Lohpegieñahallamiid oktiiheiveheami 
gánnáha goittotge geavadis čuovvut 
soahpamuša fápmuiboahtima maŋŋá, ja dát 
čuovvun lea oskkilduvvon 10 artihkkala 2 
bihtás oñña rádjejohkakommišuvnna doaib-
man.  

22 artihkal. Ohcanáššiid giella. 
Ohcanáššegirjjiid giellaartihkkalii leat 
leamaš Suomas hui guovddážis váikkuhea-
men vuoññoláhka ja giellaláhka (423/2003), 
ja artihkkala leat geahččalan dahkat nu, ahte 
dat heive bures oktii giellanjuolggadusaiguin. 
Vuoññolága 17 §:a 2 momeantta mielde 
juohkehaččas lea vuoigatvuohta geavahit 
almmolaš oktavuoñain iežas áššis iežas giela, 
juogo suoma- dahje ruoŧagiela, ja oažžut 
iežas doaimmahusáššegirjji dáinna gielain. 
Maiddái sámi giellaláhka galgá heivehuvvot 

soahpamušguovllu davimus osiin. Ruoŧas 
sámi giellalága njuolggadusaid vástideaddji 
njuolggadusat vuoigatvuoñas geavahit sáme-
giela almmolaš oktavuoñain ja duopmos-
tuolus leat váldojuvvon mielde oñña láhkii 
(2009:724, láhka čearddalaš vehádagain ja 
vehádatgielain), mii boahtá fápmui 
oññajagemánu 1. beaivve 2010. 

Nuppádassii vuoññolágas daddjojuvvo ahte 
jos áššáiosolaš lea ovdamearkka dihte vejolaš 
vahátgillájeaddji Ruoŧa bealde ja sus lea vuo-
igatvuohta oassálastit ášši gieñahallamii, de 
son šaddá Suoma láhkageavahanválddi ollái 
ja sutnje heivehuvvojit dákko bokte 
vuoññolága gáibádusat ovttadássásašvuoñas 
ja vuoigatvuoñas oažžut iežas ášši 
gieñahallot. Lohpemearrádus galgá jorgaluv-
vot dákkár dáhpáhusas maiddái ollásit 
ruoŧagillii, dasgo váidinvejolašvuoñat galget 
ovttalágan vuogi mielde dorvvastuvvot.  

Eiseváldi lea geatnegahtton addit doarvái 
bures dieñuid ohcamuša gieñahaladettiin 
buot áššáiosolaččaide nu, ahte dát sáhttet bu-
res gozihit iežaset beroštumiid. Ná eiseválddi 
geatnegasvuohtan šaddá fuolahit 
oppalašgovvideami jorgaleamis nuppi gillii, 
fuolahit ohcanáššegirjjiid jorgaleamis nuppi 
gillii dakko bokte go dat gusket áššáiosolačča 
ovdui dahje vuoigatvuhtii, sihke fuolahit loh-
pemearrádusa jorgaleamis nuppi gillii ollásit. 
Ohcanáššegirjjiid jorgaleapmi lea giellalága 
20 §:s ráddjejuvvon ovdamearkka dihte 
teknihkalaš čielggadusaid hárrái. Dakko bok-
te go eiseváldi árvvoštallá ahte áššegirji ii 
váikkut áššáiosolačča vuoigatvuhtii, de dan 
sáhttá guoññit jorgalkeahttá. Jorgaluvvon 
materiálii galgá dán oktavuoñas laktojuvvot 
logahallan dan materiálas, mii ii leat jorga-
luvvon. Bivdaga vuoñul áššáiosolaččas lea 
vuoigatvuohta oažžut jorgalusa maiddái 
dákkár materiálas. 

Geatnegasvuohta fuolahit jorgaleamis gullá 
eiseváldái. Eiseváldi maiddái vástida jorga-
langoluin, dasgo jorgaleami ii galgga buoh-
tastahttit biraslohpeohcama ávnnaslaš sisdo-
allogáibádussii. Sisdoalločielggadusa golut 
šaddet ohcci máksinláhkai, muhto stáhta 
máksinággalága (150/1992) mielde jorgalan-
golut eai gula dakkár goluide, maid sáhttá 
ohccis bearrat, muhto dat gullet proseassa 
formálalaš gáibádusaid dikšumii. 

Guolástanmearrádusat 

23 artihkal. Eatnandieñalaš heivehan-
guovlu. Artihkkalis heivehuvvo soahpamuša 
ja dasa mávssolaš oassin gullevaš guolás-
tannjuolggadusa sisdoallan bivdonjuolgga-
dusaid heivehanguovlu. Dat čohkiida artihk-
kalis logahallon rádjejogain ja daid 
oalgečázádagain earret daid čáziid, mat luitet 
rádjejogaide, Duortnoseanu njálbmesurggiin 
sihke artihkkalis dárkileappot meroštallon 
Duortnoseanu njálbmeguovllu Mearrabaña 
mearraguovllus. Jagi 1971 soahpamuša 5 lo-
gu 1 artihkkalis meroštallon Duortnoseanu 
dálá guolástanguovllu ektui oñña 
rádjejohkasoahpamuš ii rievdat heivehan-
guovllu johkaguovllus iige suomebeale mear-
raguovllus. Dan sadjái Mearrabaña mearra-
guovlu Ruoŧa bealde gáržu dálážis mealgat 
nu, ahte dasa bohtet gullat dušše nu 
gohčoduvvon 1- ja 2-guovllut. Ná guolás-
tannjuolggadusaid heivehanguovlu mearas 
boahtá leat sullii ovtta viiddu sihke Suoma ja 
Ruoŧa bealde.  

24 artihkal . Guolleoalli. Guolleoallái 
guoskevaš mearrádusaiguin geahččalit dorv-
vastit guoli johtima. Artihkkala 1 bihtás 
mearriduvvo das, gokko guolleoalli johtá. 
Mearrádus lea sisdoalu dáfus measta ollásit 
seammalágan  go jagi 1971 soahpamuša 5 
logu 2 artihkkala mearrádus. Nuppeláhkai go 
jagi 1971 soahpamušas, 
rádjejohkakommišuvnnas ii leat vuoigat-
vuohta mearridit das, gokko guolleoalli 
sáhttá spiehkastatdilis johtit. Vástideaddji 
vuoigatvuohta ii leat addojuvvon maiddái 
guolástusa hálddašeaddji eiseválddiide. 
Dákkár mearrádussii ii oro leamen dárbu 
oñña soahpamušas, dasgo dat ii leat 
dássážiige heivehuvvon ja dat ii leat 
mearkkašan geavadis.  

Jagi 1971 soahpamuša láhkai artihkkala 2 
bihtás evttohuvvojit ráddjehusat bivdui guol-
leoliin. Bivdobiergasiid dahje eará biergasiid, 
dego bivdobiergasiid ii-bivdi osiid, sivlláid, 
giddenčuolddaid, dimbbargolgadangihpuid, 
kájaid dahje áŋkoriid ii oaččo bidjat dahje 
geavahit nu, ahte dat sáhttet hehttet guoli 
beassamis guolleoallái dahje lihkadeames 
guolleoalis. Golgadettiin dahje geassinnuh-
tiin guolleoalis bivddedettiin uhcimustá beal-
li oali govdodagas galgá leat rabasin guoli 

easttahis johtima várás. Dát lea oñña 
mearrádus jagi 1971 soahpamuša ektui. Dálá 
hámis bissu mearrádus, mii bisuha fámus 
sierravuoigatvuoña gokčat guolleoali. 

25 artihkal. Dárkilet mearrádusat. Artihk-
kala 1 bihtás boahtá ovdan ahte dárkilet 
mearrádusat bivddu birra Duortnoseanu 
guolástanguovllus addojuvvojit guolástann-
juolggadusas, mii lea čuovusin soahpamušas 
ja mávssolaš oassi soahpamušas. Guolástann-
juolggadusa mearrádusain lea nappo seam-
malágan riektesajádat go ieš soahpamuša 
mearrádusain, ja danin daid sáhttá rievdadit 
dušše soahpamušbeliid gaskasaš soahpamuša 
vuoñul rádjejohkasoahpamuša 31 artihkkala 
mielde. Ráññehusat dahje daid mearridan ei-
seválddit sáhttet goittotge guolástannjuolg-
gadusa 16 §:s mearriduvvon eavttuiguin ad-
dit guolástannjuolggadusa dihto mearrádu-
sain spiehkasteaddji njuolggadusaid. 

Guolástannjuolggadusas leat oktiibuot 
guoktelogiguokte paragráfa earret eará luosa, 
dápmoha ja eará guollešlájaid bivddus 
lobálaš bivdosiin sihke ollásit gildojuvvon 
bivdosiin ja bivdovugiin. Dasa lassin guolás-
tannjuolggadusas gávdnojit mearrádusat biv-
dobiergasiid lobálaš válmmaštanmateriálain 
ja mihtuin. Dasa gullá maiddái luosa ja 
dápmoha bivdogieldu oktan spiehkastagai-
guin sihke almmolaš njuolggadusat bivdoba-
jiin johka- ja mearraguovllus.  

Artihkkala 2 bihtá mielde goabbáge oasse-
bealli čatnasa Duortnoseanu oalgečázádagaid 
hárrái addit dárbbašlaš mearrádusaid ja álgit 
dárbbašlaš doaimmaide guollenáliid ovddi-
dan dihte. Ráññádallamiin lea ságastallon 
earret eará dárbbus ollašuhttit dápmoha suod-
jalan dihte riikkadási doaibmabijuid Duort-
noseanu oalgečázádagain. 

26 artihkal. Fápmudus. Artihkkalis 
čujuhuvvo guolástannjuolggadussii, mas 
meroštallojit Duortnoseanu čázádatguovllus 
guolástusa hálddašeaddji eiseválddit dahjege 
ráññehusaid lassin Suomas Lappi ealáhus-, 
johtalus- ja birasguovddáš ja Ruoŧas Fiskeri-
verket ja Norrbottena leana leanaráññehus. 

Dasa lassin artihkkalis mearriduvvo 
rádjejohkakommišuvnna 
cealkámušaddinvuoigatvuoñas guolástusa 
hálddašeaddji eiseválddiid mearridanválddi 
vuollásaš áššiin. Ráññehusaid dahje daid 
mearridan eiseválddiid oktasaš mearrádu-

sevttohus guolástannjuolggadusa 16 §:a 
mieldásaš spiehkastagain galgá addojuvvot 
Suopmelaš-ruoŧŧelaš 
rádjejohkakommišuvdnii cealkámuša várás 
nu áiggil ahte kommišuvnnas lea duoñalaš 
vejolašvuohta geavahit iežas vuoigatvuoña 
šaddat gullojuvvot ovdal mearrádusdahkama. 
Rádjejohkakommišuvdna ii sáhte iežas 
cealkámuša vuoñul hehttet eiseválddiid dah-
kamis mearrádusa evttohuvvon vuogi mielde. 
Rádjejohkakommišuvnna oidnui galgá goit-
totge addojuvvot doarvái stuorra deaddoárvu 
erenoamážit dain áššiin, mat gusket dan iežas 
doaibmasuorgái. Kommišuvnna 
cealkámušaddinvuoigatvuoña birra gávdnojit 
mearrádusat maiddái soahpamuša 11 artihk-
kalis ja guolástannjuolggadusa 20 §:s. 
Guolástannjuolggadusa 20 §:a vuoñul 
cealkámuša ii leat dárbu háhkat dain 
dáhpáhusain, main vástoeiseválddis lea 
dárbbašlaš ja doarvái buorre doaibmaváldi 
gieñahallanvuloš áššis. 

27 artihkal . Guollenáliide guoskevaš dut-
kan ja statistihkken. Dutkamii ja statistihk-
kemii guoskevaš mearrádus lea oñña ášši jagi 
1971 soahpamuša ektui. Dan ulbmilin lea 
stáñáidahttit dálá ovttasbarggu guollenáliid 
dutkamis ja čuovvumis. Doarvái buori 
dutkandieñuiguin sáhttá sihkkarastit dan, ah-
te bivdoráddjehusat leat vuogas viidodagas 
mearriduvvon guollenáli dorvvastan dihte.  

Artihkkala 2 bihtá mielde soahpamušbealit 
dahkaba jahkásaččat oktasaš guolástanstatis-
tihkaid nu, ahte čoaggiba bivdobajiid mielde 
dieñuid bivdoossodagain ja sálašmeriin. Ar-
tihkkala 3 bihtás áššáigullevaš eiseválddit 
geatnegahttojit čohkket dieñuid oktasaš 
meannudanvugiid mielde. Suomas 
diehtočoaggimis vástida vuosttažettiin 
Fuoñño- ja guolledoalu dutkanlágádus. 
Oktasaš meannudanvugiid birra sohppojuvvo 
soahpamušbeliid diehtočoaggimis vásti-
deaddji eiseválddiid gaskkas. Mearraguovllu 
ámmátbivdit doaimmahit Ovttastumi njuolg-
gadusain gáibiduvvon sálašalmmuhusaid 
Lappi ealáhus-, johtalus- ja birasguovddážii 
dego dálge. 

28 artihkal. Doaibmabijut guollenáliid 
suddjemis dávddain jed. Artihkkalis geatne-
gahttoba soahpamušbealit álgit dárbbašlaš 
doaimmaide guollenáliid suddjen dihte 
váralaš njoammu guolledávddain. Maiddái 

vieris guollešlájaid ja guollenáliid gilvima 
galgá doaibmabijuiguin dustet. Mearrádus 
gáržžida Lappi ealáhus-, johtalus- ja 
birasguovddáža guorahallanválddi Duort-
noseanu čázádahkii guoskevaš, guolástanlága 
121 §:a mieldásaš oññasit- ja 
sirdingilvinlohpeohcamušaid birra mearridet-
tiin. 

Jos doaibmabijuin fuolakeahttá eahpidit 
váralaš, njoammu guolledávdda gávdnomis 
dahje gávnnahuvvo dakkár guolledávda, de 
das galgá artihkkala 2 čuoggá vuoñul alm-
muhit farggamusat nuppi soahpamušbeallái. 

29 artihkal . Guolástanmearrádusaid rihk-
kun. Artihkkalis čadnojuvvojit soahpamuša 
sihke guolástannjuolggadusa ja dan vuoñul 
addojuvvon mearrádusaid rihkkumis boahtti 
čuovvumušat goappáge riikka riikkadási 
láhkamearrádusaide. Artihkal mearkkaša 
mearkkašahtti nuppástusa dáláža ektui, dasgo 
dál soahpamuša ja guolástannjuolggadusa 
dihto mearrádusaid rihkkumis boahtti 
ráŋggáštusain, massinčuovvumušain ja 
duogušteamis mearriduvvo vuosttažettiin 
guolástannjuolggadusas. Dasa lassin 
čuovvumušain mearriduvvo dán áigge Suo-
mas guolástusa hárrái Duortnoseanu guolás-
tanguovllu várás addojuvvon lága vuoñul. 

Artihkkala mielde guolástanmearrádusaid 
rihkkumis ráŋggáštuvvo riikkadási láhka-
mearrádusaid mielde. Suomas 
guolástanrihkkumuša birra mearriduvvo 
guolástanlága 108 §:s, lobihis bivddus rih-
kuslága 28 logu 10 §:s ja guolástanrihkkosis 
rihkuslága 48 a logu 2 §:s. Ruoŧa guolás-
tanláhkamearrádusain (fiskelag 1993:787) 
suoidnemánu 1. beaivve 2003 fápmui 
boahtán nuppástusat mearkkašit dan, ahte 
maiddái Duortnoseanu guolástanguovllu 
ruoŧabeale guovllus dáhpáhuvvi guolástusa 
hárrái váldojuvvojit atnui dáláža ektui garra-
set ráŋggáštanáitagat. Dát guoská maiddái 
láhkii suoidnemánu 1. beaivve 2008 fápmui 
boahtán nuppástusaide dain hálddahuslaš 
mávssuid hárrái, mat mearriduvvojit 
rihkkumušain. 
 
Loahppamearrádusat 

30 artihkal. Riidduid čoavdin. Artihkkalis 
leat mearrádusat soahpamuša dulkomii dahje 
heiveheapmái guoskevaš, soahpamušbeliid 

gaskasaš riidduid čoavdinmeannudeamis. Ar-
tihkal vástida dábálaš riikkaidgaskasaš 
soahpamušjuridihkalaš vuogi. 

31 artihkal. Čuovvun ja nuppástusat. Ar-
tihkkalis leat mearrádusat soahpamuša hei-
veheami čuovvumis ja soahpamuša rievda-
deamis. Artihkal vástida dábálaš 
riikkaidgaskasaš soahpamušjuridihkalaš vuo-
gi.  

32 artihkal . Eretcealkin. Artihkkalis leat 
mearrádusat soahpamuša eretcealkinmean-
nudeamis. Artihkal vástida dábálaš 
riikkaidgaskasaš soahpamušjuridihkalaš vuo-
gi.  

33 artihka. Gopmáneaddji soahpamušat. 
Oñña rádjejohkasoahpamuš dudde jagi 1971 
soahpamuša ja 2003:s dahkkojuvvon, 
álgoálggusge gaskaboddosažžan oaivvilduv-
von soahpamuša oktasaš čáhcedikšunguovllu 
vuoññudeami birra. Dáid soahpamušaid las-
sin artihkkalis mearriduvvo jagi 1948 
dimbbargolgadansoahpamuša gopmáneamis. 
Dimbbargolgadeapmi lea Duortnoseanu 
dáhpáhuvvan maŋimuš 1972:s, ja nuba 
dimbbargolgadansoahpamušas ii leat leamaš 
geavatlaš mearkkašupmi šat badjel 30 jahkái. 

34 artihkal. Sirdašuvvannjuolggadusat. 
Soahpamuša sirdašuvvannjuolggadusat gus-
ket buorre muddui jagi 1971 soahpamuša 
vuoñul vuoññuduvvon kommišuvnna doib-
mii ja daidda lea leamaš dárbu kommišuvnna 
soahpamuša fápmui boañedettiin 
dutkanvuloš áššiid sihke kommišuvnna velg-
giid ja opmodaga sirdima lágidan dihte. Jagi 
1971 kommišuvdna heaitá nappo ollásit do-
aibmamis dan maŋŋá go oñña soahpamuš lea 
boahtán fápmui. 

Artihkkala 1 bihtá vuoñul áššit, mat leat ja-
gi 1971 kommišuvnnasas soahpamuša 
fápmui boañedettiin dutkojuvvomin, galget 
sirdojuvvot áššáigullevaš riikkadási ei-
seválddiid ja duopmostuoluid 
gieñahallanláhkai. Geavadis áššit nappo sir-
dojuvvojit Suoma dahje Ruoŧa eiseválddiide 
dan ákka vuoñul, goappá riikka bealde 
lobivuloš doaibma boahtá joñihuvvot. Ovda-
lis 21 artihkkalis oaivvilduvvon diliin ášši 
galgá sirdojuvvot gieñahallanláhkai guktuid 
riikkaid eiseválddiide. 

Daid láhkamearrádusaid birra, mat heive-
huvvojit sirdinvuloš áššiide, mearriduvvo 2 
bihtás. Áššiide heivehuvvojit juogo jagi 1971 

soahpamuša njuolggadusat dahje riikkadási 
láhkamearrádusat dan mielde, man guhkás 
ášši gieñahallan jagi 1971 kommišuvnnas lea 
ovdánan. Jos áššis leat juo heivehuvvon jagi 
1971 soahpamuša 8 logu 4 artihkkala njuolg-
gadusat ohcamuša birra dieñiheamis ja gula-
heamis, de galgá ášši gieñahallamii riik-
kadási eiseválddis dahje duopmostuolus 
earáge osiin heivehit jagi 1971 soahpamuša. 
Jos ohcamuša birra ii leat soahpamuša 
fápmuiboañedettiin vel dieñihuvvon ja gula-
huvvon, de heivehuvvojit áššis riikkadási 
njuolggadusat fitnu ollašuhttiriikka mielde. 

Artihkkala 3 bihtás mearriduvvo daid lo-
biid bissovašvuoñas, maid kommišuvdna lea 
addán jagi 1971 soahpamuša vuoñul. 
Soahpamuša fápmuiboahtin ii njuolgga váik-
kut dáidda boares lobiide, muhto dat báhcet 
buot osiin fápmui dego dat livčče addojuv-
von guoskevaš riikkadási láhkamearrádusaid 
vuoñul. Lobiid dárkkisteapmái, rievda-
deapmái ja čuovvumii heivehuvvojit 
soahpamuša fápmuiboahtima maŋŋá riik-
kadási njuolggadusat. Jagi 1971 soahpamuša 
3 logu 18 artihkal addá juo dán áigge 
vejolašvuoña seahkanit čáhcedoallolobiide 
iige riikkadási láhkamearrádusaid heive-
heapmái sirdašuvvan ná čuoze lobiid 
bissovašvuoñasuodjái. 

Boares lobiid rihkkumii heivehuvvojit 4 
bihtá mielde juogo jagi 1971 soahpamuša 
mearrádusat dahje riikkadási njuolggadusat 
dan mielde, leago rihkkumuš dáhpáhuvvan 
ovdal oñña lága fápmuiboahtima vai easkka 
dan maŋŋá. Riikkadási 
ráŋggáštannjuolggadusaid sáhttá ná heivehit 
dušše daidda rihkkumušaide, mat leat 
dáhpáhuvvan soahpamuša fápmuiboahtima 
maŋŋá. Mearrádus lea ákkastallon dan gield-
du dihte, mii guoská rihkusvuoigatvuoñalaš 
máhccevaš láhkamearrádusaide.  

Artihkkala 5 ja 6 bihtát gusket daidda 
váriide, mat leat jagi 1971 kommišuvnna 
hálddus. Jagi 1971 kommišuvnna mearrádu-
said mielde guolástangoarttaid vuovdinruñat 
sirdašuvvet soahpamuša fápmuiboañedettiin 
Lappi ealáhus-, johtalus- ja birasguovddážii 
ja Fiskeriverketii. Jagi 1971 kommišuvnna 
eará várit sirdašuvvet soahpamuša vuoñul 
vuoññudit oaivvilduvvon oñña 
kommišuvdnii, dan maŋŋá go dain leat geah-
peduvvon vejolaš vealggit. Jagi 1971 

soahpamuša vuoñul addojuvvon 
bázahusčáhceluoitimiidda guoskevaš lobiin 
leat mearriduvvon máksinláhkai 
čáziidsuodjalanmávssut. Dát gustojeaddji lo-
biide guoskevaš mávssut galget soahpamuša 
fápmuiboahtima maŋŋá máksojuvvot oñña 
kommišuvdnii. Go bázahusčáhceluoitimii 
guoskevaš lobit galget dárkkistuvvot lobis 
addojuvvon mearreáiggi sisa iige Suoma 
dahje Ruoŧa riikkadási láhkamearrádusain 
leat mearriduvvon vástideaddji 
čáziidsuodjalanmávssus, de dákkár mávssut 
čoggojuvvojit dušše nu guhká, go buot gusto-
jeaddji lobit leat dárkkistuvvon.  

Jagi 1971 kommišuvnnas lea arkiiva 
Háhpáránddis. Arkiivvas gávdnojit earret 
eará jagi 1971 kommišuvnna mieñihan lobi-
ide guoskevaš buot áššegirjjit. Dát áššegirjjit 
sáhttet mearkkašit erenoamážit dalle, go riik-
kadási eiseválddiin gieñahallojit rádjejohkii 
guoskevaš čáhce- ja biraslohpeáššit. 
Áššegirjjit sáhttet guoskat moanaid riikkadási 
eiseválddiid doaibmaváldái guoskevaš 
áššiide, ja nuba daid ii gánnáhivčče sirdit 
dihto riikkadási eiseválddiide. Artihkkala 7 
bihtá mielde buot áššegirjjit, mat leat jagi 
1971 kommišuvnna hálddus, sirdojuvvojit 
oñña kommišuvdnii, man hálddus leahkki 
áššegirjjiid almmolašvuoña birra lea mearri-
duvvon 13 artihkkalis. 

Soahpamuša čuovusin leahkki guolástann-
juolggadusa 8 §:s gávdnojit mearrádusat biv-
dosiid struktuvrras. Dát mearrádusat 
mearkkašit dihto osiin iešalddes dan, ahte dál 
adnojuvvon bivdosiid ii soahpamuša fápmui-
boahtima maŋŋá oaččo šat geavahit. Go 
sáhttá leat nu ahte dát ii leat dihto dáhpáhusa-
in govttolaš guolásteaddjiid dáfus, de artihk-
kala 8 bihtá mielde lea vejolaš bivdit ainge 
golmma jagi áigge soahpamuša fápmuiboah-
tima maŋŋá dakkár firpmiiguin, mat eai vástit 
guolástannjuolggadusa 8 §:a 1 momeantta 
gáibádusaid.  

35 artihkal. Fápmuiboahtin. Soahpamuš 
boahtá dán artihkkala mielde fápmui 30 bea-
ivvi geažes das, go soahpamušbealit leaba 
almmuhan nubbi nubbái daid gáibádusaid di-
evvamis, mat leat biddjojuvvon vuoññolága 
mielde soahpamuša fápmuiboahtimii. 
 

Doaibmanjuolggadusat 

Soahpamuša 8 artihkkala 3 bihtá mielde 
Suopmelaš-ruoŧŧelaš 
rádjejohkakommišuvnna doaimma stivreje-
addji hálddahuslaš mearrádusat gávdnojit do-
aibmanjuolggadusain, mat leat soahpamuša 
čuovusin. Soahpamuša 14 artihkkala mielde 
doaibmanjuolggadusain mearriduvvo ma-
iddái dárkileappot kommišuvnnas boahtti go-
luid juohkimis soahpamušbeliid gaskkas. 
Kommišuvnna doaibmanjuolggadusat vásti-
dit ná sisdoalu dáfus buorre muddui 
suopmelaš-ruoŧŧelaš 
rádjeejohkakommišuvnna doaibmanjuolgga-
dusaid, mat leat čuovusin A dálá 
soahpamušas.  

Jagi 1971 soahpamuša vuoñul 
soahpamušbealit leaba máksán 
kommišuvdnii ovdamávssuid, ja goluid 
loahpalaš juohkáseapmi lea mearriduvvon 
jahkebeliid mielde dahkkojuvvon 
ruhtageavahančilgehusaid vuoñul. Ulbmilin 
lea ahte oñña rádjejohkakommišuvnna kans-
liija fuolaha kommišuvnna ekonomiijaháld-
dahusas ollásit. Dát ovttageardánahttá eko-
nomiijahálddahusa ja geahpeda das 
soahpamušbeliid eiseválddiide boahtti barg-
gu. Ruhtadoallodárkkisteaddjiid bokte sáhttá 
dorvvastit áššáigullevaš ekonomiijadoalu ja 
soahpamušbeliid ovdduid goziheami. 

Kommišuvnna bušeahtas máksojuvvojit 
gokčevaš vuogi mielde buot kommišuvnna 
barggus boahtti golut. Nuppeláhkai go dál, de 
áššedovdiid ja lahtuid bálkkát máksojuvvojit 
seamma ákkaid mielde riikkavulošvuoñas 
beroškeahttá. Dalle buot goluid sáhttá juohkit 
dássálagaid soahpamušbeliid gaskkas, go 
ákkat goluid sirredaddamii eai leat šat. Jagi 
1971 soahpamuššii vuoññuduvvi lahtuid jah-
kebálkkáid sadjái galggašedje boahtit 
čoahkkinbálkkát. Mátkebuhtadusaid ággan 
geavahuvvojit ainge riikkadási 
mátkkoštannjuolggadusat.  

Ovdal doaibmanjuolggadusaide gullan me-
arrádusat kommišuvnna hálddus leahkki 
áššegirjjiid almmolašvuoñas leat sirdojuvvon 
soahpamuša 13 artihkkalii. Oñña doaibman-
juolggadusaid 10 §:a mielde kommišuvdna 
galgá dasa lassin nannet alccesis bargoortne-
ga, mas kommišuvnna siskkáldas hálddahusa 
birra sáhttá addit ainge dárkilet mearrádusa-

id. Ná doaibmanjuolggadusat eai leat áibbas 
seamma dárkilit ovdanbukton go jagi 1971 
soahpamuša čuovusin leahkki doaibmanju-
olggadusain. 
 
Guolástannjuolggadus 

Almmolaš mearrádusat 

1 §. Ulbmil. Vuosttas momeanttas ovdan-
bukto guolástannjuolggadusa ja 
rádjejohkasoahpamuša gaskasaš oktavuohta. 
Guolástannjuolggadus lea 
rádjejohkasoahpamuša mávssolaš oassi. 

Nuppi momeanttas dárkkálmuhtto guolás-
tannjuolggadusa ulbmil 
rádjejohkasoahpamuša 2 artihkkala ulbmilii 
guoskevaš mearrádusaid ektui. Dan mielde 
vulgojuvvo das, ahte guolástannjuolggadusa 
mearrádusaid heiveheami bokte 
bessojuvvošii govttolaš ja vuoiggalaš dásse-
deddui ovtta dáfus guollenáli ávkinatnima ja 
dan suodjaleami perspektiivvas geahčadettiin 
ja nuppe dáfus nu, ahte bivddu bokte lea 
vejolaš ovddidit oppa rádjeguovllu sierra 
bivdojoavkkuid beroštumiid ollislaččat. 

Goalmmát momeantta mielde guolástann-
juolggadusa mearrádusaid ii galggaše dulkot 
dan ulbmila dahje Suoma ja Ruoŧa 
riikkaidgaskasaš geatnegahttimiid vuostá, 
erenoamážit EO:a oktasaš guolástanpolitihka 
ulbmiliid vuostá.  

2 §. Heivehanguovlu. Paragráfas mearri-
duvvo ahte guolástannjuolggadus lea fámus 
Duortnoseanu guolástanguovllus, man rájit ja 
viidodat leat vástideaddji vuogi mielde ma-
iddái meroštallon rádjejohkasoahpamuša 23 
artihkkalis. Nuppi momeattas meroštallo Du-
ortnoseanu guolástanguovllu johkaguovllu ja 
mearraguovllu gaskasaš rádji, mii guorada nu 
gohčoduvvon sáivačázi ráji. Dego dán áigge-
ge, de mearraguovllus ja johkaguovllus leat 
fámus nubbi nuppis spiehkasteaddji guolás-
tanmearrádusat.  

3 §. Ráfáidahttinbiret. Paragráfas 
meroštallojit dat ráfáidahttinbiret, mat leat 
mearraguovllus. Ráfáidahttinbiret leat govvi-
duvvon koordináhtaiguin guolástannjuolgga-
dusa čuvvosis 1. Oñña heivehanguvlui 
gullevaš ráfáidahttinbiret vástidit jagi 1971 
soahpamuša 5 logu 2 artihkkala mieldásaš 
ráfáidahttinbiriid. Oñña heivehanguovllu 

olggobeallai báhcci ráfáidahttinbiriid 
linnjágeassimat leat váldojuvvon lassedieh-
tun čuvvosii 1. Ráfáidahttinbiret čohkiidit 
geavadis guña 400 mehtera govdosaš oalis, 
mat ollet joganjálmmis gitta áhpái. 
Ráññádallansáttagottiid ságadoalliid 
25.6.2009 dohkkehan beavdegirjjis lea 
gávnnahuvvon ahte Suopma ja Ruoŧŧa bajás-
doallaba dás duohkoge daid osiid ráfáidaht-
tinbiriin, mat báhcet oñña heivehanguovllu 
olggobeallai. Suomas ráfáidahttinbiriid vásti-
deaddji guolleoliid birra mearriduvvo 
čáhcelága 12 §:s ja guolástanlága 24 §:s. 
Ráfáidahttinbiriid siste lea fámus gieldu bid-
jat dahje geavahit bivdobiergasa nu ahte guo-
li johtin das sáhttá eastašuvvat dahje guolli ii 
beasa johtit ráfáidahttinbire sisa dahje siste. 

Joganjálmmi guovllus lea buotlágan bivdu 
stuorramerddiin, bivdosiin mas lea vuoññu 
sihke mohkkefirpmiin ja luossa- dahje 
dápmotbivdui oaivvilduvvon eará biergasiin 
gildojuvvon. Gieldu vástida jagi 1971 
soahpamuša 5 logu 4 artihkkala mearrádusa 
ja ná geahččalit sihkkarastit guoli 
vejolašvuoña johtit johka- ja mearraguovllu 
gaskka. Dan sadjái guoskevaš artihkkala 
nuppi bihtá mearrádus dihtolágan bivdosa 
bidjamis Iso Tervakari ja Hamppuleiviskä 
sulluid gaskasaš nuorrái ii gula oñña 
rádjejohkasoahpamuššii iige guolástannju-
olggadussii, dasgo Ruoŧa stáhta lea lotnon 
guoskevaš guovllu. 

4 §. Meroštallamat. Paragráfas 
meroštallojit guolástannjuolggadusas geava-
huvvon mávssoleamos bivdobierggasdoah-
pagat. Meroštallanlogahallama lea leamaš 
dárbu váldit mielde guolástannjuolggadussii 
báikkálaš dilálašvuoñaid sihke suopmelaš ja 
ruoŧŧelaš riektevuogádagaid dihto earuid dih-
te. 

Giddes bivdosiin oaivvildit sivlábivdosa, 
mii lea oaivvilduvvon leat sajistis uhcimustá 
guokte jándora hávil. Ovdamearkan giddes 
bivdosis máinnašuvvojit luossameardi ja stu-
orrameardi. Uhcamearddi meroštallama mi-
elde stuorramearddi sivllá juoga oassi dahje 
bivdosa oassi galgá leat uhcimustá 1,5 meh-
tera alu. Giddes bivdosa meroštallan vástida 
buorre muddui guolástanásahusa 8 §:a 
meroštallama stuorramearddis. 
Soahpamušráññádallamiin lea vulgojuvvon 
das, ahte giddes bivddus galgá leat struktuvr-

ra dáfus dakkár ahte luosa ja dápmoha galgá 
sáhttit luoitit bivdosis eallinaga ja vihkádu-
vakeahttá. Bivdosiid struktuvrra birra leat 
dárkilet njuolggadusat maŋŋelis 8 ja 10 §:s. 
Maiddái merddiid struktuvrra dárkilet 
meroštallan lei ráññádallamiin ovdan, muhto 
riikkaid gaskkas bessojuvvui 
ovttamielalašvuhtii dušše 10 §:a mieldásaš 
giddes bivdosiid fierbmegalljodahkii 
guoskevaš njuolggadusain. 

Áŋkoraston fierbmi lea oñña doaba, mii lea 
váldojuvvon guolástannjuolggadussii suoma- 
ja ruoŧagiela guolástanterminologiija earuid 
dihte. Tearbma vástida Suomas vuosttažettiin 
bodnefierpmi, mii lea meroštallon guolás-
tanásahusa 6 §:a 2 momeanttas. Áŋkoraston 
fierbmi oaivvilda dakkár fierpmi, mii lea lui-
tojuvvon dahje áŋkoraston bodnái ja mii ii ri-
evdda čázi fárus. Guolástannjuolggadusa 7 
§:a mielde ii leat lohpi geavahit rávdnjesuoji 
áŋkoraston firpmiiguin bivddedettiin. 
Áŋkoraston firpmiid leat árbevirolaččat 
gohčodan maiddái goatnelfierbmin. 

Golgadat lea guolástannjuolggadusas 
meroštallon rávnnji fárus rievdi fierbmin ja 
geassinnuohtti fas fatnasii giddejuvvon nu-
ohttin. Vástideaddji meroštallamat eai 
gávdno guolástanlágas dahje -ásahusas. 

Guolástannjuolggadusas vuokkain oaivvil-
dit dakkár dahkkojuvvon basteoaivvi, muor-
raguoli, dolgevuokka dahje daidda buohtas-
tahtti áŋkorhohkahusa, mii iežas lihkadusai-
guin, ivnniiguin dahje hámiinis giktala guoli 
dohppet dasa. Meroštallan galggašii gokčat 
viidát buot dahkkon vuokkaid. Earálágan vu-
okkaid geavaheapmi lea nappo gildojuvvon.  

Stággobivdosiin oaivvildit stákku, bilkke ja 
vástideaddji lihkahallat oaivvilduvvon bier-
gasiid, main lea duorgu ja vuogga dahje 
áŋkor. 

Lunddolaš bivdosiin oaivvildit ealli dahje 
goddojuvvon sevttiid (máñuid, suovssaid, gu-
liid jed.) ja hádjabuktagiid. 

5 §. Guolástandikšunmáksu. Paragráfas 
čujuhuvvo riikkadási guolástandikšunmáksui 
guoskevaš láhkamearrádusaide. 
Guolástandikšunmávssut čoggojuvvojit Su-
omas guolástanlága 88 §:a mielde. Ruoŧas 
vástideaddji vuogádat ii leat anus. Dasa las-
sin paragráfas dárkkálmuhtto geatnegahttin 
máksit guolástandikšunmávssu nu, ahte vu-
okkain bivddedettiin maiddái suhkki ovddas 

galgá leat máksojuvvon máinnašuvvon 
máksu. Dán leat atnán goziheami dáfus 
čielgaseamos čoavddusin. Dákkár vuohki lea 
anus maiddái Deanus. 
 
Bivdobiergasat, guolástanáiggit ja vuoli-

musmihtut 

6 §. Lobálaš bivdosat. Paragráfa vuosttas ja 
nuppi momeanttas logahallojit luosa ja 
dápmoha sihke eará šlájaid bivddus lobálaš 
bivdosat. Luossa- ja dápmotbivddus lea lohpi 
bivdit dušše giddes bivdosiin mearraguovl-
lus, golgadagain ja geassinnuhtiin sihke ho-
avdastanbivdosiin jogas čuvvosa 2 biv-
dobáikkiin sihke stákkuin ja vuokkain. Hoa-
vastanbivddus dohkkehuvvošii vuot 
árbevirolaš bivdobierggasin luossa- ja 
dápmotbivddus. Giddes bivdosa ja nuohti ge-
avaheapmi johkaguovllus ja golgadaga dahje 
geassinnuohti ja hoavastanbivdosa geavahe-
apmi mearraguovllus livčče gildojuvvon. 
Mearrádusaid duogážin lea dárbu hehttet lus-
sii dahje dápmohii čuohcci beaktilis fierbme-
bivddu. Eará šlájaid bivddus lea lohpi geava-
hit eanaš bivddustiippaid, dego áŋkoraston 
firpmiid eará sajis go guoikabáikkiin, muhto 
ii trolábivdosiid. 
Čuvvosa 2 bivdobáikkit leat nu 

gohčoduvvon árbevirolaš bivdobáikkit, main 
lea juo dán áigge lohpi geavahit viidábut dih-
to árbevirolaš bivdovugiid go eará sajis joh-
kaguovllus. Jagi 1971 soahpamuša mieldásaš 
rádjejohkakommišuvdna lea doallan logahal-
lama dáin báikkiin, ja čuovus 2 vuoññuduvvá 
kommišuvnna dán logahallamii. Vuoigatvu-
ohta bivdui bivdobáikkis lea  guolástanlága 
13 §:s ja giddodatčohkkenlága 101 §:s oaiv-
vilduvvon, giddodahkii gullevaš sierra ovdu, 
man leahkima dahje sturrodaga sáhttá dárbbu 
mielde bidjat 
giddodatmeroštallandoaimmahusas 
čoavdinláhkai. Guolástannjuolggadusa 16 §:a 
mielde čuvvosa 2 bivdobáikelogahallama 
sáhttá rievdadit, jos rievdadeapmái ovdame-
arkka dihte dákkár 
giddodatmeroštallandoaimmahusas dahkko-
juvvon čovdosa dihte lea dárbu.  

Goalmmát momeantta mielde lea lobálaš 
dušše dakkár bivdu, mas leat eanemustá 
golbma vuokka bivdobiergasa dahjege stákku 
nammii. Stággobivdobiergasiiguin guolástet-

tiin bivdobiergasat galget leat dán momeantta 
mielde álo bivdi olámuttus. Mearrádusaiguin 
geahččalit hehttet liiggálaš stággobivddu ja 
negatiivvalaš bivdokultuvrra bohciideami, 
dego bivddu várás biddjojuvvon stákkuid 
guoññima almmá goziheami haga.  

Njealját momeantta mielde bivdobáikkiid 
lea lohpi čorget bivddu gáibidan viidodagas. 
Viñat momeanttas mearriduvvo ahte 
čorgemis ii goittotge oaččo geavahit guoli 
bivdi biergasiid guollebivdinulbmilis. Guñat 
momeanttas mearriduvvo 
almmuhangeatnegasvuoñas. Čorgejeaddji 
galgá almmuhit čorgema birra maŋimustá 
čieža bargobeaivvi ovdal dan álggaheami 
momeanttas mearriduvvon riikkadási bivdo-
gozihaneiseválddiide. 

7 §. Gildojuvvon bivdosat ja bivdovuogit. 
Paragráfas mearriduvvo dihto gildojuvvon 
bivdosiin ja bivdovugiin. Gielddut vástidit 
buorre muddui sihke Suoma ja Ruoŧa riik-
kadási guolástanláhkamearrádusain leahkki 
gieldduid ja gusket dihto dáhpáhusain ma-
iddái riikkaidgaskasaš čatnasemiid dagahan 
gieldduide. 

Vuosttas momeanttas gávnnahuvvo ahte 
earret 6 §:s máinnašuvvon lobálaš bivdosiid 
eará bivdosat leat gildojuvvon. 

Nuppi momeanttas gildojuvvo bivdu uhte-
riin ja eará dasa buohtastahtti bivdovugii-
guin, dego sierralágan planáraiguin. 

Goalmmát momeanttas gildojuvvo bivdu 
báhčinvearjjuin, gaidnajeaddji dahje 
mirkkolaš ávdnasiin dahje šleañgarávnnjiin. 
Gieldu vástida jagi 1971 soahpamuša guolás-
tannjuolggadusa 8 §:a 2 momeantta me-
arrádusa. Suomas vástideaddji gieldu lea  
guolástanlága 30 §:s. Maiddái EO-ásahusa 
(ásahus guolleriggodagaid seailluheamis 
teknihkalaš doaibmabijuiguin Nuortameara, 
Belttaid ja Öresundda čáhceguovlluin) 23 ar-
tihkkala  1 čuoggá mielde guollebivddus ii 
oaččo geavahit bávkalanávdnasiid, mirkko, 
gaidnajeaddji ávdnasiid, šleañgarávnnji dahje 
báhčagiid. 

Njealját momeanttas gildojuvvo dakkár ro-
ahkkebivdu, man ulbmilin darvvihit guoli 
olggobealde dahje nu, ahte lea dákkár čielga 
várra. Njahppasan guolli galgá luitojuvvot 
farggamusat čáhcái. Mearrádus guoská gu-
olástanásahusa 12 §:a 2 momentii, vaikko vel 
guoli luoitingáibádus ii leat dasa váldojuvvon 

mielde. Mearrádusa guovddáš ulbmilin lea 
nu gohčoduvvon roahkasteami hehtten, dah-
jege guoli darvviheapmi dan olggobealde 
dasa heivvolaš roahkaniiguin ja vuokkaiguin. 
Luoitingeatnegahttin lea oñña oasážin lasi-
huvvon gielddu ollašuhttima beavttálmahttin 
dihte. 

Viñat momeanttas gildojuvvo bivdu hárse-
giin dahje eará biergasiin, mii bastá guoli 
čaña olggobealde. Go guolli lea darvánan ju-
oga eará bivdosii, de dalle oažžu goittotge 
geavahit naññaroahkana. Suomas hársega ja 
vástideaddji biergasiid geavaheapmi luossa- 
ja čuovžajogain lea gildojuvvon 12 §:a 1 
momeanttas. 

Guñat momeanttas gildojuvvo rávdnjesuo-
ji, sivllá dahje eará giddes rusttega geavahe-
apmi dalle, go bivdojuvvo áŋkoraston firpmi-
iguin. Jos giddes rusttet biddjojuvvo 
rávdnječáhcái, de šaddá rusttega vuolábeallai 
goatnil, masa guolli orusta ja man lea ná álki 
bivdit. Dákkár rusttet lea ovdamearkka dihte 
šaldečuolda. Gieldu vástida jagi 1971 
soahpamuša guolástannjuolggadusa 5 §:a go-
almmát momeantta mearrádusa, masa lea la-
sihuvvon máinnašupmi juoga eará giddes 
rusttegis. Sivllá doaba boahtá Suoma guolás-
tanláhkamearrádusain, iige dasa gávdno 
vástideaddji sátni Ruoŧa guolástanláhkame-
arrádusain, ja danin lea oidnojuvvon dárbu 
váldit guoskevaš mearrádusa guolástannju-
olggadussii.  

Jagi 1971 soahpamuša guolástannjuolgga-
dusa 7 §:a mieldásaš duhástangieldu ii leat 
šat dárbbašmeahttun gieldun váldojuvvon 
oñña guolástannjuolggadussii. 
Čihččet momeantta mielde čáhcái dahje 
čázeoaivvi bajábeallai ii oaččo bidjat bierga-
siid, mat leat oaivvilduvvon guoli gavdnjemii 
dahje dan johtima hehttemii. Gielddu vuoñul 
háliidit earret eará hehttet guoli vuojaheami 
bivdosiidda. 

Maŋimuš momeanttas gildojuvvo lobihis 
bivdobiergasiid doallan fatnasis dahje muñui 
olámuttus. Seammá guoská lobálaš bivdosi-
idda gildojuvvon bivdoáiggiid áigge. Mear-
raguovllus lea gielddu áigge maiddái lohpi 
fievrradallat lobálaš bivdosiid dalle, jos dat 
leat páhkkejuvvon ja čadnojuvvon fievrride-
ami várás. Dákkár fievrrideapmi sáhttá leat 
ovdamearkka dihte giddes bivdosiid osiid fi-
evrrideapmi sullui, mii lea bivdobáikki lah-

kosis. Maiddái bissu lea lohpi fievrradallat, 
vai dan sáhttá meahccebivdoáigge ovdame-
arkka dihte fievrridit joga rastá. Guolás-
tanlága 108 §:a mielde ii leat lohpi doallat 
gildojuvvon bivdosa fatnasis dahje muñui 
doallat olámuttus bivddu várás. Guolás-
tanlága 100 §:a 3 momeantta mielde eisevál-
di dahje guolástangoziheaddji galgá duššadit 
gildojuvvon bivdosa dahje bivdosa oasi dahje 
dahkat dan bivdui dohkkemeahttumin.  

8 §. Bivdosiid struktuvra ja čáhcái bidjan. 
Paragráfas mearriduvvo dihto ráddjehusain 
bivdosiid struktuvrii ja čáhcáibidjamii. Bivd-
dusmateriálaid ja fierbmegalljodagaid mud-
dema bokte geahččalit suddjet nuorra guliid 
ja eará go bivdinvuloš guollešlájaid bivddus. 

Vuosttas momeantta mielde eará šlájaid go 
luosa ja dápmoha fierbmebivddus lea lohpi 
geavahit dušše eanemustá 0,20 millimehtera 
gassosaš ovttageardán nailonárppus ráhka-
duvvon ovttavuovssat golgadagaid ja 
áŋkoraston firpmiid. Mearas lea goittotge 
lohpi geavahit gasit árppu fierpmis, man gall-
jodat lea eanemustá 40 millimehtera. Me-
arrádusaiguin háliidit hehttet geavaheames 
luosa ja dápmoha bivdi roava firpmiid eará 
guliid bivddus, muhto seammás háliidit dah-
kat vejolažžan baskkes ja ráddjehusa ro-
avváset firpmiid geavaheami mearas ovda-
mearkka dihte sallit- ja máivebivddus. Dáid-
da firpmiide luosat ja dápmohat eai darván. 

Nuppi ja goalmmát momeanttas gávdnojit 
mearrádusat firpmiid alimusguhkkodagas. 
Golgadat oažžu leat eanemustá 120 mehtera 
guhku, geassinnuohtti eanemustá 200 mehte-
ra guhku ja áŋkoraston fierbmi eanemustá 60 
mehtera guhku. Guhkkodatráddjehusat eai 
goittotge guoskka mearraguvlui borgemánu 
1. beaivvis cuoŋománu 30. beaivvi rádjai ea-
ige dakkár mearas geavahit oaivvilduvvon fi-
erbmái, man galljodat lea eanemustá 40 mil-
limehtera. Dasa lassin ii leat lohpi suohpput 
áŋkoraston fierpmi 60 mehtera lagabui ovdal 
suhppojuvvon áŋkoraston fierpmis. Firpmiid 
guhkkodahkii ja gaskii guoskevaš mearrádu-
saiguin háliidit hehttet lussii ja dápmohii 
čuohcci liiggálaš fierbmebivddu. Eará guliid 
ákkastallon bivdu galgá leat goittotge dás 
duohkoge lobálaš. Áŋkoraston firpmiid 
guhkkodahkii ja gaskii guoskevaš mearrádu-
sat vástidit Eana- ja meahccedoalloministerii-

ja, Duortnoseanu guolástusa birra addin me-
arrádusa 4 §:a 3 ja 4 čuoggáid mearrádusaid.   

Njealját momeantta mielde náhkkeguoli 
bivdui oaivvilduvvon mearddi njálbmi ii 
oaččo leat badjel 16 sentemehtera gosage 
guvlui. Mearrádusa bokte geahččalit sihkka-
rastit dan, ahte merddiin ii sáhte bivdit luosa, 
ja mearddi njálbmi sáhttá leat ná ainge meal-
gat baskkit. 

Viñat momeantta mielde ii leat lohpi gea-
vahit sreaŋgga, metállavaijera dahje sullasaš 
bivdoneavvuid. Gieldu ii goittotge guoskka 
meardái, luosa ja dápmoha bivddu várás oa-
ivvilduvvon hoavastanbivdosii dahje guolle-
hehkkii. Hoavastanbivdosa materiálame-
arrádus guoská 6 §:a 1 momeantta me-
arrádussii lobálaš bivdosiin. Dáidda bivdosi-
idda lohkkojuvvo maiddái luossa- ja 
dápmotbivddu várás oaivvilduvvon hoavas-
tanbivddus.  

Guñat momeantta mielde eará guoli go luo-
sa dahje dápmoha hoavastanbivddus oažžu 
geavahit dušše eanemustá 0,40 millimehtera 
gassosaš ovttageardán náilonárppus ja eane-
mustá 80 millimehtera galljosaš goñánis 
dahkkojuvvon hoavastanbivdosa. Mate-
riálaráddjehusaiguin háliidit hehttet earret 
eará vaijeris ráhkaduvvon luossahoavastan-
bivdosiid geavaheami čuovžža hoavastan-
bivddu áigge, goas luosa hoavastanbivdu lea 
gildojuvvon. 

9 §. Bivdosiid merken. Paragráfas mearri-
duvvo ahte bivdosat galget merkejuvvot nu, 
ahte bivdosii merkejuvvojit oamasteaddji 
dahje geavaheaddji namma ja 
oktavuoñadieñut. Ná háliidit beavttálmahttit 
guolástusa goziheami. Geatnegahttin ii goit-
totge guoskka dakkár stággobivdobiergasiid-
da, mat dollojuvvojit gieñas dahje dasttán 
olámuttus. Dan sadjái hoavastanbivdosat 
galget merkejuvvot. Mearrádus lea 
čavgejuvvon jagi 1971 soahpamuša guolás-
tannjuolggadussii gullevaš mearrádusa ektui. 

10 §. Fierbmebivdosiid galljodat. Pa-
ragráfas gávdnojit mearrádusat fierbmebiv-
dosiid galljodagas johka- ja mearraguovllus. 
Suomas fierbmebivdosa galljodaga mihti-
danvuogis mearriduvvo guolástanásahusa 15 
§:s. Maiddái EU:a njuolggadusain gávdnojit 
mearrádusat fierbmebivdosa galljodaga mih-
tidanvuogis. Galljodatmearrádusaiguin 
geahččalit hehttet menddo uhca guliid 

čákŋamis fierbmái ja eará guliid go 
bivdinvuloš guollešlájaid bivddu. Dalle luos-
sa- ja dápmotbivddu várás oaivvilduvvon fi-
erbmi galgá leat galjit go čuovžža dahje uhcit 
guliid, dego sallida ja máivvi bivdui oaivvil-
duvvon fierpmit.   

Vuosttas momeanttas mearriduvvo johka-
guovllus geavahit oaivvilduvvon bivdosiid 
galljodagas. Momeantta 1 čuoggá mielde lu-
osa ja dápmoha golgadagain dahje geassin-
nuhtiin bivddedettiin fierpmi galljodat galgá 
leat uhcimustá 100 millimehtera. Mearrádus 
vástida jagi 1971 soahpamuša guolástannju-
olggadusa 18 §:a. Momeantta 2 čuoggá miel-
de eará šlájaid go luosa ja dápmoha bivdde-
dettiin golgadagain ja geassinnuhtiin fierb-
megalljodat galgá leat uhcimustá 80 milli-
mehtera ja eanemustá 100 millimehtera. Se-
amma vuolimus- ja alimusgalljodagat leat 
mearriduvvon 3 čuoggás áŋkoraston fierpmi 
galljodahkii. Momeantta 4 čuoggá mielde 
eará guliid bivddus lobálaš uhcamerddiid fi-
erbmegalljodat galgá leat eanemustá 80 mil-
limehtera. 

Nuppi momeanttas mearriduvvo mearragu-
ovllus geavahit oaivvilduvvon giddes bivdo-
siid ja áŋkoraston firpmiid galljodagas. Me-
arrádusat spiehkastit muhtun muddui jagi 
1971 soahpamuša guolástannjuolggadusa 19 
§:a fierbmegalljodatgáibádusain. Dálá gusto-
jeaddji mearrádusa mielde sallit- ja máive-
bivdui oaivvilduvvon firpmiid, nuhtiid ja 
giddes bivdosiid galljodat galgá leat uhci-
mustá 24 millimehtera ja eanemustá 38 mil-
limehtera. Oñña guolástannjuolggadusa mi-
elde giddes bivdosiid guollebeasi fierbme-
galljodat galgá leat eanemustá 80 millimehte-
ra, mii heive luossa-, dápmot- ja 
čuovžabivdui. Sallit- ja máivebivddu várás 
oaivvilduvvon firpmiid galljodagas ii leat 
dárbu mearridit. Momeantta 2 čuoggá mielde 
áŋkoraston firpmiid galljodat ii oaččo leat 
miessemánu 1. beaivvi ja suoidnemánu 31. 
beaivvi gaskkas eanet go 90 millimehtera. 
Eará áiggiid fierbmegalljodat galgá leat ea-
nemustá 40 millimehtera dahje uhcimustá 90 
millimehtera. Sallida fierbmebivddu hárrái 
mearrádus dievasmahttá guolleriggodagaid 
seailluheami birra teknihkalaš doaibmabijui-
guin addojuvvon EO-ásahusa čuvvosa III, 
man mielde sallitbivddus fierpmi galljodat 
galgá leat uhcimustá 16 millimehtera. 

11 §. Bivdobadji ja ráfáidahttináiggit. Pa-
ragráfas mearriduvvo luossa- ja dápmotbiv-
dogielddus ja dasa guoskevaš spiehkastagain. 
Vuosttas momeantta mielde váldonjuolgga-
dussan lea luosa ja dápmoha dakkár bivdogi-
eldu, mas sáhttá spiehkastit dušše nu go 
maŋŋelis paragráfas mearriduvvo. Nuppi 
momeantta mielde buotlágan bivdu johkagu-
ovllus lea gildojuvvon čakčamánu 15. beaiv-
vi álggu rájes juovlamánu 15. beaivvi lohp-
pii. Dán áigodaga áigge livččii goittotge loh-
pi bivdit náhkkeguliid merddiin. Dát nu 
gohčoduvvon čakčaráfáidahttin evttohuvvo 
guhkkiduvvot loahpageažes ovttain mánotba-
jiin juovlamánu 15. beaivvi rádjai, vai gieldu 
govččašii dálkkádaga liegganeami dihte 
vejolažžan šaddan bivddu suttes čáziin. 
Čakčaráfáidahttimii lea dárbu, vai 
goññoguolit bállejit lassánit.   

Goalmmát momeanttas lea spiehkastat 1 
momeantta luossa- ja dápmotbivdogielddus 
stággobivddu hárrái. Stággobivdobiergasii-
guin lea lohpi bivdit geassemánu 1. beaivvi 
álggu rájes borgemánu 31. beaivvi lohppii 
earret nu gohčoduvvon vahkkoráfáidahttima, 
mii bistá álo sotnabeaivvis diibmu 19 rájes 
vuossárgii diibmu 19 rádjai. Guolástannju-
olggadusas diibmoáiggit leat almmuhuvvon 
sihke Suoma ja Ruoŧa áiggiiguin, dasgo vig-
gojuvvo dasa, ahte vahkkoráfáidahttin 
álggášii guktuin riikkain oktanaga áigeearus 
beroškeahttá. Bidjobadji oaniduvvošii nappo 
álggogeažis ja jotkojuvvošii loahpageažis nu, 
ahte stággobivdobadji bisttášii oktiibuot 
golbma mánotbaji. Dasa lassin vahkkoráfái-
dahttin oaniduvvošii guovtte jándoris ovtta 
jándorii. Oanideami bokte váldojuvvošedje 
vuhtii bivdoturismma dárbbut. Go váldá vuh-
tii oaniduvvon vahkkoráfáidahttima, de 
ollislaš bivdobadji vástida dálá bealnjealját 
mánu bivdobaji oktan guhkit vahkkoráfái-
dahttimiin. Miessemánnu evttohuvvo giel-
doáigin dalle johkii goargŋu dápmohiid su-
odjalan dihte. Stággo- ja vuoggabivdovuoi-
gatvuhtii gusket dasa lassin earret eará gu-
olástannjuolggadusa 7, 13 ja 14 §:s ovdan-
bukton sierramearrádusat. 

Njealját momeanttas mearriduvvo luosa ja 
dápmoha bivdogielddu spiehkastagain joh-
kaguovllus čuvvosa 2 bivdobáikkiin. Luosa 
ja dápmoha lea lohpi bivdit dihto áiggiid. 
Mearrádusaid ulbmilin lea suovvat ja muh-

tumassii viiddiditge árbevirolaš bivdovugiid. 
Luosa bivdin hoavastanbivdosiin lea dál 
leamaš gildojuvvon. Luosa bivdu hoavastan-
bivdosiin lea lobálaš mihcamarváhku 
maŋŋebárggas diibmu 19 rájes sotnabeaivái 
diibmu 19 rádjai sihke golgademiin ja geas-
sinnuhtiin mihcamarvahku maŋŋebárggas 
duorastahkii ja mihcamáraid maŋŋá guovtte 
čuovvovaš vahkkoloahpa áigge bearjadagas 
diibmu 19 rájes maŋit sotnabeaivái diibmu 
19 rádjai. Lobálaš bivdoáiggit leat cehkiid 
mielde, vai vejolašvuohta bivdit luosa ja 
dápmoha sáhtášii guoskat joga buot biv-
dobáikkiide luosa goargŋuma ovdáneamis 
beroškeahttá. Bivdobadji lea evttohuvvon 
álggahuvvot ovddit vahkus mihcamárain, vai 
árbevirolaš mihcamarluosa livččii vejolaš 
bivdit.  

Viñat momeanttas mearriduvvo eará šlájaid 
árbevirolaš bivdovugiin čuvvosa 2 biv-
dobáikkiin. Čuovžža hoavastanbivddu 
gáržžideami miessemánu álggu rájes mihca-
marvahkkui orru doarjumin erenoamážit dat, 
ahte Duortnoseanus vádjolančuovžanálli lea 
gieskadaš sálašovdáneami vuoñul ainge hed-
jonan. Hoavastanbivdu lea maiddái gozihea-
mi beavttálmahttin dihte biddjojuvvon álgit 
oktanaga beroškeahttá bivdinvuloš šlájain. 
Čuovžža hoavastanbivdui guoskevaš 
álgináiggi sáhttá dárbbu mielde guorahallat 
16 dahje 18 §:s meroštallon 
spiehkastatvejolašvuoñaid oassin. Ággan leat 
dalle earret eará turismii guoskevaš dahkkit. 
Eará šlájaid livččii lohpi bivdit golgadagain 
dahje geassinnuhtiin čuvvosa 2 bivdobáikkiin 
suoidnemánu 15. beaivvis čakčamánu 14. 
beaivái. 

Guñat momeanttas meroštallo bivdobadji 
mearraguovllus giddes bivdosiiguin. Eará 
šlájaid go luosa ja dápmoha lea lohpi bivdit 
giddes bivdosiiguin geassemánu 11. beaivvis 
golggotmánu 31. beaivái. Luossa- ja 
dápmotbivddu giddes bivdosiiguin sáhttá 
álggahit áramustá geassemánu 17. beaivve 
diibmu 12. Dápmotbivdu nohká borgemánu 
31. beaivve ja luossabivdu čakčamánu 15. 
beaivve. 
Čihččet momeantta mielde goabbáge 

soahpamušbealli oažžu riikkadási mearrádu-
saiguin maŋidit sierra bivdiluohkáid luossa- 
dahje dápmotbivddu álggaheami ja oažžu ri-
ikkadási mearrádusaiguin nannet bivd-

dusráddjehusaid giddes bivdosiiguin 
dáhpáhuvvi bivdui. Ámmátbivdu dahje eará 
bivdu giddes bivdosiiguin álgá goittotge 
maŋimustá geassemánu 29. beaivve. 

Dán áigge bivdoáiggiid birra mearriduvvo 
Eana- ja meahccedoalloministeriija addin, 
Duortnoseanu guolástanguovllu bivdui 
guoskevaš mearrádusa 4 §:a 2 momeanttas.  
Earrun dálá láhkamearrádusaid ektui lea ma-
iddái dat, ahte luosa ja dápmoha ožžot bivdit 
giddes bivdosiiguin maiddái earát go guolás-
tanlága 6 a §:s oaivvilduvvon ámmátbivdit. 
Go geavahuvvo ovdalis máinnašuvvon 
vejolašvuohta addit riikkadási mearrádusaid, 
de ná sáhttá váldit vuhtii sierra bivdiluohkáid 
bivdoáiggiin mearridettiin. 

Giddes bivdosiidda guoskevaš bivdoáiggit 
ledje ráññádallamiin guovddáš gažaldahkan 
ja váttisvuohtan. Suopmelaččaid mielas 
galggai geahpedit giddes bivdosiiguin bivddu 
geassemánus Ruoŧa bealde Duortnoseanu 
njálbmeguovllus. Dákkár bivdu ii leat Suoma 
bealde lobálaš. Ruoŧŧa deattuhii goittotge op-
pa ráññádallamiid áigge dan, ahte luosa ja 
dápmoha bivdovuoigatvuohta gullá mearra-
guovllus čáhceguovlluid oamasteaddjiide ja 
dan ulbmilin lea doallat suologuovlluid oru-
hahtti eallinbirasin ja seammás čuovvut 
vuoññolága opmodatsuoji. Ruoŧŧelaš 
soahpamušbeali oainnu mielde dat ii sáhttán 
ná ásahit iežas čáhceguovlluid várás eará go 
áibbas vealtameahttun bivdoráddjehusaid. Go 
váldá vuhtii Ruoŧa garra vuostálastima ja lu-
ossanáli nanosmuvvama, de dát ášši 
čovdojuvvui loahpas nu, ahte giddes bivdosi-
id ii oččoše bidjat čáhcái ollege ovdal geas-
semánu 11. beaivvi. Ieš luossabivdu sáhtášii 
álgit geassemánu 17. beaivve diibmu 12. 

Dáid mearrádusaid beaktilvuohta lasihuv-
vui daidda guoskevaš gozihanmearrádusai-
guin,  mat merkejuvvojedje guolástannjuolg-
gadusa 12 §:a 3 momentii ja 21 §:ii sihke 
oktasaš beavdegirjái 25.6.2009. Beavdegirjji 
mielde dat guolásteaddjit, geat bivdet giddes 
bivdosiiguin eará guollešlájaid go luosa ja 
dápmoha ovdal bivdobaji álgima, galget sih-
ke addit ovdaalmmuhusaid bivdosiid oahp-
pamis ja dahkat ovdaalmmuhusa sállaša 
gáddáibuktimis. Dasa lassin gáddáibuk-
tinbáikkiid ja -áiggiid mearri ráddjejuvvo. 
Ovdal luossabivdobaji álgima galgá 
beaivválaččat ja erenoamážit geassemánu 17. 

beaivvi iñitbeaivvi áigge gurret buot bivdosi-
id guollebesiid luosain ja dápmohiin. Dán 
oktavuoñas eiseválddit čañahit riskii 
vuoññuduvvi goziheami. Ná geahččalit ge-
ahpedit nu ollu go vejolaš giddes bivdosiidda 
gielddu áigge gártan luosaid ja dápmohiid 
váldima sálašin. Luoitingeatnegahttin buori-
da bealistis luosaid ja dápmohiid 
goargŋunvejolašvuoñaid johkii. 

Suoma ja Ruoŧa oaidnoearuid dihte 
gehččojuvvui ahte mearraguovllus sáhttet 
gávdnot sivat luossa- ja dápmotbivddu mud-
demii sierra vuogi mielde Suoma ja Ruoŧa 
bealde. Suoma mearraguovllu bivdiid 
ovttadássásašvuohta riikkadásis gáibida ma-
iddái dan, ahte soahpamušguovllu suopmelaš 
bivdit eai galgga šaddat čielgasit sierra 
sajádahkii go riddoguovllu eará suopmelaš 
bivdit, geaid bivdu lea gáržžiduvvon 
stáhtaráñi ásahusa (luossabivddu ráddjehusat 
Mearrabañaluovttas ja Simojogas) vuoñul. 
Riikkadási ovttadássásašvuoña prinsihpa dih-
te luossabivdu galgá ná ordnestallot Suoma 
bealde. Dát ordnestallan čuvošii buorre mud-
dui ovdalis máinnašuvvon stáhtaráñi ásahusa 
ja dan sadjái boahtti muddenvuogi. Sierra 
muddenvuogi sáhttá ákkastallat das fuolake-
ahttá ahte guolástannjuolggadusa vuoñul 
vigget oktasaš muddemii ja ovttadássásaš 
gieñahallamii oppa soahpamušguovllus. Ná 
sáhttá maiddái viidáseappot váldit vuhtii ri-
ikkaid bivdostruktuvraearuid. Ruoŧas luossa-
bivdu lea árbevirolaččat dáhpáhuvvan eanaš 
joganjálmmiin, go fas Suomas bivdet miehtá 
Mearrabañaluovtta coages riddočáziid. 

Paragráfa maŋimuš momeantta mielde gid-
des bivdosiid oažžu giktadišgoahtit dahje 
áŋkorastigoahtit ovdalgo bivddu lea lohpi 
álggahit. Bivdosiid dakkár osiid, mat eai 
bivdde guoli, oažžu bidjagoahtit áramustá 
čieža jándora ovdal dan beaivvi, goas bivddu 
lea guolástannjuolggadusa mielde lohpi 
álggahit. Giddes bivdosiid bidjamii 
guoskevaš mearreáiggit leat bivdiid 
bargodorvvolašvuoña ja -dilálašvuoñaid buo-
ridan dihte guhkiduvvon.  

12 §. Vuolimusmihtut ja guliid luoitin. Pa-
ragráfas mearriduvvo dihto guliid vuolimus-
mihtuin ja das, mo mihtideapmi galgá dahk-
kojuvvot. Vuolimusmihtuide guoskevaš me-
arrádusaiguin geahččalit suodjalit dakkár 

šaddanahkásaš guliid, mat eai sáhte vel 
lassánit.  

Vuolimusmihttomearrádus vástida buorre 
muddui jagi 1971 soahpamuša guolástannju-
olggadusa 13 §:a. Luosa vuolimusmihttu lea 
50 sentemehtera, dego dálge. Suomas luosa 
vuolimusmihtus lea mearriduvvon guolás-
tanásahusa 19 §:s, man mielde luosa vuoli-
musmihttu galgá leat uhcimustá 60 sente-
mehtera, earret Mearrabañas 50 sentemehte-
ra. Mearrádus lea sisdoalu dáfus 
seammasullasaš go dat, mii lea mearriduvvon 
EO-ásahusas guolleriggodagaid seailluhea-
mis teknihkalaš doaibmabijuiguin Nuortame-
ara, Belttaid ja Öresundda čáhceguovlluin. 
Ovdalis máinnašuvvon ásahusas luosa vuo-
limusmihttun lea mearriduvvon 60 sentemeh-
tera, earret Mearrabañas 50 sentemehtera. 
Guvžžá vuolimusmihttu lea ásahusas mearri-
duvvon 40 sentemehterin. 

Ovdalis máinnašuvvon EO-ásahus guoská 
dušše mearrabivdui iige dat heivehuvvo 
sáivačáziide. Ná Ovttastumi riektevuogáda-
gas ii leat mearriduvvon luosa vuolimusmih-
tuin Duortnoseanu guolástanguovllus. EO:a 
oktasaš guolástanpolitihkkii guoskevaš 
vuoññoásahusa (EO-ásahus Nr 2371/2002 
ealli čáhceluondoriggodagaid seailluheamis 
ja ávkinatnimis oktasaš guolástanpolitihkas) 
10 artihkkala mielde lahttoriikkat sáhttet 
ollašuhttit riikkadási doaibmabijuid guol-
lenáliid seailluhan ja dikšun dihte iežaset 
mearridanválddi ja láhkageavahanválddi vu-
ollái gullevaš mearraguovlluin dainna eavttu-
in ahte doaibmabijut heivejit oktii oktasaš 
guolástanpolitihka ulbmiliiguin ja leat uhci-
mustá seamma čavgadat go Ovttastumi gus-
tojeaddji láhkamearrádusat. Luosa vuoli-
musmihtu uhcideapmi 50 sentemehterii heive 
ná oktii ovdalis máinnašuvvon EO-
ásahusain.  

Duortnoseanu guolástanguovllus luosa uh-
cit vuolimusmihtu sáhttá ákkastallat dainna, 
ahte 50-60 sentemehtera guhkkosaš luosat 
leat smávva goadjimat. Dákkár smávva goad-
jimiid eai ane biologalaččat nu divrrasin ja 
nuba daid bivdu lea sávahahtti.  

Paragráfa vuosttas momeanttas mearriduv-
vo maiddái guvžžá ja hárri vuolimusmihtuin. 
Gustojeaddji guolástannjuolggadusa 13 §:a 
mielde guvžžá vuolimusmihttu lea ráddje-
juvvon oasis Duortnoseanu guolástanguovl-

lus 30 sentemehtera ja eará sajis 40 sente-
mehtera. Oñña mearrádusa mielde guvžžá 
vuolimusmihttu lea oppa Duortnoseanu gu-
olástanguovllus 50 sentemehtera. Ná vuoli-
musmihttu vástidivččii guolástanásahusas ja 
EO-ásahusain guvžái ásahuvvon vuolimus-
mihtu sihke Ruoŧa riikkadási láhkamearrádu-
said ja dorvvastivččii bealistis guvžánáliid 
seailuma. Hárri vuolimusmihttu bajiduvvo 25 
sentemehteris 35 sentemehterii, vai hárrenálit 
nanosmuvvet. Paragráfas mearriduvvo EU:a 
gustojeaddji mearrádusaid mielde, gokko ja 
mo guoli vuolimusmihttu galgá mihtiduvvot.  

Paragráfa nuppi ja goalmmát momeantta 
vuollemihttosaš guolli galgá farggamusat lui-
tojuvvot fas čáhcái juogo eallinaga dahje 
jábmin. Maiddái ollesmihttosaš guolli, mii 
lea bivdojuvvon ráfáidahttináigge dahje gil-
dojuvvon bivdosiin dahje bivdovugiin, dahje 
dalle go jearaldagas lea vuorru, galgá luito-
juvvot fas čáhcái juogo eallinaga dahje 
jábmin. Mearrádusa vuoñul geahččalit heht-
tet vejolašvuoña ávkkástallat lágahis 
sállašiin. 

Njealját momeanttas mearriduvvo sierra 
geatnegasvuoñas oahppat uhcimustá oktii 
jándoris guollebesiid ja várrugasat luoitit 
dain buot luosaid ja dápmohiid dalle, go biv-
di 11 §:a 6 momeantta mielde bivdá giddes 
bivdosiiguin, ovdalgo luossa- ja dápmot-
bivddu lea lohpi álggahit. Mearrádusa vuoñul 
háliidit ovddidit luosa ja dápmoha 
goargŋuma johkii ja sihkkarastit ahte giddes 
bivdosat eai gielddu áigge eisege geavahuv-
vo luossa- dahje dápmotbivdui. 
 
Stággobivdui ja hoavastanbivdui guoskevaš 

sierramearrádusat 

13 §. Sálašearri. Paragráfas mearriduvvo 
bivdi- ja lohpebeaiveguovdasaš sálašearis 
dalle, go bivdojuvvo stákkuin ja vuokkain 
dahje hoavastanbivdosiin. Lohpi lea bivdit ja 
váldit sálašin ovtta luosa dahje dápmoha biv-
di ja lohpebeaivvi nammii. Mearrádus vásti-
da buorre muddui Eana- ja meahccedoallo-
ministeriija, Duortnoseanu guolástusa birra 
addin mearrádusa 5 §:a 5 čuoggá dainna ero-
husain ahte dálá gustojeaddji paragráfa gu-
oská dušše luosa vuoggabivdui.  

14 §. Fatnasa geavaheapmi vuoggabivd-
dus. Vuosttas momeanttas mearriduvvo ahte 

go bivdá luosa ja dápmoha stággobivdobier-
gasiiguin áŋkoraston fatnasis, de ii oaččo 
heañuštit earáid bivddu. Njuolggadusa ulb-
milin lea garvit dakkár dili, mas fantasiid 
áŋkorastimiin várrejuvvojit geavadis dat buot 
buoremus bivdosajit. Áŋkorastima giel-
dindárbbu sáhttá buoremusat guorahallat 
báikkálaš dásis. Njuolggadusa vuoñul 
geahččalit láidestit dakkár bivdoláhtemii, 
mas váldojuvvojit vuhtii eará bivdit ja mas 
áŋkoraston fanas čáhkke saji lahkoneaddji 
suhkki fatnasii.  

Nuppi momeanttas mearriduvvo mohtora 
geavahangielddus, go bivdojuvvo vuokkain 
fatnasis. Gieldu vástida Eana- ja meahccedo-
alloministeriija, Duortnoseanu guolástusa 
birra addin mearrádusa 5 §:a 4 čuoggá, ja gi-
eldu lea váldojuvvon guolástannjuolggadus-
sii Suoma gáibádusa dihte. Gieldu ii leat 
fámus Ruoŧa Övertorneå ja Suoma Aavasak-
sa gaskasaš šalddi vuolábeale savvoniin. Da-
sa lassin ii leat lohpi geavahit mohtora 200 
mehtera lagabus guoikabáikkiid. Mearrádusa 
vuoñul geahččalit álkidahttit mohtora geava-
hangielddu goziheami guoikkaoaivvi savusa-
jiid ja guoikka gaskkas. Gieldu ii hehtte moh-
tora geavaheami bivdosadjái boahtin dihte 
dahje doppe eret vuolgin dihte, muhto ulbmi-
lin lea dustet menddo beaktilis bivddu moh-
tora geavahemiin ovdamearkka dihte 
rávdnječázis bivddedettiin. Mohtora geava-
hangieldu lea oktavuoñas vuosttas momeant-
ta mearrádussii áŋkoraston fatnasis bivdui. 
Go váldá vuhtii soahpamuša ulbmiliid, de dát 
paragráfa galggašii dulkojuvvot viidát nu, ah-
te mohtora geavaheapmi lea gildojuvvon ma-
iddái dalle, go bivdá vuokkain nu ahte doallá 
duorggu gieñas. Nuppe dáfus gieldu ii pa-
ragráfa mielde guoskka daidda olbmuide, ge-
aid doaibmanávccat leat ovdamearkka dihte 
buohcuvuoña dahje váttu dihte hedjonan nu, 
ahte dat váttásmahttá fatnasa geavaheami 
almmá mohtora haga. Dárbbu mielde 
olmmoš galgá sáhttit áššáigullevaš vuogi mi-
elde luohtehahttiláhkai čájehit iežas doaib-
manávccaid hedjoneami dusten dihte vejolaš 
verrošanviggamušaid.  

Goalmmát momeantta mielde Lappi 
ealáhus-, johtalus- ja birasguovddáš Suomas 
ja Fiskeriverket Ruoŧas sáhttiba ohcama 
vuoñul dihto dáhpáhusain erenoamáš siva 
dihte mieñihit spiehkastaga mohtora geava-

hangielddus. Erenoamáš sivain dán 
oktavuoñas oaivvildit earret eará dakkár dili, 
mas bivdi šaddá buohcuvuoña dahje váttu 
dihte geavahit mohtorfatnasa, vai sáhttá biv-
dit. Eiseválddit galget almmuhit nubbi 
nubbái mieñihuvvon lobiid birra. 
 
Eará mearrádusat 

15 §. Eiseválddit. Paragráfas nammaduvvo-
jit rádjejohkasoahpamuša 26 artihkkalis oa-
ivvilduvvon eiseváldin Lappi ealáhus-, johta-
lus- ja birasguovddáš Suomas sihke Fiskeri-
verket ja Norrbottena leanaráññehus Ruoŧas, 
go jearaldat lea guolástusa hálddašeamis gu-
olástanguovllus ja spiehkastagaid 
mieñiheamis guolástannjuolggadusa me-
arrádusaide. Bivdui guoskevaš guolástannju-
olggadusas spiehkasteaddji mearrádusain 
sáhttet soahpat Suoma ja Ruoŧa ráññehusat 
dahje daid mearridan eiseválddit. Dárkileap-
pot fápmudusmearrádusa oaivvildan sierra 
dilit leat gieñahallon guolástannjuolggadusa 
16 sihke 18 ja 19 §:a oktavuoñas, ja nuba 
iehčanas fápmudusnjuolggadus ii gávdno 
dušše 15 §:s.  

16 §. Guolástannjuolggadusas spiehkaste-
addji mearrádusat. Guolástannjuolggadusa 
ovttaskas mearrádusaid galgá nappo sáhttit 
dárbbu mielde njuovžilit rievdadastit, jos gu-
ollenáliid dilli nu gáibida dahje addá dasa 
vejolašvuoña (njuovžilvuoñaprinsihppa).  

Ovdanbukton paragráfas leat dárkilet eavt-
tut mearrádusaid addimii. Ráññehusat ja daid 
mearridan eiseválddit sáhttet addit lobálaš 
bivdoáiggiide, bivdovugiide ja lobálaš bivdo-
siidda dahje bivdosiid mearrái guoskevaš 
mearrádusaid sihke mearrádusaid čuvvosii 2 
gullevaš bivdobáikkiin. Mearrádusaid sáhttá 
dárbbu mielde ráddjet guoskat dušše guolás-
tanguovllu dihto oassái, bivdobaji oassái dah-
je ovttaskas bivdovuohkái. Guolástannjuolg-
gadusas spiehkasteaddji mearrádusaiguin oa-
ivvildit sihke garraset ja láivvit mearrádusaid 
go dat mearrádusat, mat leat guolástannju-
olggadusas. Fápmudusa vuoñul eiseválddit 
sáhttet ovdamearkka dihte maŋidit lobálaš 
bivdobaji álgima mearraguovllus dahje áradit 
dan, jos biologalaš dilálašvuoñat dan gáibidit 
dahje addet dasa vejolašvuoña.  

Vuoigatvuohta addit mearrádusaid lea 
čadnojuvvon erenoamážit biologalaš 

dilálašvuoñaide. Mearrádusaid sáhttá addit 
dušše dalle, jos guollenáliid dilli addá dasa 
vejolašvuoña. Dát gáibádus galgá váldojuv-
vot vuhtii erenoamážit dalle, go addojuvvojit 
láivvit mearrádusat go mat leat guolástannju-
olggadusas. Mearrádusaid addima galgá 
sáhttit ákkastallat ja dat galgá heivet maiddái 
guolástusealáhusain bargama dáfus. Me-
arrádusat galget leat dakkárat ahte dat eai la-
sit dakkár bivddu, mii manná ruossalassii 
guolástannjuolggadusain ja 
rádjejohkasoahpamušain. 
Rádjejohkasoahpamuša oktan ulbmilin lea 2 
artihkkala 2 čuoggá d-vuollečuoggá mielde 
guollenáliid suodjaleapmi ja bistevaš 
ovdáneapmi, maid dorvvastanulbmila ii 
oaččo eiseválddiid mearrádusaiguin bidjat 
vára vuollái. Guolástannjuolggadusa garraset 
dahjege guolástannjuolggadusa mearrádusaid 
garraset bivdovuoigatvuoña gáržžideami 
mearkkašeaddji mearrádusaid sáhttá addit 
dušše dalle, go dat lea vealtameahttun guol-
lenáliid suodjaleami ja bistevaš ávkinatnima 
sihkkarastin dihte. Mearrádusaid sáhttá addit 
mearreáigái ovtta bivdobadjái hávil 
guoskevaš mearrádussan, muhto dat sáhttet 
leat fámus maiddái doaisttážii. Ovdalis 11 §:s 
mearriduvvon lobálaš bivdoálggahanáiggit 
galget 3 momeantta mielde jahkásaččat guo-
rahallot. Guorahallama vuoñul ráññehusat 
dahje daid mearridan eiseválddit sáhttet, go 
váldet vuhtii guollenáliid dili, 1 momeantta 
mielde soahpat dárkkistemiin. Sohppojuvvon 
nuppástusat galget merkejuvvot sierra, ovttas 
dahkkojuvvon beavdegirjái.  

Njealját momeanttas mearriduvvo dain ei-
seválddiid gaskasaš ráññádallamiin, mat 
dáhpáhuvvet ovdalgo mearrádusat addojuv-
vojit. Ráññádallamat galget álggahuvvot áig-
gil ovdal bivdobaji álgima. Eiseválddit galget 
boahtit ovttamielalašvuhtii áššis maŋimustá 
cuoŋománu 1. beaivve mearrádusaid heive-
hanjage. 

Rádjejohkasoahpamuša 30 artihkkalis lea 
mearriduvvon, mo galgá meannudit dalle, go 
soahpamušbeliid gaskii šaddá riidu 
soahpamuša dulkomis dahje dan heivehea-
mis. Guolástannjuolggadus lea mávssolaš 
oassi rádjejohkasoahpamušas, ja nuba artihk-
kala mieldásaš mekanismma sáhttá heivehit 
maiddái dalle, go guolástannjuolggadusa 16 

§:s ovdanbukton doaibmabijuid birra ii boht-
tojuvvo ovttamielašvuhtii.  

17 §. Guolástanlobit. Jagi 1971 
soahpamuša 5 logu 7 artihkkalis leat me-
arrádusat guolástangoarttas, mii addá 
vuoigatvuoña luossa- ja dápmotbivdui. Me-
arrádusaide lea dárbu, dasgo luosa ja dápmo-
ha bivdovuoigatvuohta lea Ruoŧas 
čadnojuvvon giddodaga oamasteapmái ja 
rádjašuvvá ná giddodatrájiid mielde. Suomas 
luosa bivdovuoigatvuohta gullá stáhtii 
regalevuoigatvuoña vuoñul. Jagi 1971 
soahpamuša mearrádusaid vuoñul 
rádjejohkakommišuvnnas galggašii leat 
iešalddes vejolašvuohta mearridit guolás-
tangoarttas guhkimustá logi jahkái hávil. Gu-
olástangortii guoskevaš mearrádusat eai goit-
totge heivehuvvo dan hámis, muhto geavadis 
rádjejohkakommišuvdna lea soahpan 
bivdovuoigatvuoña hálddašeaddjiiguin 
oktasašlobis, mii addá vuoigatvuoña luossa- 
ja dápmotbivdui. Lea čielgan ahte dát geavat 
doaibmá bures ja ulbmilin livččii dahkat 
vejolažžan sullasaš geavada maiddái boaht-
teáiggis. 

Paragráfas fápmuduvvojit ná Lappi 
ealáhus-, johtalus- ja birasguovddáš ja Fiske-
riverket dahje eiseválddiid mearridan oasse-
bealli hálddašit guolástanlobiid stáhta ovd-
das. Ulbmilin lea leamaš ahte dát doaibma 
sáhtášii dás duohkoge addojuvvot 
rádjejohkakommišuvdnii. Go guolásta guovl-
lus, mas bivdovuoigatvuohta gullá stáhtii, de 
luohpadit ovdalis máinnašuvvon eiseválddit 
1 momeantta mielde álo guolástanlobi. Amas 
lobiid goziheapmi šaddat menddo váttisin, de 
fatnasiin bivddedettiin galggašii leat guolás-
tanlohpi maiddái suhkkis, guhte oassálastá 
luossa- ja dápmotbivdui. 

Paragráfa 2 momeanttas gávnnahuvvo ahte 
ovdalis máinnašuvvon eiseválddit sáhttet so-
ahpat johkaguovllu eará 
bivdovuoigatvuoñahálddašeaddjiiguin 
oktasaš guolástanlobis. Dasa lassin eiseváld-
dit fápmuduvvojit soahpat mearrádusain, mat 
gusket guolástanlohpái, mii addá 
vuoigatvuoña luossa- ja dápmotbivdui. Gu-
olástanlobi lotnon olbmuin lea vuoigatvuohta 
bivdit vuokkain dahje sullasaš bivdobiergasi-
in luosa dahje dápmoha riikkarájis 
beroškeahttá johkaguovllu dihto oasis. Jos 
ovttaskas bivdovuoigatvuoñahálddašeaddji ii 

háliit dahkat soahpamuša oktasašlobis dihto 
čáhceguovllu hárrái, de rádjejogas guoskevaš 
oasis bivddedettiin ii livčče vejolaš rasttildit 
riikkaráji almmá ahte háhká moanaid lobiid. 

Guolástanlobiin čoggon boañut gullet oa-
mastanossodagaid mielde daidda, geain lea 
guolástanlobi čujuhan guovllus bivdovuoi-
gatvuohta. Stáhta bivdovuoigatvuoña dahje 
regalevuoigatvuoña dahje eará sierra ággii 
vuoññuduvvi bivdovuoigatvuoña árvoosso-
daga galgá goittotge sierra meroštallat ei-
seválddiid ja 
bivdovuoigatvuoñahálddašeaddjiid gaskasaš 
soahpamušas, dasgo dan ii sáhte rehkenastit 
njuolgga čáhceguovloossodagaid mielde.  

Lohpevuovdinboañut sirdojuvvojit Suoma 
ja Ruoŧa oktasaš kontui. Ná čoggon boañuin 
máksojuvvo vuos priváhta 
bivdovuoigatvuoñahálddašeaddjiide sidjiide 
gullevaš ossodat. Dat loahppaossodat lea 
stáhtii gullevaš ossodat, man eiseválddit gal-
get geavahit ovttas soahpan doaibmabijuide 
bivddu goziheapmái ja dutkama dárbbuide.  

18 §. Guolástančájeheamit ja guolástan-
gilvvut. Paragráfas addojuvvo Lappi ealáhus-
, johtalus- ja birasguovddážii sihke Fiskeri-
verketii ja Norrbottena leana 
leanaráññehussii vuoigatvuohta mieñihit lobi 
bivdui guolástančájehemiid ja guolástangilv-
vuid oktavuoñas. Lobi sáhttá mieñihit nu, ah-
te spiehkastuvvo guolástannjuolggadusa 
mearrádusain. Lobi mieñiha ohcci ruovttu-
riikka eiseváldi. Ovdalgo lohpi mieñihuvvo, 
de ášši birra galgá soahpat nuppi riikka ei-
seválddiin. Lohpái galget laktojuvvot 
dárbbašlaš lohpeeavttut. Nuppi 
soahpamušbeali eiseváldái galgá almmuhit 
lobis. Lohpeášši gieñahallama oktavuoñas 
čuvvojuvvo rádjejohkasoahpamuša 21 artih-
kal. 

19 §. Bivdu dieñalaš ulbmila várás. Lappi 
ealáhus-, johtalus- ja birasguovddážii sihke 
Fiskeriverketii ja Norrbottena leana 
leanaráññehussii addojuvvo vuoigatvuohta 
mieñihit lobiid bivdui dieñalaš ulbmila várás 
nu, ahte spiehkastuvvo guolástannjuolggadu-
sa mearrádusain. Dego guolástančájehemiid 
ja -gilvvuid hárrái, de ášši birra galgá soahpat 
nuppi riikka eiseválddiin. Doaibmaváldi lobi 
mieñiheapmái mearrašuvvá ohcci ruovttu-
riikka vuoñul. Lobi mieñiheapmái 
dárbbašuvvo dasa lassin bivdovuoigatvuoña 

hálddašeaddji lohpi, man ohcci galgá ieš 
háhkat. Lohpeeiseváldi lea geatnegahtton 
almmuhit nuppi soahpamušbeali eiseváldái 
dieñalaš dutkama várás mieñihuvvon lobis. 
Maiddái dáid lohpeáššiid gieñahallamis hei-
vehuvvo rádjejohkasoahpamuša 21 artihkal. 

20 §. Rádjejohkakommišuvnna cealkámuš. 
Paragráfas mearriduvvo soahpamuša 11 ar-
tihkkalii gullevaš geatnegahttimis bivdit 
rádjejohkakommišuvnnas cealkámuša bivdui 
guoskevaš mearrádusain. 
Rádjejohkakommišuvnna doaibmaváldái 
guoskevaš 11 artihkkala 3 bihtás 
kommišuvnna cealkámušaddinvuoigatvuohta 
bivdui guoskevaš mearrádusain lea ovdan-
bukton almmolaš hámis. 
Cealkámušaddinvuoigatvuohta guoská 
erenoamážit dan doibmii, mii kommišuvdnii 
10 artihkkala 2 bihtás addojuvvo čuovvut 
soahpamuša heiveheami ja lohpegeavada 
sihke giddet soahpamušbeliid fuopmášumi 
soahpamuša rievdadandárbui. Vai 
kommišuvdna sáhtášii čuovvut soahpamuša 
heiveheami ja lohpegeavada, de dat galgá 
oažžut dieñuid soahpamuša vuoñul dahkko-
juvvon mearrádusain. Kommišuvnnas ii goit-
totge leat doaibmaváldi seahkanit riikkadási 
eiseválddiid mearrádusdahkamii ovttaskas 
áššis iige leat vuogas ahte kommišuvdna 
attášii cealkámuša eiseválddiid buot rutiid-
nalágange mearrádusain. Danin dán pa-
ragráfas biddjojuvvojit rájit 
rádjejohkakommišuvnna 
cealkámušaddinvuoigatvuhtii. Geavadis riik-
kadási eiseváldi guorahallá cealkámuša biv-
dima dárbbašlašvuoña guñege dáhpáhusa 
hárrái. 

21 §. Goziheapmi. Paragráfas gávdnojit 
mearrádusat guolástannjuolggadusa 
čuovvuma goziheamis. Goziheamis vástidit 
guolástusa hálddašeaddji eiseválddit dahjege 
Lappi ealáhus-, johtalus- ja birasguovddáš ja 
Fiskeriverket ja Norrbottena leana 
leanaráññehus. Dasa lassin goziheamis vásti-
dit goappáge riikka láhkamearrádusaid miel-
de guolástusa goziheaddji doaibmaorgánat 
dahjege Suomas guolástanlága 96 §:a mielde 
boles ja rádjegozihanlágádus sihke guolás-
tanlága 97 §:s oaivvilduvvon guolástangozi-
headdjit. Goabbáge soahpamušbealli galgá 
nammadit doarvái ollu guolástangoziheadd-
jiid ja fuolahit doarvái beaktilis goziheamis. 

Nuppi momeanttas addojuvvo oktasaš 
suopmelaš-ruoŧŧelaš patrullaide 
vejolašvuohta gozihit ovttas guolástusa. 
Guñege patrullas galgá leat okta suopmelaš 
ja okta ruoŧŧelaš goziheaddji. 
Oktasašgoziheami dagadettiin nuppi riikka 
goziheaddjit sáhttet doaibmat dušše dárko-
jeaddjin.  

Goalmmát momeanttas geatnegahttojit 
áššáigullevaš láhkagozihaneiseválddit dahje-
ge Suomas boles ja guolástangoziheaddjit lo-
nohallat dárbbu mielde dieñuideaset. Jurddan 
lea ahte goziheaddjit almmuhivčče nuppi 
soahpamušbeali gozihaneiseválddiide 
dárbbašlaš doaibmabijuin, go áicet dahje 
bohtet diehtit ahte nuppi riikka čáziin guolás-
tuvvo dakkár bivdovugiiguin, mat mannet 
ruossalassii guolástannjuolggadusa 
mearrádusaiguin. 

22 §. Almmolaš guolástanláhka-
mearrádusaid heiveheapmi. Paragráfa 
mearrádusas čujuhuvvo goappáge riikka gus-
tojeaddji riikkadási guolástanláhka-
mearrádusaide, mat galget heivehuvvot 
Duortnoseanu guolástanguovllus dakko bok-
te go guolástannjuolggadusas eai leat juoga 
ášši birra sierramearrádusat. 
 
2 Láhkaevt tohusaid ákkastal lamat 

Vuoññolága 95 §:a 1 momeanttas gáibi-
duvvo ahte stáhtasoahpamuša ja eará 
riikkaidgaskasaš geatnegahttima láhkaása-
hansuorgái gullevaš mearrádusat galget bidd-
jojuvvot fápmui lága vuoñul. Árvalus sisdo-
allá evttohusa seahkalashápmásaš fápmuibid-
janláhkan. 

1 §. Njuolggadusa mielde Suoma ja Ruoŧa 
gaskkas dahkkojuvvon 
rádjejohkasoahpamuša láhkaásahansuorgái 
gullevaš mearrádusat leat láhkan fámus 
dakkárin go Suopma lea daidda čatnasan. 
Láhkaásahansuorgái gullevaš mearrádusat 
čilgejuvvojit maŋŋelis Riikkabeivviid guor-
raseami dárbbašlašvuhtii guoskevaš oasis. 

2 §. Njuolggadusa mielde 
rádjejohkasoahpamuša 6 artihkkalis oaivvil-
duvvon dulvedustemii oassálasti eiseválddi 
dohkkeheaddji eiseváldin ja 17 artihkkalis 
oaivvilduvvon gozihaneiseváldin doaibmá 
Suomas Lappi ealáhus-, johtalus- ja 
birasguovddáš. 

3 §. Njuolggadusas fápmuduvvošii 
dásseválddi presideanta addit guolástann-
juolggadusa 16 §:a mieldásaš guolástann-
juolggadusas spiehkasteaddji mearrádusaid, 
mat sáhtášedje guoskat lobálaš bivdoáiggiide 
ja bivdosiidda, bivdovugiide, bivdosiid 
mearrái dahje bivdui guoskevaš eará 
teknihkalaš njuolggadusaide sihke mearrádu-
said guolástannjuolggadusa čuvvosii 2 
gullevaš bivdobáikkiin. Dát áššit gávdnojit 
guolástannjuolggadusa 16 §:s ja 
čalmmustuhttet ná nu gohčoduvvon 
njuovžilvuoñaprinsihpa sisdoalu. Paragráfa 2 
momeantta mielde guolástannjuolggadusa 16 
§:s oaivvilduvvon soahpamuša Suoma ja 
Ruoŧa gaskkas dagašii Eana- ja meahccedoal-
loministeriija. Fápmuduvvon 
soahpamušdahkanválddi vuoñul dahkkojuv-
von riikkaigaskasaš geatnegahttin 
biddjojuvvošii goittotge 1 momeantta mielde 
fápmui dásseválddi presideantta ásahusa 
vuoñul, nugo vuoññolága 95 §:s daddjojuv-
vo. 

4 §. Njuolggadusas fápmuduvvošedje 
áššáigullevaš oassebealit stáhtaráñi ásahusa 
vuoñul mearridit guolástanlága 11 §:a 6 mo-
meanttas mearriduvvon giddes bivdosiid 
lobálaš geavahanáiggiin, bivddusmeriin ja 
eará bivddusráddjehusain. Guolástannjuolg-
gadusa 11 §:a 6 momeantta duogáš lea 
gieñahallon oppalašákkastallamiid bihtás 3.2. 
Go dákkár njuolggadusat addojuvvojit, de 
galggašii váldit vuhtii dan, ahte galggašii 
viggat bistevaš bivdui ja ahte bivdit 
galggašedje gieñahallot riikkadásis 
ovttadássásaš vuogi mielde. Viggamušain 
bistevaš bivdui oaivvildit guollenáliid suod-
jaleami ja bistevaš ávkinatnima sihkkarasti-
ma sullasaš vuogi mielde go dat lea 16 §:a 1 
momeanttas. Bivdiid ovttadássásaš 
gieñahallan Mearrabañaluovtta suomabeale 
riddoguovllus fas čujuha bivdiid várás eará 
riikkadási láhkamearrádusain biddjojuvvon 
ráddjehusaide, dego ovdamearkka dihte 
stáhtaráñi ásahussii luossabivddu ráddje-
husain Mearrabañaluovttas ja Simojogas. 
Ovttadássásaš gieñahallan oaivvildivččii 
dábálaččat dan, ahte biddjojuvvojit seamma 
ráddjehusat go riikkadási njuolggadusain 
vástideaddji govdodatavádagaid 
čáhceguovlluin. Bivdiid ovttadássásaš 
gieñahallama galggašii maiddái árvvoštallat 

ollesbivdobidjosiid dahjege bivdoáiggi ja 
bivdosiid meari sihke bivdinvuloš guollešlája 
vuoñul. Fápmudusas lea mielde prinsihppa 
das, ahte mearrádusain ámmátbivdit 
vuoruhuvvošedje eará, ovdamearkka dihte 
oamastanvuoigatvuoña vuoñul bivdi guolás-
teaddjiid ektui. Ammátbivdit oččošedje ná 
bivdigoahtit árabut ja bivdit eanet bivdosii-
guin. Ammátbivdiid meroštallamis mearri-
duvvo guolástanlága 6 a §:s. 

Dasa lassin fápmuduvvošii stáhtaráññi ad-
dit ásahusa vuoñul goziheami várás 
dárbbašlaš njuolggadusaid giddes bivdosii-
guin dáhpáhuvvi bivddu bivdosiid oahppama 
ja sállašiid ovdaalmmuhemiin, sállašiid 
gáddáibuktinbáikkiid ja -áiggiid ráddjehusain 
sihke eará giddes bivdosiiguin dáhpáhuvvi 
bivdogozihandoaimmain. Fápmudusa vuoñul 
ollašuhttošedje dárbbu mielde guolástusa go-
zihanmearrádusat, mat leat mielde 
ráññádallangottiid ságadoalliid dahkan beav-
degirjjis. 

5 §. Go oñña rádjejohkasoahpamuš boahtá 
fápmui, de heitet gustomis jagi 1971 
soahpamuš ja dimbbargolgeamis 1949:s 
dahkkojuvvon soahpamuš dasa maŋŋelis 
dahkkojuvvon nuppástusaiguin. Lága 3 §:ii 
evttohuvvo váldojuvvot njuolggadus, man 1-
3 čuoggáid mielde dáid soahpamušaid 
fápmuibidjanlágat gomihuvvojit. 

Jagi 1971 soahpamuša guolástannjuolgga-
dusa dihto mearrádusaid heiveheapmi lea 
gaskkalduhtton 1997:s fápmui boahtán 
soahpamuša vuoñul. Dan maŋŋá guktuin 
riikkain leat ásahuvvon sierra riikkadási 
njuolggadusat Duortnoseanu guolástanguovl-
lu várás. Go oñña rádjejohkasoahpamuš 
boahtá fápmui, de dát sierranjuolggadusat 
galget gomihuvvot. Ná lága 3 §:a 4 čuoggá 
mielde guolástusas Duortnoseanu guolástan-
guovllus addojuvvon láhka gomihuvvo.  

6 §. Láhka evttohuvvo biddjojuvvot fápmui 
oktanaga rádjejohkasoahpamušain 
dásseválddi presideantta ásahusa vuoñul. 

3 Fápmuiboaht in 

Oñña rádjejohkasoahpamuš boahtá 35 ar-
tihkkala mielde fápmui 30 beaivvi geažes 
das, go soahpamušbealit leaba almmuhan 
nubbi nubbái soahpamuša fápmuiboahtimii 
vuoññolága mielde ásahuvvon gáibádusaid 
dievvamis. Soahpamušbeliid gaskasaš 
ráññádallamiin lea leamaš 
ovttamielalašvuohta das, ahte oñña 
soahpamuš galgá fidnejuvvot fápmui jagi 
2010 geassemánu álggu rájes. Geavadis dát 
oaivvilda dan, ahte láhkaevttohus galggašii 
nannejuvvot maŋimustá cuoŋománus 2010. 
Seammaláhkai Ruoŧŧa galggašii gerget 
soahpamuša riikkadási gieñahallama seamma 
áigedávvala mielde. Árvalussii gullevaš 
láhka evttohuvvo biddjojuvvot fápmui ok-
tanaga rádjejohkasoahpamušain dásseválddi 
presideantta ásahusa vuoñul. 
 
4 Riikkabeivv i id guorraseami 

dárbbašlašvuohta ja 
g ieñahal lanortnet 

4.1 Riikkabeivviid guorraseami 
dárbbašlašvuohta 

Vuoññolága 94 §:a 1 momeantta mielde 
Riikkabeaivvit dohkkeha dakkár 
stáhtasoahpamušaid ja eará riikkaidgaskasaš 
geatnegahttimiid, main gávdnojit láhkaása-
hansuorgái gullevaš mearrádusat dahje mat 
mearkkašit muñui ollu dahje gáibidit 
vuoññolága mielde eará siva dihte Riikka-
beivviid dohkkeheami. Daidda mearrádu-
saide, mat gáibidit eará siva dihte Riikka-
beivviid dohkkeheami, gullet earret eará 
Riikkabeivviid bušeahttaválddi čadni 
riikkaidgaskasaš geatnegahttimat (PeVL 
45/2000 vp). 

Vuoññoláhkaváljogotti dulkonvuogi mielde 
mearrádus gullá láhkaásahansuorgái, jos 
mearrádus guoská vuoññolágas dorvvastuv-
von juoga vuoññovuoigatvuoña geava-
heapmái dahje gáržžideapmái, mearrádus 
guoská muñui ovttaskas olbmo riekte- ja 
geatnegasvuoñaákkaide, mearrádusas oaiv-
vilduvvon ášši birra galgá vuoññolága mielde 
mearriduvvot lága vuoñul dahje jos 
mearrádusas oaivvilduvvon ášši birra leat 
fámus lága njuolggadusat dahje mearrádusa 

birra galgá Suomas ráññejeaddji áddejumi 
mielde mearriduvvot lága vuoñul. 
Riikkaidgaskasaš geatnegahttinmearrádus 
gullá dáid ákkaid mielde láhkaásahansuorgái 
beroškeahttá das, mannágo mearrádus ruos-
salassii vai heivego dat Suomas lága vuoñul 
mearriduvvon njuolggadusain (PeVL 
11/2000 vp ja 12/2000 vp). 

Soahpamuša 1 ja 23 artihkkalis meroštallo 
soahpamuša ja guolástanmearrádusaid 
eatnandieñalaš heivehanguovlu, mii váikkuha 
soahpamuša láhkaásahansuorgái gullevaš 
mearrádusaid heiveheapmái. Soahpamuša 1 
ja 23 artihkkala mearrádusat gullet danin 
iežage láhkaásahansuorgái (PeVL 6/2001 
vp). 

Soahpamuša 3 artihkkalis mearriduvvo 
vuoigatvuoñas rádjejogaid čáhcái ja 
čáhceguvlui. Mearrádusa sáhttá geahččat 
guoskat ovttaskas olbmo riekteákkaide, maid 
birra galgá vuoññolága 80 §:a mielde mearri-
dit lága vuoñul. Čáhcelága 1 logus gávdnojit 
njuolggadusat čáziid oktasašgeavaheamis ja 
nuppi riikka rájiid sisa guoskevaš 
vuoigatvuoñain. Soahpamuša 3 artihkkala 
mearrádusat gullet dáiguin ákkaiguin 
láhkaásahansuorgái. 

Soahpamuša 6 artihkkala mielde 
soahpamušbeliid eiseválddiin lea vuoigat-
vuohta,  jos  nuppi soahpamušbeali eiseváldi 
addá dasa lobi, rasttildit riikkaráji veahkehan 
dihte dulvevahágiid dustemis. Mearrádusa 
vuoñul addojuvvo Ruoŧa eiseválddiide muh-
tun muddui almmolaš váldi Suoma rájiid sis-
te, muhto mearrádus dahkkojuvvo hámi 
dáfus dakkárin ahte Ruoŧa eiseválddit sáhttet 
doaibmat dán mearrádusa vuoñul dušše 
ovttasráñiid Suoma eiseválddiiguin. 
Mearrádus galgá goittotge gehččojuvvot gul-
lat láhkaásahansuorgái. 

Soahpamuša 7 artihkkalis lea mearrádus 
čáziid golgangaskavuoñaid goziheamis ja 
gozihandieñuid luohpadeamis Suoma ja 
Ruoŧa gaskasaš ovttasbargoorgánii. 
Mearrádusas oaivvilduvvon gozihandieñut 
galget lohkkojuvvot dakkár almmolaš 
dieñuide, main rádjejohkakommišuvnnas 
livččii vuoigatvuohta oažžut dieñu maiddái 
almmolašvuoñalága vuoñul. Ná 7 artihkkala 
mearrádusa ii sáhte geahččat hábmet dakkár 
dieñuidluohpadeapmái guoskevaš sierra-

mearrádusa, mas galggašii mearridit lága 
vuoñul. 

Soahpamuša 8 artihkkalis lea mearrádus 
Suopmelaš-ruoŧŧelaš 
rádjejohkakommišuvnna vuoññudeamis ja 
riektegelbbolašvuoñas. Riekteidentitehtas ja 
dasa guoskevaš riektegelbbolašvuoñas ja 
juridihkalaš doaibmanávccain mearriduvvo 
Suomas lága vuoñul. Ná 8 artihkkala 
mearrádus gullá láhkaásahansuorgái. 
Kommišuvnna doaimmain, doaibmaválddis 
ja diehtooažžunvuoigatvuoñas mearriduvvo 
soahpamuša 10-12 artihkkaliin. Soahpamuša 
11 artihkkalis mearriduvvo dárkileappot 
rádjejohkakommišuvnna juridihkalaš doaib-
manávccain sihke váidin- ja 
dutkojuvvomiibidjanvuoigatvuoñas ja 12 ar-
tihkkalis dárkileappot 
rádjejohkakommišuvnna 
diehtooažžunvuoigatvuoñas. Soahpamuša 
10-12 artihkkaliid mearrádusat gullet 
láhkaásahansuorgái.  

Soahpamuša 13 artihkkalis mearriduvvo 
kommišuvnna hálddus leahkki áššegirjjiid 
almmolašvuoñas ja dieñuid addimis. Ei-
seválddi doaimma almmolašvuoñas lea Suo-
mas mearriduvvon lága vuoñul. 
Almmolašvuoñalága 4 §:a 1 momeantta 8 
čuoggá mielde eiseválddiiguin oaivvildit 
almmolašvuoñalágas earret eará dakkár do-
aibmaorgána, mii lea lága dahje ásahusa 
vuoñul biddjojuvvon iehčanassii dikšut dihto 
doaimma. Rádjejohkakommišuvnna sáhttá 
geahččat gullat almmolašvuoñalágas oaivvil-
duvvon eiseválddiide. Eiseválddi 
áššegirjedieñuid addimis mearriduvvo 
almmolašvuoñalága 14 §:s. Soahpamuša 13 
artihkkala mearrádus gullá láhkaásahan-
suorgái. 

Soahpamuša 14 artihkkala mielde 
kommišuvnna doaibmagoluin vástideaba 
beallái goabbáge soahpamušbealli. 
Mearrádus lea Riikkabeivviid 
bušeahttaválddi čadni riikkaidgaskasaš geat-
negahttin, masa galgá leat Riikkabeivviid 
dohkkeheapmi. Geavadis kommišuvnna do-
aibmagoluid livččii ulbmil gokčat nu, ahte 
čujuhuvvojit stáhtabušeahtas jagi 1971 
kommišuvnna doaimma várás juo leahkki 
mearreruñat dálá dárbbuide. 

Soahpamuša 15 artihkkalis leat mearrádu-
sat das, makkár gaskavuohta soahpamušas 

lea davviriikalaš birassuodjalansoahpamuššii. 
Mearrádus váikkuha soahpamuša láhkaása-
hansuorgái gullevaš mearrádusaid heivehan-
suorgái ja gullá danin láhkaásahansuorgái.  

Soahpamuša 16 artihkkalis leat mearrádu-
sat ovttadássásaš gieñahallamis. Artihkkala 
vuosttas bihtá vástideaddji njuolggadus 
gávdno birassuodjalanlága 110 §:s ja 
čáhcelága 21 logu 13 §:s. Artihkkala 
mearrádusat gusket ovttaskas olbmo 
vuoigatvuoñaide ja geatnegasvuoñaide ja 
gullet láhkaásahansuorgái. 

Soahpamuša 17 artihkkalis mearriduvvo 
oktasaš ávkki goziheamis ja 19 artihkkalis 
dárkkistemiin soahpamušbeali guovllus. 
Mearrádusat gusket almmolaš válddi geava-
heapmái, mii vuoññolága 2 §:a 3 momeantta 
mielde galgá vuoññuduvvat láhkii. 
Mearrádusat gullet láhkaásahansuorgái. 

Soahpamuša 18 artihkkalis leat mearrádu-
sat lohpeáššiin dieñiheamis, 20 artihkkalis 
meannudeamis váikkuhusaid dáfus 
mearkkašahtti čázádatfitnuin ja 21 artihkkalis 
lohpegieñahallamiid oktiiheiveheamis. Riik-
kadásis dáid artihkkaliid mearrádusaid oaiv-
vildan áššiid birra mearriduvvo čáhcelágas, 
birassuodjalanlágas ja hálddahuslágas 
(434/2003). Mearrádusat gullet láhkaásahan-
suorgái. 

Soahpamuša 22 artihkkalis mearriduvvo 
ohcanáššiid gielas. Vuoigatvuoñas geavahit 
iežas giela mearriduvvo vuoññolága 17 §:s. 
Soahpamuša 22 artihkkalis lea jearaldat 
vuoññolágas dorvvastuvvon 
vuoññovuoigatvuoña geavaheamis, ja 
mearrádus gullá láhkaásahansuorgái. 

Soahpamuša 24 artihkkalis mearriduvvo 
guolleoalis. Riikkadási njuolggadusat guoli 
johtima dorvvasteamis gávdnojit guolás-
tanlága 24 ja 25 §:s. Artihkkala 2 čuoggá 
mearrádusat gusket ovttaskas olbmo 
vuoigatvuoñaide ja geatnegasvuoñaide. 
Mearrádusat gullet láhkaásahansuorgái. 

Soahpamuša 26 artihkkalis ii dan 
bajilčállagis fuolakeahttá leat fápmudus-
mearrádus, muhto dušše čujuheapmi guolás-
tannjuolggadussii. Dákko bokte artihkkala ii 
sáhte geahččat gullat láhkaásahansuorgái. 
Artihkkala loahppaoasi mearrádus guoská 11 
artihkkala 3 čuoggá mearrádussii. Eiseváldái 
ásahuvvon geatnegahttima bivdit 
kommišuvnnas cealkámuša sáhttá ovdalis 11 

artihkkalis ovdanbukton áššiid vuoñul 
geahččat gullat láhkaásahansuorgái. 

Soahpamuša 27 ja 28 artihkkalis mearri-
duvvo earret eará guollenáliide guoskevaš 
dutkamis ja statistihkkemis sihke doaibmabi-
juin guollenáliid suddjemis dávddain. Dát 
doaimmat gullet muhtun muddui dakkár 
doibmii, mas lea mearriduvvon lága vuoñul. 
Guolledávddaid dustemis ja guollenáliid gil-
vimiid lobivulošvuoñas lea mearriduvvon 
guolástanlágas ja eallidávdalágas (55/1980). 
Dákko bokte 28 artihkkala mearrádusat gul-
let láhkaásahansuorgái. 

Soahpamuša 29 artihkkalis leat mearrádu-
sat guolástanmearrádusaid rihkkumis. Riik-
kadási ráŋggáštannjuolggadusat gávdnojit 
guolástanlágas ja rihkuslágas. Mearrádusat 
gullet láhkaásahansuorgái. 

Vuoññolága 94 §:a 1 momeantta mielde 
galgá leat Riikkabeivviid dohkkeheapmi, jos 
eretcelkojuvvo Riikkabeivviid doaibmaváldái 
gullevaš riikkaidgaskasaš geatnegahttin. 
Vuoññoláhkaváljagotti mielas dárbbašuvvo 
Riikkabeivviid dohkkeheapmi maiddái 
dakkár geatnegahttima eretcealkimii, man 
Riikkabeaivvit lea dohkkehan juo ovdal oñña 
vuoññolága fápmuiboahtima (PeVL 10/1998 
vp). Oñña rádjejohkasoahpamuš dudde 33 ar-
tihkkala mielde Suoma ja Ruoŧa gaskkas 
čakčamánu 16. beaivve 1971 dahkkojuvvon 
rádjejohkasoahpamuša ja guovvamánu 17. 
beaivve 1949 dimbbargolgadeamis Duort-
noseanu ja Muonájoga rádjejogain dahkko-
juvvon soahpamuša. Goabbáge soahpamuš 
lea biddjojuvvon fápmui lága vuoñul, ja nuba 
daid heaittiheapmái galgá leat Riikkabeivviid 
dohkkeheapmi. Dan sadjái Suoma ja Ruoŧa 
gaskkas golggotmánu 3. beaivve 2003 dahk-
kojuvvon soahpamuš oktasaš 
čáziiddikšunguovllu vuoññudeamis lea bidd-
jojuvvon fápmui ásahusa vuoñul almmá 
Riikkabeivviid haga, ja nuba dan heaitti-
heapmái ii dárbbašuvvo Riikkabeivviid 
dohkkeheapmi. 

Soahpamuša 34 artihkkala 
sirdašuvvannjuolggadusat váikkuhit 
soahpamuša láhkaásahansuorgái gullevaš 
mearrádusaid heiveheapmái ja dain leat ovt-
taskas olbmo vuoigatvuoñaide ja 
geatnegasvuoñaide guoskevaš sierra-
mearrádusat, mat gullet láhkanásahansuorgái. 

Rádjejohkasoahpamuša čuovusin váldo-
juvvon kommišuvnna hálddahuslaš 
mearrádusaid sisdoalli doaibmanjuolggadusat 
ja Duortnoseanu guolástanguovllus bivdui 
guoskevaš guolástannjuolggadus leat 8 ja 25 
artihkkala mielde mávssolaš oassi 
soahpamušas. Doaibmanjuolggadusaid ja 
guolástannjuolggadusa mearrádusat galget 
árvvoštallot Riikkabeivviid guorraseami 
dáfus danin seammaláhkai go ieš 
soahpamuša mearrádusat. 

Kommišuvnna doaibmanjuolggadusaid 9 
§:s mearriduvvo kommišuvdnii doaimmahit 
oaivvilduvvon áššegirjjiid gielas. Mearrádusa 
vástideaddji riikkadási njuolggadusat 
gávdnojit giellalágas, ja nuba mearrádus 
gullá láhkaásahansuorgái. Eará osiin doaib-
manjuolggadusat eai gáibit Riikkabeivviid 
dohkkeheami. 

Guolástanlága 2 §:s ja čuvvosiin meroštallo 
dan heivehanguovlu. Heivehanguovlu váik-
kuha soahpamuša láhkaásahansuorgái 
gullevaš eará mearrádusaid heivehansuorgái, 
ja nuba dat gullá guolástannjuolggadusa 2 §:a 
láhkaásahansuorgái. 

Guolástannjuolggadusa 3 §:s meroštallojit 
ráfáidahttinbiret, mat váikkuhit soahpamuša 
láhkaásahansuorgái gullevaš mearrádusaid 
heivehansuorgái. Dasa lassin paragráfa 
mearrádusat bivddu gáržžideamis gusket ovt-
taskas olbmo vuoigatvuoñaid ja 
geatnegasvuoñaid ákkaide, main vuoññolága 
80 §:a mielde galgá mearridit lága vuoñul. 
Mearrádusat gullet láhkaásahansuorgái. 

Guolástannjuolggadusa 4 §:a 
meroštallamat gusket láhkaásahansuorgái 
gullevaš áššiide ja váikkuhit eahpenjuolgga 
láhkaásahansuorgái gullevaš ávnnaslaš 
mearrádusaid sisdollui ja heiveheapmái. 
Mearrádusat gullet ná láhkaásahansuorgái. 

Guolástannjuolggadusa 5 §:s mearriduvvo 
guolástandikšunmávssus, mas mearriduvvo 
guolástanlága 88-90 §:ain. Mearrádus gullá 
láhkaásahansuorgái. 

Guolástannjuolggadusa 6-14 §:ain leat 
mearrádusat lobálaš ja lobihis bivdosiin ja 
bivdovugiin sihke bivdobajiin, ráfáidaht-
tináiggiin, vuolimusmihtuin, stággobiv-
doearis ja fatnasa geavaheamis stággobivd-
dus. Mearrádusat gáržžidit muhtun muddui 
bivdovuoigatvuoña, man gehččet gullat 
vuoññolága opmodatsuoji ollái earret 

juohkeolbmovuoigatvuoñaide buohtastahtti 
oktasašbivdovuoigatvuoña. Mearrádusat 
gusket muhtumassii maiddái ovttaskas olbmo 
vuoigatvuoñaid ja geatnegasvuoñaid ákkaide. 
Moanat mearrádusat eai goittotge gula 
láhkaásahansuorgái, dego bivdobaji ja vuo-
limusmihtuid ásaheapmi. Mearrádusat gullet 
ná dušše muhtumassii láhkaásahansuorgái. 

Guolástannjuolggadusa 15 §:s lea 
rádjejohkasoahpamuša 26 artihkkalis oaiv-
vilduvvon fápmudusmearrádus. Fápmudus-
mearrádusas oaivvilduvvon sierra dilit leat 
dárkileappot gieñahallon guolástannjuolgga-
dusa 16 sihke 18 ja 19 §:a oktavuoñas, ja nu-
ba 15 § ii nappo okto hábme iehčanas 
fápmudusnjuolggadusa. Stáhtasoahpamuša 
dohkkeheapmi ja fápmuibidjan gullet 
dábálaččat dásseválddi presideantta 
vuoigatvuoñaide. Presideantta 
soahpamušddahkanvuoigatvuoñaid sáhttá ná 
dušše muhtun muddui sirdit lága vuoñul eará 
eiseválddiide. Fápmudusmearrádus gullá ná 
láhkaásahansuorgái. 

Guolástannjuolggadusa 16 §:s lea fápmu-
dusmearrádus ráññehusaide dahje daid mear-
ridan eiseválddiide soahpat lobálaš bivdoáig-
giin ja -vugiin ja bivdosiin sihke bivdosiid 
mearis nu, ahte spiehkastuvvo guolástann-
juolggadusa mearrádusain. Fápmudus-
mearrádus lea gieñahallon dárkileappot 
gieñahallanortnegii guoskevaš bihtás. 
Soahpamušdahkanválddi fápmudus-
mearrádussan 16 § gullá láhkaásahansuorgái.  

Guolástannjuolggadusa 17 § fápmuda ei-
seválddiid soahpat guolástangoarttaide 
guoskevaš áššiin. Vuoññolága 80 §:a 2 mo-
meantta mielde eará eiseválddi sáhttá lága 
vuoñul fápmudit addit riektenjuolggadusaid 
dihto áššiin. Mearrádusat gullet láhkaásahan-
suorgái. 
Guolástannjuolggadusa 18 ja 19 §:s mearri-
duvvo bivddu guolástanguovllus 
hálddašeaddji eiseválddiid vuoigatvuoñas 
soahpat gaskaneaset guolástančájáhusaide, 
guolástangilvvuide ja dieñalaš ulbmilii 
dáhpáhuvvi bivdui guoskevaš lobiid 
mieñiheamis. Dát ja guolástannjuolggadusa 
21 §:a gozihanmearrádusat gusket almmolaš 
válddi geavaheapmái, mii galgá 
vuoññuduvvat láhkii. Mearrádusat gullet 
láhkaásahansuorgái. 
 

4.2 Gieñahallanortnet 

Riikkaidgaskasaš geatnegahttima dahje dan 
eretcealkima dohkkeheamis mearriduvvo ja 
láhkaevttohus riikkaidgaskasaš geatnegaht-
tima fápmuibidjamis dohkkehuvvo 
vuoññolága 94 §:a 2 momeantta ja 95 §:a 2 
momeantta vuoñul jienaid eanetlogu mielde. 
Jos evttohus guoská vuoññoláhkii, de dat 
galgá goittotge dohkkehuvvot mearrádusa 
vuoñul, man lea guottihan uhcimustá guokte 
goalmmádasa addojuvvon jienain. 

Soahpamuša 6 artihkkala mielde 
soahpamušbeliid eiseválddiin lea nuppi 
soahpamušbeali guorraseami vuoñul vuo-
igatvuohta rasttildit riikkaráji veahkehan dih-
te dulvevahágiid dustemis. Go váldá vuhtii 
ahte Ruoŧa eiseválddiin livččii mearrádusa 
vuoñul vuoigatvuohta dušše veahkehit Suo-
ma eiseválddiid ja ahte doaibma dáhpáhuvvá 
Suoma eiseválddiid guorraseami vuoñul, de 
mearrádusa ii sáhte geahččat gáržžidit Suoma 
iešmearridanvuoigatvuoña vuoññolága 94 §:a 
2 momeanttas dahje 95 §:a 2 momeanttas 
oaivvilduvvon vuogi mielde. 

Soahpamuša 19 artihkkalis mearriduvvo 
dárkkisteamis nuppi soahpamušbeali guovl-
lus. Ruoŧa eiseváldi dahje duopmostuollu ii 
sáhte 19 artihkkala vuoñul goittotge geavahit 
iehčanassii almmolaš válddi Suomas, muhto 
dárkkisteapmi sáhttá dahkkojuvvot Suoma 
gozihaneiseválddi guorraseami vuoñul ja 
ovttasráñiid dainna. Seammaláhkai guolás-
tannjuolggadusa 21 §:a mielde ovttasgozi-
handoaimmasteaset ruoŧŧelaš goziheaddjit 
doibmet Suomas dárkojeaddjin. Dáid njuolg-
gadusaid ii ná sáhte geahččat mannat ruossa-
lassii stáhta iešmearrideapmái guoskevaš 
vuoññolága njuolggadusaiguin. 

Dárkkisteapmái guoskevaš 19 artihkkala 
mearrádusat gusket rájiidrasttildeaddji váik-
kuhusaid guorahallamii. Dákkár guorahallan 
ii guoskka vuoññolága 10 §:s dorvvastuvvon 
ruovtturáfái, ja nuba mearrádus ii mana ruos-
salassii vuoññolága priváhtaeallima suodjái 
guoskevaš njuolggadusaiguin.  

Guolástannjuolggadusa 6-14 §:aid 
mearrádusat gáržžidit bivdovuoigatvuoña 
geavaheami sihke ealáhusbarggu. Mearrádu-
sain ii leat ná jearaldat opmodaga geava-
hanráddjehusain ja 
ealáhusbargovejolašvuoñaid gáržžideamis, 

mat galget guorahallot vuoññolága 15 §:a 1 
momeanttas dorvvastuvvon opmodatsuoji, 18 
§:s dorvvastuvvon ealáhusfriddjavuoña ja 
vuoññovuoigatvuoñaid almmolaš 
gáržžidaneavttuid dáfus (PeVL 8/1996 vp). 
Mearrádusaid galgá guorahallat opmodaga 
geavahanráddjehussan maiddái dan perspek-
tiivvas ahte vuoññoláhkaváljagoddi lea 
váldán vuhtii maiddái dakkár olbmuid, geain 
eai leat eanaopmodagat ja geat ožžot luond-
duealáhusain mearkkašahtti oasi iežaset 
áigáiboañus, vuosttažettiin sámiide gullevaš 
gieldalaččaid árbevirolaš, uhcimustá 
návddašanákkaide vuoññuduvvi 
vuoigatvuoña bivdit opmodatárvvu mielde 
(PeVL 7/1978 vp, PeVL 5/1981 vp ja PeVL 
30/1993 vp). Dasa lassin sámiide lea 
álgoálbmogin dorvvastuvvon vuoññolága 17 
§:a 3 momeanttas vuoigatvuohta bajásdoallat 
ja ovddidit iežaset giela ja kultuvrra. 
Vuoññovuoigatvuoñaoñastusa ovdabargguid 
mielde njuolggadusa vuoñul dorvvastuvvojit 
maiddái sámekultuvrii gullevaš ealáhusat de-
go guolástus. Guolástannjuolggadusa 6-14 
§:aid ráddjehusaid galgá guorahallat 
gieñahallanortnega hárrái dan vuoñul, 
sáhttágo daid geahčččat gullat 
vuoññovuoigatvuoñaid ráddjehusaide. Eak-
tun vuoññovuoigatvuoñaid gáržžideapmái 
dábálaš lága ásahanortnega mielde lea dat, 
ahte ráddjehusat devdet 
vuoññovuoigatvuoñaid ráddjenvuoigatvuhtii 
gullevaš almmolaš eavttuid (PeVL 25/1994 
vp). 

Guolástannjuolggadusa 6-14 §:aide 
gullevaš ráddjehusaid ulbmilin lea dorvvastit 
luonddudilálaš luosa ja dápmoha lassáneami 
Duortnoseanus. Luossanáli suodjaleami 
dárbbašlašvuoña galgá guorahallat guh-
keslágan áiggi sisa. Dutkamušaid mielde 
Duortnoseanu luossanáli dilli lea nanosmuv-
van 1990-logu gaskkamuttu maŋŋá. Dát 
boahtá muhtun muddui das, ahte mearra- ja 
riddobivdu leat gáržžiduvvon. Luondduluos-
sanáli buoret dilli boahtá ovdan stuorát vea-
jetbuvttadeapmin jogas ja mearravádjolussii 
johttán vádjolanveajehiid mearis. Ovddit 
bivdoráddjehusaid váikkuhusaid maŋálgihtii 
árvvoštaladettiin sáhttá gávnnahit ahte 
ráddjehusaiguin leat sáhttán nannet Duort-
noseanu luondduluossanáli, dasgo Fuoñño- ja 
guolledoalu dutkanlágádusa maŋimuš 

dutkandieñuid mielde geassit 2008 luosa 
vádjolanveajehiin johttájedje merrii sullii 1,2 
miljovnna oktagasa. Maiddái áicojuvvon 
johkaveajetdávjodagat leat leamaš hárvenaš 
badjin. Vaikko luondduluossanáliid dilli lea 
dál nanus ja luondduluosat gávdnojit mealgat 
Duortnoseanu lagas mearraguovlluin ja joh-
kaguovllus, de guolástannjuolggadusas ov-
danbukton ráddjehusat leat vealtameahttu-
mat, vai buorre dilli sáhttá joatkašuvvat. 

Dál fuolastuhttá luosaid, sihke gilvva- ja 
luondduluosaid, eará go bivddus boahtti 
lunddolaš jámolašvuohta mearravádjolusa 
álgomuttus (vuosttas vahkuid ja mánotbajiid 
áigge), vaikko dat maŋimuš árvvoštallamiid 
mielde leage geahppánan. Luosa álgovádjo-
lusa jámolašvuoñasivain eai leat vel dieñalaš 
dutkandieñut, muhto áššedovdiid 
árvvoštallamiid mielde sivvan sáhttá leat 
Nuortameara dilli (botni mohtiluvvan ja ok-
sygenavátni) ja dan dagahan heañuštusat 
biebmogollosis. Maiddái njurjot ja eará 
bivddárat lea mealgat goddán luosaid.   

Guolástannjuolggadusa ráddjehusat eai leat 
dárbbašmeahttun čavgadat, go váldá vuhtii 
ráddjehusaid duogážin leahkki servodatlaš 
ávkki mearkkašumi opmodatsuoji ektui. 
Ráddjehusat bálvalit luossanáli ja eará 
guollešlájaid seailluhanulbmila juksama eai-
ge dat leat čavgadeappot go lea dárbu. 
Mearrádusaiguin ollašuhttojit maiddái Suo-
ma riikkaigaskasaš birasvuoigatvuoñalaš 
geatnegahttimat js vuoññolága 20 §:s dorv-
vastuvvon birasvuoññovuoigatvuohta, man 
mielde ovddasvástádus luonddus ja dan 
máŋggahápmásašvuoñas gullá buohkaide.  

Mearrádusaid ráddjehusat devdet maiddái 
sisdoalu ja rájiid dárkilvuoña dáfus buot 
gáibádusaid iige daid sáhte geahččat rihkkut 
oamasteaddji vuoigatvuoña iežas opmodaga 
normála, govttolaš ja jierpmálaš geava-
heapmái. Ráddjehusaid sirredaddan 
čuozáhatjoavkkuid mielde ii šatta veala-
headdji doaibman, dasgo ráddjehusat 
vuoññuduvvet objektiivvalaš ákkaide, dego 
deaddoárvvu bidjamii ealáhusbargui. 
Ráddjehusat eai guoskka guovddáš 
vuoññovuoigatvuoñaide eaige dat mana ruos-
salassii Suoma riikkaidgaskasaš 
olmmošvuoigatvuoñageatnegahttimiiguin. 
Guolástannjuolggadusa ráddjehusat gusket 
njuolgga bivdiid vuoigatvuoñaide, ovdduide 

ja geatnegasvuoñaide, ja daid heivehanguov-
lu ja čuozáhatjoavku leat sihke 
eatnandieñalaččat ja olbmuid dáfus viehka 
dárkilit ráddjejuvvon. EOD:a riekte-
vuogádaga dáfus ráddjehusat sáhttet leat 
muhtun osiin bálddalasat váidindohkálaš 
hálddahusmearrádusaiguin. 

Bivdoráddjehusaid ollašuhttin 
stáhtasoahpamuššii gullevaš norpmaid vugii-
guin Duortnoseanu mearraguovllus boahtá 
buorre muddui das, ahte guovlu lea 
máŋggaláhkai iežašlágan. Jearaldat leat 
Nuortameara deháleamos luossajoga luond-
duluosaid čoahkkananguovllus, ovdalgo dat 
gorgŋot johkii. Luosat galget beassat dán 
báikki meattá, vai dat beasašedje johkii 
lassánit. Guovlu lea guovtte riikka ráji goab-
bat bealde, ja danin lea dehálaš ahte riikkat 
ovttas soahpaba luosa suodjalan dihte veal-
tameahttun ráddjehusain stáhtasoahpamuša 
vugiiguin. Vaikko guovlu lea gárži ja 
erenoamážit ámmátbivdit leat viehka vánis, 
de lea dárbu mearridit ráddjehusain 
stáhtasoahpamuša hámis dálá norbma-
mearrádusa vuoñul, mii lea oppalaš ja heive 
buot dálá ja vejolaš oñña guollešlájaide. 
Bivdiguovdasaš hálddahusmearrádus ii dán 
dilis livčče muddenvuohkin vejolaš.  

Almmolaš juridihkalaš prinsihppan adno-
juvvo dat, ahte láhkaásahanválddi vuollásaš 
njuolggadusaide ii sáhte ohcat nuppástusa, 
jos guoskevaš norpma ii sáhte iežas sisdoalu 
ja riekteváikkuhusa dihte buohtastahttit 
váidindohkálaš hálddahusmearrádussii. 
Norbmamearrádusaide guoskevaš nuppás-
tusohcama birra ii leat sierra mearriduvvon, 
muhto norbmamearrádusaid 
váidindohkálašvuohta čovdojuvvo almmolaš 
váidindohkálašvuhtii guoskevaš prinsihpaid 
mielde. Rádjejohkasoahpamušas ii maiddái 
leat váidingieldu. 

Dáid ákkaid vuoñul mearrádusaid sáhttá 
geahččat gullat vuoññovuoigatvuoñaid 
lobálaš ráddjehusaide.  

Rádjejohkasoahpamuša 26 artihkkala ja 
guolástannjuolggadusa 15 ja 16 §:a mielde 
ráññehusat dahje daid mearridan eiseválddit 
sáhttet addit mearrádusaid, mat spiehkastit 
guolástannjuolggadusa mearrádusain. Ná leat 
háliidan sihkkarastit ahte guollenáliid dili 
birra sáhtášii dárbbu mielde ovttas soahpa-
miin addit mearrádusaid, mat spiehkastit 

lobálaš bivdoáiggiin, -vugiin, bivdosiin ja 
daid mearis. Guolástannjuolggadusa 16 §:s 
addojuvvon fápmudus sáhtášii guoskat 
ráññehusa mearridan eará eiseváldái 
vuosttažettiin dalle, go jearaldat leat 
soahpamuša ja guolástannjuolggadusa 
ollašuhttinlágan doaimmas, mas ii stuorábut 
seahkanuvvo olbmuid vuoigatvuoñaide ja 
geatnegasvuoñaide.  

Stáhtasoahpamuša ja eará riikkaidgaskasaš 
geatnegahttimiid dohkkeheapmi ja fápmui-
bidjan gullet vuoññolága 93 §:a mielde 
dábálaččat dásseválddi presidentii. 
Soahpamušdahkanváldái guoskevaš 
almmolaš prinsihpaid mielde 
soahpamušdahkanválddi sáhttá lága vuoñul 
muhtun muddui sirdit eará eiseválddiide. 
Fápmudusa oppalaš eaktun lea dat, ahte 
fápmudus guoská dušše fápmudangeatne-
gahttinrámaide iige das addojuvvo vuoigat-
vuohta soahpat váldogeatnegahttima 
iešláhkái dahje ulbmiliidda váikkuheaddji 
nuppástusain soahpamušgaskavuhtii iige 
áššiin, mat vuoññolága mielde gullet Riikka-
beivviid doaibmasuorgái. Fápmudusas galgá 
dasa lassin buktit ovdan daid eiseválddiid 
dahje eará oassebeliid, maiguin 
soahpamušaid sáhttá dahkat (PeVL 16/2004 
vp). Eiseválddiide čujuhuvvon 
soahpamušdahkanfápmudus sáhttá ná guos-
kat vuosttažettiin váldogeatnegahttima 
teknihkalaš dárkkistemiide dahje dievas-
mahttimiidda dahje eiseválddiid gaskasaš 
ovttasdoaimma detáljaid ordnemii. Go 
soahpamušdahkanváldi váldonjuolggadusa 
mielde gullá dásseválddi presidentii ovttas-
doaimmas stáhtaráñiin, de eará eiseválddiide 
go stáhtaráññái dahje ministeriijaide sáhttá 
ráddjejuvvon soahpamušdahkanválddige sir-
dit dušše spiehkastatdilis ja erenoamáš siva 
dihte. 

Guolástannjuolggadusa 16 §:a mieldásaš 
spiehkastanváldi sáhttá geavadis mearkkašit 
dakkár guolástanmearrádusaid addima, main 
Suomas guolástanlága vuoñul mearriduvvošii 
stáhtaráñi ásahusa vuoñul. Jearaldat livččii 
dalle guolástannjuolggadusa mearrádusaid 
vuogáiduhttimis vástidit buorebut nuppás-
tuvvan dilálašvuoñaid. Geavadis nuppás-
tusain ráññádalašii ja daid válmmaštalašii 
Eana- ja meahccedoalloministeriija, man 
veahkkin sáhtášii doaibmat Lappi ealáhus-, 

johtalus- ja birasguovddáš. Ruŧŧii lei 
soahpamušráññádallamiid áigge guovddáš 
gažaldat dat, ahte galggai sáhttit doaibmalit 
njuovžilit,  jos guollenáliid dilis dáhpáhuv-
van vejolaš fáhkkes nuppástusat nu gáibided-
je, ja rievdadit guolástannjuolggadusa 16 §:s 
ovdanbukton vugiiguin njuolggadusaid 
dárbbašlaš osiin. Ruoŧŧelaččaid mielas lei 
maiddái dehálaš ahte sáhtii jahkásaččat 
árvvoštallat erenoamážit 11 §:a mearrádusaid 
guollenáliid dilis fidnejuvvon oñña dieñuid 
ektui. Vai vuogáiduhttin doaimmašii vuohk-
kasit, de galggašedje dan ollašuhttinvuogit 
leat nu geahppadat ja johtilat go vejolaš. 
Nuppástusaid ollašuhttin láhkamearrádusai-
guin ii sáhtáše geavadis doaibmat háliiduv-
von vuogi mielde, ja danin fápmuibidjanlága 
3 §:s árvaluvvo ahte daid birra galggašii 
mearridit dásseválddi presideantta ásahusa 
vuoñul. 

Guolástannjuolggadusa 15 ja 16 §:a 
mearrádusain lea jearaldat 
soahpamušdahkanválddi fápmudeamis. 
Guolástannjuolggadusa 18 ja 19 §:a 
mearrádusain leat fápmudusat spiehkastatlo-
biid mieñiheapmái dihto dáhpáhusain 
guolástančájáhusaid ja -gilvvuid sihke 

dieñalaš ulbmilii dáhpáhuvvi bivddu várás. 
Dákko bokte fápmudusaid ii galggaše 
gieñahallanortnega hárrái gieñahallat 
soahpamušdahkanválddi fápmudeapmin. 

Soahpamušas eai leat mielde mearrádusat, 
mat guoskkašedje vuoññoláhkii dan 94 §:a 2 
momeanttas dahje 95 §:a 2 momeanttas oaiv-
vilduvvon vuogi mielde. Soahpamuša sáhttá 
ráññehusa áddejumi mielde dohkkehit jienaid 
eanetloguin ja evttohusa dan fápmuibid-
janláhkan sáhttá dohkkehit dábálaš láhkaása-
hanortnega mielde. Ráññehusa mielas lea 
goittotge sávahahtti ahte ášši birra bivdojuv-
vo vuoññoláhkaváljagotti cealkámuš. 

 
Ovdalis ovdanbukton áššiid vuoñul ja 

vuoññolága 94 §:a mielde árvaluvvo ahte 
 
Riikkabeaivvit dohkkehivččii Stockholm-

mas skábmamánu 11. beaivve 2009 dahkko-
juvvon rádjejohkasoahpamuša Suoma 
dásseválddi ja Ruoŧa gonagasriikka gaskkas. 

 
Go soahpamušas leat láhkaásahansuorgái 

gullevaš mearrádusat, de addojuvvo 
seammás Riikkabeivviid dohkkehanláhkai 
čuovvovaš láhkaevttohus: 

Laki 

Suoma ja Ruoŧa gaskkas dahkkojuvvon rádjejohkasoahpamuša láhkaásahansuorgái gullevaš 
mearrádusaid fápmuibidjamis, soahpamuša heiveheamis ja dihto lágaid gomiheamis 

 
Riikkabeivviid mearrádusa mielde ásahuvvo: 
 

1 § 
Suoma ja Ruoŧa gaskkas Stockholmmas 

skábmamánu 11. beaivve 2009 dahkkojuv-
von rádjejohkasoahpamuša láhkaásahan-
suorgái gullevaš mearrádusat leat láhkan 
fámus dakkárin go Suopma lea daidda 
čatnasan. 
 

2 § 
Rádjejohkasoahpamuša 6 artihkkalis oaiv-

vilduvvon soahpamušbeali nammadan ei-
seváldin ja 17 artihkkalis oaivvilduvvon go-
zihaneiseváldin doaibmá Suomas Lappi 
ealáhus-, johtalus- ja birasguovddáš.  
 

3 § 
Dásseválddi presideantta ásahusa vuoñul 

sáhttá addit rádjejohkasoahpamuša 
mávssolaš oassin dálá guolástannjuolgga-
dusas spiehkasteaddji njuolggadusaid 
njuolggadusa 16 §:s oaivvilduvvon 
soahpamuša fápmuibidjamis. Spiehkasteaddji 
njuolggadusaid sáhttá addit lobálaš bivdoáig-
giin ja bivdosiin, bivdovugiin, bivdosiid 
mearis dahje guolástussii guoskevaš eará 
teknihkalaš njuolggadusain sihke guolástann-
juolggadusa čuvvosii 2 gullevaš bivdobáik-
kiin.  

Ovdalis 1 momeanttas oaivvilduvvon 
soahpamuša Ruoŧain dahká Eana- ja meahc-
cedoalloministeriija. 
 

4 § 
Stáhtaráñi ásahusa vuoñul sáhttá mearridit 

guolástannjuolggadusa 11 §:a 6 momeanttas 
mearriduvvon giddes bivdosiid lobálaš biv-
doáiggiin, bivdosiid mearis ja eará bivd-
dusráddjehusain. Lobálaš bivdoáiggiin dahje 
bivddusráddjehusain mearridettiin váldojuv-
vojit vuhtii viggamuš bistevaš bivdui ja biv-
diid ovttadássásaš gieñahallan 
Mearrabañaluovtta suomabeale riddoguovl-
luin. Dalle sáhttá guolástanlága (286/1982) 6 
a §:s oaivvilduvvon ámmátbivdiid vuoruhit 
eará ákkain bivdi guolásteaddjiid ektui. 

Stáhtaráñi ásahusa vuoñul sáhttá dasa las-
sin addit guolástusa goziheami dihte 
dárbbašlaš njuolggadusaid giddes bivdosii-
guin dáhpáhuvvi bivdosiid oahppama ja 
sállašiid ovddalgihtiialmmuhemiin, sállašiid 
eatnamiibuktinbáikkiid ja -áiggiid ráddje-
husain sihke giddes bivdosiiguin dáhpáhuvvi 
eará guolástusa gozihandoaimmain. 
 

5 § 
Dáinna lágain gomihuvvojit: 
1) Suoma ja Ruoŧa gaskkas dimbbargolga-

deamis Durdnosa ja Muoná rádjejogain 
dahkkojuvvon soahpamuša dihto njuolgga-
dusaid dohkkeheamis geassemánu 22. beaiv-
ve 1949 addojuvvon láhka (561/1949); 

2) Suoma ja Ruoŧa gaskkas dimbbargolga-
deamis Durdnosa ja Muoná rádjejogain 
dahkkojuvvon soahpamušlasáhusaid dohkke-

heamis geassemánu 8. beaivve 1964 addo-
juvvon láhka (415/1964); 

3) Suoma ja Ruoŧa gaskasaš 
rádjejohkasoahpamuša sihke Suoma ja Ruoŧa 
gaskkas guovvamánu 17. beaivve 1949 
dimbbargolgadeamis Durdnosa ja Muoná 
rádjejogain dahkkojuvvon soahpamuššii 
dahkkojuvvon lassesoahpamuša dihto 

mearrádusaid dohkkeheamis juovlamánu 14. 
beaivve 1971 addojuvvon láhka (902/1971); 

4) guolástusas Duortnoseanu guolástan-
guovllus miessemánu 30. beaivve 1997 addo-
juvvon láhka (494/1997). 

 
6 § 

Dán lága fápmuiboahtimis mearriduvvo 
dásseválddi presideantta ásahusa vuoñul. 

 
————— 

 
 

Helssegis juovlamánu 4. beaivve 2009 

 
Dásseválddi Presideanta 

 
    

TARJA HALONEN 

 
 
     
      

Eana- ja meahccedoalloministtar Sirkka-Liisa Anttila 

Rádjejohkasoahpamuš Suoma ja Ruoŧa gaskkas 

 
Suoma dásseváldi ja Ruoŧa gonagasriika, maŋŋelis soahpamušbealit, mat  
háliideaba duddet Suoma ja Ruoŧa gaskkas 1971:s dahkkojuvvon rádjejohkasoahpamuša 

oñña soahpamušain, 
váldiba vuhtii 1810:s dahkkojuvvon rádjeordnestallansoahpamuša, 
váldiba vuhtii riikkaidgaskasaš čáhcerievtti prinsihpaid, 
váldiba vuhtii 1992:s riikkas nubbái olli čázádagaid ja riikkaidgaskasaš jávrriid suodjaleamis 

ja geavaheamis dahkkojuvvon oktasašsoahpamuša ja dan čáhcái ja dearvvasvuhtii guoskevaš 
beavdegirjji sihke jagi 1992 oktasašsoahpamuša Nuortameara guovllu mearalaš birrasa suod-
jaleamis, 

váldiba vuhtii Eurohpá parlameantta ja ráñi direktiivva 2000/60/EO Ovttastumi 
čáhcepolitihka rámain ja Eurohpá ovttastumiid eará áššáigullevaš láhkamearrádusaid; ja 

váldiba vuhtii jagi 1982 Ovttastuvvan Našuvnnaid mearrariekteoktasašsoahpamuša 66 ar-
tihkkala ja jagi 1992 biologalaš máŋggahápmásašvuhtii guoskevaš oktasašsoahpamuša, 

leaba dahkan čuovvovaš soahpamuša: 
 

Almmolaš mearrádusat 

1 artihkal 

Eatnandieñalaš heivehanguovlu 

1. Soahpamuš heivehuvvo čuovvovaš 
čázádagain oktan jávrriiguin: 

a) Rádjeeanus ja Muonájogas sihke dan oa-
sis Duortnoseanus ja dain jávrriin, maid 
mielde Suoma ja Ruoŧa gaskasaš riikkarádji 
manná (rádjejogat); 

b) dain čázádagain, mat leat rádjejogaid 
oalgejohkarokkit dahje luitet rádjejogaide; ja 

c) Duortnoseanu njálbmesurggiin. 
2. Soahpamuš heivehuvvo čuovvovaš 

riddočáhceguovlluin (riddočáhceguovllut): 
a) Ruoŧa riddočáhceguovllus dan oasis 

Mearrabañaluovttas, man rádji manná 
nannámis Patokari njárgga lulágeažis Sko-
makera nuorttabeale ja Stora Hepokari 
davágeaži bokte riikkaráji guvlosažžan lulás 
ovtta mearramiilla duohkái vuoññosárgás 
gessojuvvon linnjás ja joatkašuvvá dán gask-
ka duohken vuoññosárgás nuorttas riikkaráji 
rádjai; ja  

b) Suoma riddočáhceguovllus dan oasis 
Mearrabañaluovttas, man rádji manná 
24°20,2-guhkkodatgierddu mielde Durdnosa 
ja Giema gaskasaš gielddaráji rádjai ja 
joatkašuvvá gielddaráji mielde oarjjáslulás 
gitta riikkaráji rádjai, earret Iso-Huituri sullo. 

3. Dán artihkkala 1 ja 2 bihtás logahallon 
guovllut hábmejit suopmelaš-ruoŧŧelaš 
čáziiddikšunguovllu (čáziiddikšunguovlu). 
Čáziiddikšunguovllu sajádat govviduvvo 
oppalaččat dan kárttas, mii lea čuovusin. 

4.Guolástussii guoská 23 artihkkalis 
meroštallon sierra heivehanguovlu. 
 

2 artihkal 

Ulbmil 

1. Soahpamuša ulbmilin lea 
a) dorvvastit čáziiddikšunguovllu 

soahpamušbeliid vejolašvuoñaid rádjejogaid 
dássebeallásaš geavaheapmái nu, ahte ovddi-
duvvojit rádjeguovllu beroštumit; 

b) dustet dulve- ja birasvahágiid; 
c) oktiiheivehit čáziiddikšunguovllus 

prográmmaid, plánaid ja doaibmabijuid, 
maidda lea dárbu čáziid dillái ja bistevaš 
geavaheapmái biddjojuvvon ulbmiliid juksan 
dihte, nu ahte váldojuvvojit vuhtii 
soahpamušbeliid čadni riikkaidgaskasaš 
geatnegeahttimat ja Eurohpá Ovttastumi riek-
tevuogádagat; ja 

d) ovddidit muñuige soahpamušbeliid 
gaskasaš ovttasbarggu čáhce- ja 
guolástanáššiin. 

2. Erenoamáš fuopmášupmi galgá gidde-
juvvot 

a) oktasaš bajildus- ja bodnečáziid dil-
leulbmiliid juksamii; 

b) luonddusuodjaleapmái, kulturárvvuid 
suodjaleapmái ja birassuodjaleapmái; 

c) čáhceriggodagaid bistevaš geava-
heapmái; ja 

d) guollenáliid suodjaleapmái ja bistevaš 
geavaheapmái. 

3. Soahpamuša ulbmila ollašuhttin ja 
dárbbašlaš ovttasbargoeavttuid láhčin dihte 
vuoññuduvvo dáid riikkaid gaskasaš ovttas-
bargoorgána. 
 

3 artihkal 

Vuoigatvuohta rádjejogaid čáhcái ja 
čáhceguvlui 

1. Goappáge soahpamušbealis lea ovt-
talágan vuoigatvuohta rádjejogaid ja daid 
oalgejohkarokkiid čáhcái dallege, go čázis 
golgá nuppi soahpamušbeali rájiid siste 
stuorát oassi go nuppi soahpamušbeali rájiid 
siste. Dát ii rievdat dan vuoigatvuoña čáhcái, 
mii priváhtaolbmos sáhttá leat duomu, 
árbevirolaš návddašeami dahje eará sierra 
vuoigatvuoñaákka vuoñul. 

2. Dat, guhte oamasta rádjejogas gátti dahje 
geas lea gátti geavahanvuoigatvuohta, oažžu 
riikkarájis beroškeahttá doallat 
čáhceguovllus iežas gáttis smávvalágan rust-
tega dego kája dahje fanasnávsttu. 

3. Juohkehaččas lea vuoigatvuohta geavahit 
rádjejogaid čázi dahje jieŋa ruovttudárbbuide 
ja eará sullasaš ulbmilii. 

4. Juohkehaččas lea vuoigatvuohta friddja 
johtalit rádjejogaid mielde.   

5. Ovdalis 2 - 4 bihtás oaivvilduvvon gea-
vaheamis galgá váldit vuhtii riikkadási 
vuoigatvuoñavuogádagaid, iige dat oaččo 
čuohcit stuorábut priváhta dahje oktasaš 
ávkái. Geavaheapmi ii oaččo čuohcit guolás-
tussii.  
 

Ovttasbargu 

4 artihkal 

Oktasaš prográmmat ja plánat 

Soahpamušbeliid eiseválddit barget ovttas 
ja vigget dasa, ahte dahkkojuvvojit oktasaš 
prográmmat ja plánat dán soahpamuša 2 ar-

tihkkala 1 bihtás meroštallon ulbmila 
ollašuhttin dihte. 
 

5 artihkal 

Rádjejogaid čáhcebirrasiid dilleulbmilat 

 
Riikkadási ulbmiliid, mat ásahuvvojit 

rádjejogaid čáhcebirrasa dillái,  galgaba 
soahpamušbealit vejolašvuoñaid mielde ok-
tiiheivehit.  

 
6 artihkal 

Dulvevahágiid dusten 

Veahkehan dihte nuppi soahpamušbeali ei-
seválddiid sáhttet dulvedustemii oassálasti 
eiseválddiid ovddasteaddjit rasttildit riik-
karáji, go lea dárbu álgit geavatlaš doaim-
maide áiti dulvevára dusten dihte rádjejogas. 
Dása galgá ovddalgihtii oažžut nuppi 
soahpamušbeali nammadan eiseváldi guor-
raseami. 
 

7 artihkal 

Golgangaskavuoñaid goziheapmi 

Soahpamušbealit goziheaba jámma čázi 
golgangaskavuoñaid dakko, gokko Tärentö-
johka vuolgá Duortnoseanus. Gozihandieñut 
doaimmahuvvojit soahpamušbeliid gaskasaš 
ovttasbargoorgánii diehtun. 
 

ahpamušbeliid ovttasbargoorgána 

8 artihkal 

Suopmelaš-ruoŧŧelaš 
rádjejohkakommišuvdna 

1. Soahpamušbealit ásaheaba ná riikkaid 
gaskasaš ovttasbargoorgána, Suopmelaš-
ruoŧŧelaš rádjejohkakommišuvnna 
(kommišuvdna), dikšut dán soahpamušas 
mearriduvvon doaimmaid. 

2. Kommišuvnnas galgá leat iežas doaim-
maid dikšun dihte dárbbašlaš 
riektegelbbolašvuohta goappáge riikkas.   

3. Kommišuvnna hálddahuslaš mearrádu-
said sisdoalli doaibmanjuolggadusat (doaib-
manjuolggadusat) leat mávssolaš oassi dán 
soahpamušas.  
 

9 artihkal 

Čoakkádus 

1. Goabbáge soahpamušbealli nammada 
kommišuvdnii mearreáigái golbma lahtu, 
geain ovtta čáhceáššiin vástideaddji stáhta ei-
seválddis ja ovtta soahpamuša heivehan-
guovllu gielddas sihke nammada guñege 
lahttui ovtta dahje eanet várrelahtuid.  

 
2. Kommišuvnna ságadoalli molsašuvvá 

soahpamušbeliid gaskkas kaleanddarjagiid 
mielde. Ságadoalli nammada dat 
soahpamušbealli, goappás lea ságadoalli-
vuohta, ja nubbi soahpamušbealli nammada 
várreságadoalli. Guktot galget leat 
kommišuvnna lahtut. 

3. Goabbáge soahpamušbealli sáhttá nam-
madit kommišuvdnii veahkkin eanemustá 
golbma bissovaš áššedovdi. Kommišuvdna 
sáhttá geavahit maiddái eará áššedovdiid. 
 

10 artihkal 

Doaimmat 

1. Kommišuvdna galgá dán soahpamuša 
mearrádusaid mielde: 

a) ovddidit soahpamušbeliid eiseválddiid 
gaskasaš ovttasbarggu čáziiddikšunguovllus; 

b) ovddidit soahpamušbeliid eiseválddiid 
gaskasaš ovttasbarggu oktiiheivehan dihte 
dakkár prográmmaid, plánaid ja doaibmabi-
juid, maid ulbmilin lea juksat čáhcebirrasa 
dilleulbmiliid ja čuovvut čáziid dili; 

c) ovddidit soahpamušbeliid eiseválddiid ja 
gielddaid plánenbarggu oktiiheiveheami dul-
ve- ja birasvahágiid dusten dihte rádjejogain; 

d) ovddidit soahpamušbeliid eiseválddiid ja 
gielddaid rádjejogaid luonddusuodja-
lanplánaide guoskevaš barggu oktiiheive-
heami; 

e) vástidit das, ahte dán artihkkalis 
máinnašuvvon prográmmaid ja plánaid birra 
dieñihuvvo ovttasráñiid ja dollojuvvojit 
oktasaš gullandilálašvuoñat; ja 

f) nannet dahje hilgut evttohusaid 
čáziidsuodjalanguvlui guoskevaš prográm-
man dahje plánan. 

2. Kommišuvdna galgá čuovvut dán 
soahpamuša heiveheami ja 
lohpevirolašvuoña sihke giddet 
soahpamušbeliid fuopmášumi soahpamuša 
rievdadandárbui. 
 

11 artihkal 

Doaibmaváldi 

1. Kommišuvnnas lea čáhce- ja birasláh-
kamearrádusaid suorgái gullevaš áššiin, mat 
gusket čáziiddikšunguovllus joñihuvvon do-
aimmaide ja sáhttet váikkuhit rádjejogaid 
dahje riddočáhceguovlluid dillái dahje gea-
vaheapmái, vuoigatvuohta:  

a. addit cealkámuša lohpeáššis; 
b. ohcat váidimiin nuppástusa lohpeáššis; 

ja 
c. addit riikkadási láhkamearrádusaid miel-

de eiseválddiid gieñahallanláhkai gáibádusa 
lohpemearrádusa dahje lága dahje dan 
vuoñul addojuvvon njuolggadusaid rihkkuma 
njulgen dihte. 

2. Kommišuvnnas lea vuoigatvuohta dah-
kat evttohusaid ja addit cealkámušaid 
čáziiddikšunguovllu čáziide guoskevaš eará 
áššiin. 

3. Kommišuvnnas lea vuoigatvuohta ceal-
kit áššis ovdalgo guolástanmearrádusain ja 
daidda mieñihit oaivvilduvvon spiehkas-
teamis mearriduvvo. 
 

12 artihkal 

Diehtunoažžunvuoigatvuohta 

1. Ovdalis 4 artihkkalis oaivvilduvvon 
prográmmaid ja plánaid válmmaštalli ei-
seválddit galget doallat kommišuvnna jámma 
áiggi dásis iežaset barggu ovdáneami birra. 

2. Kommišuvdna galgá oažžut dieñuid 
áššiin ja mearrádusain, main das lea vuoigat-
vuohta cealkit dahje maidda das lea vuoigat-
vuohta ohcat nuppástusa, nu ahte 
kommišuvdna sáhttá geavahit dasa 11 artihk-
kala mielde gullevaš doaibmaválddi. 

3. Duopmostuolut ja eiseválddit galget biv-
daga vuoñul addit kommišuvdnii dan do-

aimmaid dikšun dihte dárbbašlaš buot 
dieñuid, mat leat fidnemis.   
 

13 artihkal 

Almmolašvuohta 

1. Juohkehaččas lea vuoigatvuohta oažžut 
dieñuid dain áššegirjjiin, mat leat 
kommišuvnna duohken, nugo maŋŋelis 2 ja 3 
bihtás mearriduvvo. 

2. Go bivdojuvvojit dieñut kommišuvnnas 
Suoma dahje Ruoŧa eiseválddis boahtán 
áššegirjjis, de mearrida áššegirjji luohpa-
deamis dat eiseváldi, mii áššegirjji lea 
kommišuvdnii doaimmahan daid láhka-
mearrádusaid mielde, mat heivehuvvojit dán 
eiseváldái. Kommišuvdna galgá farggamusat 
dieñihit dákkár bivdagis áššáigullevaš ei-
seváldái. 

3. Eará áššegirjji, mii lea kommišuvnna 
duohken, oktan 34 artihkkala 7 bihtás oaiv-
vilduvvon áššegirjjiiguin, luohpadeamis 
mearrida 17 artihkkala 1 bihtás oaivvilduv-
von gozihaneiseváldi kommišuvnna kansliija 
sajádatriikkas guoskevaš riikka láhka-
mearrádusaid mielde. Kommišuvdna galgá 
čoavdima várás doaimmahit gáibádusa ja 
guoskevaš áššegirjji farggamusat gozi-
haneiseváldái. 

 
14 artihkal 

Golut 

Kommišuvnna doaimma dagahan goluin 
vástideaba beallái goabbáge 
soahpamušbealli. Dán birra addojuvvojit 
dárkilet mearrádusat doaibmanjuolggadusain. 
 

Ráji rasttildeaddji váikkuhusat 

15 artihkal 

Soahpamuša gaskavuohta davviriikalaš 
birassuodjalansoahpamuššii 

1. Dakkár doibmii dahje doaibmabidjui 
čáziiddikšunguovllus, mii sáhttá dagahit ráji 
rasttildeaddji váikkuhusaid čáziid dillái dahje 
geavaheapmái, heivehuvvojit dán 
soahpamuša 16 - 21 artihkkaliid mearrádusat 

dan birassuodjalansoahpamuša sajis, man 
Norga, Ruoŧŧa, Suopma ja Dánmárku dahke 
guovvamánu 19. beaivve 1974.  

2. Ovdalis 1 bihtás oaivvilduvvon áššiin 
maiddái eará go čáziid dillái dahje geava-
heapmái guoskevaš, ráji rasttildeaddji váik-
kuhusat galget gieñahallot seamma meannu-
deamis.  
 

16 artihkal 

Ovttadássásaš gieñahallan 

1. Go nuppi riikka duopmostuollu dahje ei-
seváldi čoavdá lohpeášši dahje gažaldaga do-
aimma dahje doaibmabiju lobálašvuoñas 15 
artihkkalis oaivvilduvvon áššis, de galget dat 
váikkuhusat, maid doaibma dahje doaibma-
bidju dagaha dahje sáhttá dagahit nuppi 
soahpamušbeali rájiid siste, váldojuvvot vuh-
tii seammaláhkai go vástideaddji váikkuhusat 
iežas riikkas. 

2 Dasa, masa 15 artihkkalis oaivvilduvvon 
nuppi soahpamušbeali rájiid siste joñihuvvon 
dahje joñihit oaivvilduvvon doaimma dahje 
doaibmabiju dagahan váikkuhusat gusket 
dahje sáhttet guoskat, dovddastuvvojit 
seamma vuoigatvuoñat duopmostuolus dahje 
eiseválddis go áššáigullevaš oassebeallái do-
aimma dahje doaibmabiju sajádatriikkas. 

3. Dat, mii 2 bihtás mearriduvvo, galgá 
vástideaddji vuogi mielde heivehuvvot 
maiddái daidda gáibádusaide, mat ovdanbuk-
tojit doaimma ja doaibmabiju dagahan 
vahága buhttema várás. 

4. Earáin go 2 bihtás oaivvilduvvon oasse-
beliin, main 15 artihkkalis oaivvilduvvon 
áššis lea juoppágoappá riikka láhka-
mearrádusaid mielde sátnevuoigatvuohta ja 
vuoigatvuohta oaivila ovdanbuktimii, galgá 
leat vástideaddji vuoigatvuohta nuppi riikkas 
daid njuolggadusaid mielde, mat dán riikkas 
leat fámus daidda buohtastahtti doaibmiid 
birra. 
 

17 artihkal 

Oktasaš ávkki goziheapmi 

1. Goabbáge soahpamušbealli mearrida go-
zihaneiseválddi, mii galgá gozihit oktasaš 
ávkki 15 artihkkalis oaivvilduvvon doibmii 

dahje doaibmabidjui guoskevaš áššiin nuppi 
soahpamušbeali, lobiid mieñiheaddji duop-
mostuolus dahje eiseválddis.  

2. Gozihaneiseválddis lea oktasaš ávkki 
vuhtiiváldin dihte vuoigatvuohta gáibidit 
lassečielggadusaid, šaddat gullojuvvot, gea-
vahit sátneválddi dahje váidit nuppi 
soahpamušbeali duopmostuolus dahje ei-
seválddis, jos eiseváldi dahje oktasaš bi-
rasávkki eará ovddasteaddji nuppi riikkas 
sáhttá šaddat gullojuvvot, geavahit 
sátneválddi dahje váidit vástideaddji áššis. 

3. Jos gozihaneiseváldi almmuha nuppi 
soahpamušbeali duopmostullui dahje ei-
seváldái ahte gozihaneiseválddi doaimmain 
juoga áššis vástida eará eiseváldi, de gusket 
soahpamuša mearrádusat heivvolaš osiin 
maiddái dán eiseváldái. 

4. Guhtege gozihaneiseváldi vástida bealis-
tis soahpamuša heivehangoluin. 
 

18 artihkal 

Lohpeáššiid birra dieñiheapmi 

1. Go duopmostuolus dahje eiseválddis 
šaddá dutkojuvvomii 16 artihkkala 1 bihtás 
oaivvilduvvon ášši, de eiseváldi dahje duop-
mostuollu galgá dieñihit das nuppi 
soahpamušbeali gozihaneiseváldái. Dát gozi-
haneiseváldi galgá dieñihit lohpeohcama bir-
ra ja fuolahit diehtun addimis iežas riikkas. 
Dieñiheapmi ja diehtun addin galget dahkko-
juvvot seamma vuogi mielde ja seamma vii-
dodagas go dalle, jos jearaldat livččii vásti-
deaddji lohpeohcamis iežas riikkas. 

2. Dat, mii 1 bihtás mearriduvvo, guoská 
vástideaddji vuogi mielde duomuid ja 
mearrádusaid birra dieñiheapmái. 
 

19 aritihkal 

Dárkkisteapmi 

Jos 16 artihkkala 1 bihtás oaivvilduvvon 
ášši gieñahaladettiin lea dárbu čañahit nuppi 
soahpamušbeali rájiid siste dárkkisteami 
rájiid rasttildeaddji váikkuhusaid 
árvvoštallan dihte, de eiseváldi dahje duop-
mostuollu sáhttá čañahit dárkkisteami nuppi 
gozihaneiseválddi guorraseami vuoñul ja 
ovttasráñiid dainna. Dárkkisteamis sáhttá leat 

mielde gozihaneiseváldi dahje dan mearridan 
áššedovdi. 

20 artihkal 

Váikkuhusaid dáfus mearkkašahtti 
čázádatfitnut 

Soahpamuša 1 artihkkala 1 bihtás oaivvil-
duvvon heivehanguovllus ii oaččo, almmá 
ahte soahpamušbealit leaba ovddalgihtii 
ságastallan áššis,  mieñihit lobi 
čáhcefápmorusttega huksemii, čázádaga dul-
vadeapmái dahje čázi sirdimii čázádagas nu, 
ahte fidnu mearkkašahttiláhkai váikkuha 
rádjejoga čáhcedilálašvuoñaide. Dáin 
ráññádállamiin geahččalit beassat dakkár 
loahppabohtosii, mii vástida soahpamuša 
ulbmila.   
 

21 artihkal 

Lohpegieñahallamiid oktiiheiveheapmi 

1. Go ohccojuvvo lohpi dakkár doibmii 
dahje doaibmabidjui rádjejogas, mii gáibida 
lobi goappáge soahpamušbeali duopmos-
tuolus dahje eiseválddis, de áššáigullevaš 
duopmostuolut dahje eiseválddit galget 
geahččalit gieñahallat lohpeohcamušaid ok-
tanaga. Duopmostuollu dahje eiseváldi galgá 
addit nuppi soahpamušbeali duopmostullui 
dahje eiseváldái dieñuid lohpeášši 
gieñahallamis. 

2. Duopmostuollu dahje eiseváldi galgá 
sáddet iežas addin duomu dahje mearrádusa 
1 bihtás oaivvilduvvon áššis diehtun nuppi 
soahpamušbeali duopmostullui dahje ei-
seváldái. 

3. Duopmostuollu dahje eiseváldi ii oaččo 
mearridit ahte 1 bihtás oaivvilduvvon doib-
mii dahje doaibmabidjui guoskevaš lobi 
sáhttá ollašuhttit ovdalgo duopmu dahje 
mearrádus lea ožžon lágafámu, jos duopmu 
dahje mearrádus nuppi riikka lohpeáššis ii 
leat boahtán lágáfámolažžan. 
 

22 artihkal 

Ohcanáššiid giella 

Ovdalis 16 ja 21 artihkkaliin oaivvilduvvon 
lohpeášši gieñahalli duopmostuollu dahje ei-

seváldi galgá fuolahit das, ahte ášši 
gieñahaladettin addojuvvojit doarvái dieñut 
suoma- ja ruoŧagillii 16 artihkkalis oaivvil-
duvvon oassebeliide. Áššáigullevaš duop-
mostuollu dahje eiseváldi galgá fuolahit das, 
ahte oppalašgovvideamit lohpeohcamis ja 
duomus dahje lohpemearrádusas leat fidne-
mis suoma- ja ruoŧagillii. Dat galgá maiddái 
fuolahit das, ahte ohcanáššegirjjit leat 
dárbbašlaš osiin fidnemis suoma- ja 
ruoŧagillii. 
 

Guolástanmearrádusat 

23 artihkal 

Eatnandieñalaš heivehanguovlu 

Dán oasis leat vuoññomearrádusat guolás-
tusa muddemis čuovvovaš čáhceguovlluin 
(Duortnoseanu guolástanguovlu): 

a) Rádjeeanus ja Muonájogas sihke dan oa-
sis Duortnoseanus ja dain jávrriin, maid 
mielde Suoma ja Ruoŧa gaskasaš riikkarádji 
manná (rádjejogat); 

b) dain čázádagain, mat leat rádjejogaid 
oalgejohkarokkit dahje luitet rádjejogaide; 

c) Duortnoseanu njálbmesurggiin; ja 
d) dan oasis Mearrabañas, mii lea 

Háhpáránddi hámmanis Skomakera nuorta-
davimus čuoggái, Ylikari nuorttamus 
čuoggái, Sarvenkataja davimus čuoggái ja 
das njuolgga nuorttas riikkaráji rádjai ja das 
lulás riikkaráji mielde Durdnosa ja Giema 
gielddaid ráji rádjai ja ain nuorttasdavás 
gielddaráji mielde nannámii sárgojuvvon 
sárgá davá- ja siskkobealde. 
 

24 artihkal 

Guolleoalli 

1. Juohke johkasuorggis, gos guolli johtá, 
galgá leat guolleoalli čázi čiekŋaleamos sajis. 
Guolleoalli lea goalmmádas čázi govdodagas 
dábálaš vuollečáziallodaga áigge. Guolleoal-
li, mii áššáigullevaš riikka lága mielde lea 
johkii luoiti čázádagas, joatkašuvvá govdo-
daga dáfus seammán jogas leahkki guolleoali 
rádjai. 

2. Guollebivdosa dahje eará rusttega ii 
oaččo bidjat dahje geavahit nu, ahte guoli 
johtin guolleoalis sáhttá eastašuvvat dahje 
guolli ii beasa dasa dahje das lihkadit. Guol-
leoalis golgadettiin dahje geassinnuhtiin 
nuohtodettiin galgá leat oali govdodagas uh-
cimustá bealli rabasin. Jos geas nu lea sierra-
vuoigatvuohta guolástettiin gokčat oali, de 
dát vuoigatvuohta bisuhuvvo. 
 

25 artihkal 

Dárkilet mearrádusat 

1. Duortnoseanu guolástanguovllus bivdui 
guoskevaš guolástannjuolggadus (guolás-
tannjuolggadus) lea mávssolaš oassi 
soahpamušas. 

2. Soahpamušbealit čatnaseaba Duort-
noseanu guolástanguovllu oalgečázádagaid 
hárrái addit dárbbašlaš mearrádusaid ja álgit 
dárbbašlaš doaimmaide guollenáliid ovddi-
dan dihte.  

26 artihkal 

Fápmudus 

Guolástannjuolggadusas máinnašuvvojit 
bivddu guolástanguovllus hálddašeaddji ei-
seválddit ja dat, ahte man viidodagas sii 
sáhttet addit bivdui guoskevaš lasse-
mearrádusaid ja mieñihit spiehkastagaid 
guolástannjuolggadusa mearrádusain. Ovdal 
mearrideami kommišuvdnii galgá várrejuv-
vot dilálašvuohta cealkámuša addimii. 
 

27 artihkal 

Guollenáliide guoskevaš dutkan ja statistihk-
ken 

1. Soahpamušbealit joñiheaba ovttasráñiid 
guollenáliid dutkama ja čuovvuma. 

2. Soahpamušbealit dahkaba jahkásaččat 
oktasaš guolástanstatistihkaid. Dán ulbmila 
várás dárbbašlaš dieñut bivdoossodagain ja 
sálašmeriin čoggojuvvojit guñege bivdobajis. 

3. Soahpamušbeliid áššáigullevaš eiseváld-
dit čohkkejit dieñuid oktasaš meannudanvu-
giid mielde. 

28 § artihkal 

Doaimmat guollenáliid suddjen dihte 
dávddain jed. 

1. Soahpamušbealit čatnaseaba dárbbašlaš 
doaimmaide guollenáliid suddjen dihte 
váralaš njoammu guolledávddain ja vieris 
guollešlájaid ja guollenáliid gilvimiid dusten 
dihte. 

2. Soahpamušbealit leaba goabbáge geat-
negahtton farggamusat almmuhit nubbi 
nubbái váralaš njoammu guolledávddaid 
eahpádusas dahje gávnnaheamis.  
 

29 artihkal 

Guolástanmearrádusaid rihkkun 

Ráŋggáštussii, duogušteapmái, massimii, 
sierra vuoigatvuoñaváikkuhussii ja eará 
rihkusčuovvumuššii guoskevaš gustojeaddji 
njuolggadusat heivehuvvojit goappáge riik-
kas dán soahpamuša sihke guolástannjuolg-
gadusa ja daid vuoñul addojuvvon mearrádu-
said rihkkumis seamma vuogi mielde go lága 
rihkkumiin dan riikkas, mas rihkus lea 
dáhpáhuvvan. 
 

Loahppamearrádusat 

30 artihkal 

Riidduid čoavdin 

1. Soahpamušbeliid gaskasaš riidu 
soahpamuša dulkomis dahje heiveheamis 
čovdojuvvo ráññádallamiiguin dahje eará 
vuogi mielde, man soahpamušbealit dohkke-
heaba.  

2. Ráññádallamat galget álggahuvvot 
golmma mánotbaji sisa das, go 
soahpamušbealli ovdanbuktá 
ráññádallanbivdaga diplomáhtalaš geainnu 
mielde nuppi soahpamušbeallái.  
 

31 artihkal 

Čuovvun ja nuppástusat 

1. Soahpamušbealit čoahkkaneaba dárbbu 
mielde čuovvun dihte soahpamuša heive-

heami. Deaivvadeapmi galgá lágiduvvot 
maŋimustá golmma mánotbaji sisa 
soahpamušbeali ovdanbuktin gáibádusas. 

2. Dán soahpamuša ja dan čuvvosiid sáhttá 
rievdadit soahpamušbeliid soahpamuša 
vuoñul. Nuppástusat bohtet fápmui 35 ar-
tihkkalis mearriduvvon vuogi mielde. 
 

32 artihkal 

Eretcealkin 

1. Goabbáge soahpamušbealli sáhttá eret-
cealkit soahpamuša nuppi soahpamušbeallái 
čujuhuvvon čálalaš almmuhusa vuoñul. Eret-
cealkin boahtá fápmui guovttenuppelot 
mánotbaji geažes dákkár almmuhusa 
vuostáiváldimis. 

2. Jos dát soahpamuš eretcelkojuvvo, de 
soahpamušbealit galgaba sihkkarastit ahte 
sáhttiba muñui deavdit iežaska 
riikkaidgaskasaš geatnegahttimiid. 
 

33 artihkal 

Gopmáneaddji soahpamušat 

Go dát soahpamuš lea boahtán fápmui, de 
čuovvovaš soahpamušat eai leat šat fámus: 
 

a) Suoma dásseválddi ja Ruoŧa gonagas-
riikka gaskkas guovvamánu 17. beaivve 1949 
dahkkojuvvon soahpamuš dimbbargolga-
deamis Durdnosa ja Muoná rádjejogain; 

b) Suoma ja Ruoŧa gaskkas čakčamánu 16. 
beaivve 1971 dahkkojuvvon 
rádjejohkasoahpamuš (jagi 1971 
soahpamuš); ja 

c) Suoma dásseválddi ja Ruoŧa gonagas-
riikka gaskkas golggotmánu 3. beaivve 2003 
dahkkojuvvon soahpamuš oktasaš 
čáziiddikšunguovllu vuoññudeamis. 

 
34 artihkal 

Sirdašuvvannjuolggadusat 

1. Go dát soahpamuš lea boahtán fápmui, 
de jagi 1971 suopmelaš-ruoŧŧelaš 
rádjejohkakommišuvnnas dutkojuvvomin 
leahkki áššit galget sirdojuvvot áššáigullevaš 

riikkadási duopmostuoluid ja lohpee-
iseválddiid gieñahallanláhkai. 

2. Áššis, masa leat dán soahpamuša fápmui 
boañedettiin heivehuvvon jagi 1971 
soahpamuša 8 logu 4 artihkkala njuolggadu-
sat, heivehuvvojit jagi 1971 soahpamuša 
ávnnaslaš njuolggadusat. Muñui heivehuvvo-
jit riikkadási njuolggadusat. 

3. Jagi 1971 soahpamuša vuoñul addojuv-
von lobit báhcet fápmui dego dat livčče ad-
dojuvvon áššáigullevaš riikkadási láhka-
mearrádusaid vuoñul. Daid dárkkisteapmái, 
rievdadeapmi ja čuovvuma goziheapmái hei-
vehuvvojit riikkadási njuolggadusat. 

4. a) Dat, guhte rihkku jagi 1971 
soahpamuša vuoñul addojuvvon lohpe-
mearrádusaid ovdalgo dát láhka lea boahtán 
fápmui, galgá dubmejuvvot ráŋggáštussii 
daid láhkamearrádusaid mielde, mat ledje 
fámus dagu dáhpáhuvadettiin. 

b) Dat, guhte rihkku jagi 1971 soahpamuša 
vuoñul addojuvvon lohpemearrádusaid  dan 
maŋŋá dát láhka lea boahtán fápmui, galgá 
dubmejuvvot ráŋggáštussii daid láhka-
mearrádusaid mielde, mat ledje fámus dagu 
dáhpáhuvadettiin. 

5. Jagi 1971 suopmelaš-ruoŧŧelaš 
rádjejohkakommišuvnna mearrádusa mielde 
guolástangoarttaid vuovdimis čoggon ruñat 
sirdašuvvet dán soahpamuša fápmui 
boañedettiin Lappi ealáhus-, johtalus- ja 
birasguovddážii ja Fiskeriverketii. 

6. Jagi 1971 suopmelaš-ruoŧŧelaš 
rádjejohkakommišuvnna eará ruñat, main 

vealggit leat geahpeduvvon, sirdašuvvet dán 
soahpamuša fápmui boañedettiin 
kommišuvdnii. Gustojeaddji lohpe-
mearrádusain jagi 1971 suopmelaš-ruoŧŧelaš 
rádjejohkakommišuvdnii máksinláhkai mear-
riduvvon mávssut máksojuvvojit dán 
soahpamuša fápmuiboahtima maŋŋá 
kommišuvdnii. 

7. Jagi 1971 suopmelaš-ruoŧŧelaš 
rádjejohkakommišuvnna duohken leahkki 
áššegirjjit sirdojuvvojit kommišuvdnii. 

8. Go soahpamuš boahtá fápmui, de anus 
leahkki lobálaš firpmiid, mat eai deavdde 
guolástannjuolggadusa 8 §:a 1 momeantta 
gáibádusaid bivdosiid struktuvrras, sáhttá 
geavahit golmma jagi áiggi soahpamuša 
fápmuiboahtimis. 
 

35 artihkal 

Fápmuiboahtin 

Dát soahpamuš boahtá fápmui 30 beaivvi 
geažes das, go soahpamušbealit leaba alm-
muhan nubbi nubbái diplomáhtalaš geainnu 
mielde daid gáibádusaid dievvamis, mat leat 
ásahuvvon vuoññolága mielde. 

Dán dáhkádussan leaba guktot fápmuduv-
von olbmot vuolláičállán dán soahpamuša 
guoktin, suoma- ja ruoŧagielat gáhppálahkan 
nu, ahte guktot gielat leat ovtta 
duoñaštanfámolaččat. 

 
 

Stockholmmas skábmamánu 11. beaivve 2009 

 
 
 
 
Suoma dásseválddi beales:   Ruoŧa gonagasriikka beales: 
 
 
 
Alec Aalto    Åsa-Britt Karlsson

Suopmelaš-ruoŧŧelaš rádjejohkakommišuvnna doaibmanjuolg-
gadusat 

 
1 §  

Kansliija 

Suopmelaš-ruoŧŧelaš 
rádjejohkakommišuvnnas lea ruovttubáiki ja 
kansliija dan rádjeguovllu báikegottis, man 
soahpamušbealit mearrideaba dan várás. 
Kommišuvnnas lea poastačujuhus goappáge 
riikkas. 

Kansliija fuolaha kommišuvnna arkiivvas 
ja diáras. 

2 §  

Bargoveahka 

Kommišuvnnas lea čálli. Olbmos, guhte 
válljejuvvo čállin, galgá lea allaskuvladutk-
kus ja son galgá máhttit sihke suoma- ja 
ruoŧagiela. Dárbbu mielde sáhttá válljet ovtta 
dahje eanet veahkkečálliid. 

Kommišuvdna sáhttá váldit iežas bálvalus-
sii dasa lassin eará bargoveaga. 
Čálli, veahkkečálli ja eará bargoveaga 

bálkáheamis mearrida kommišuvdna. 
Bargosoahpamušgaskavuhtii heivehuvvo 

kommišuvnna ruovttubáikki ja kansliija 
sajádatriikka láhka. 
 

3 §  

Mearrádusdahkan 

Kommišuvdna lea mearridanválddálaš, go 
buot guhtta lahtu leat báikki alde. Jos lahtut 
eai leat mearrádusas ovttamielalaččat, de das 
galgá jienastuvvot. Jienastusas šaddá 
mearrádussan dat oaivil, man uhcimustá 
njeallje lahtu, geain uhcimustá guovttis leat 
goappáge riikkas, leat guottihan. 

Jos kommišuvdna ii sáhte bealistit nannet 
dahje hilgut 10 artihkkala 1 bihtá f-čuoggás 
oaivvilduvvon oktasaš prográmma dahje 
plána mearreáiggis, de dat galgá almmuhit 
dilis ja dan dagahan sivain áššáigullevaš ei-
seválddiide. 
 
 

4 §  

Ságadoalli, lahtuid ja áššedovdiid doaimmat 

 
Ságadoalli joñiha kommišuvnna barggu. 
Kommišuvnna eará lahtut ja áššedovdit 

oassálastet ságadoalli bovdehusa mielde 
kommišuvnna čoahkkimiidda ja dárbbu 
mielde sierralágan čielggadusaiguin dahje 
dutkamušaiguin veahkehit iežaset 
gelbbolašvuoñasuorggis áššiid 
válmmaštallama. 

Go juoga lahttu lea eastašuvvan oassálas-
timis kommišuvnna doaimmaide, de su 
várrelahttu galgá fuolahit su doaimmaid 
ságadoalli gohččuma mielde. 
 

5 §  

Čálli barggut 

Čálli lea veahkkin ságadoalli rávvagiid 
mielde áššiid válmmaštallamis, doallá 
kommišuvnna beavdegirjjiid ja diáraid, fuo-
laha bovdehusaid ja eará áššegirjjiid sádde-
mis sihke ruñaid hálddašeamis.  
 

6 §  

Buhtadusat ja bálvalaneavttut 

Lahtuid ja áššedovdiid bálkkáid, mátkego-
luid ja beaiveruñaid máksá kommišuvdna. 

Soahpamušbealit mearrideaba ovttasráñiid 
das, makkár ákkaid vuoñul bálkkát mákso-
juvvojit. 

Lahtuid ja áššedovdiid mátkegolut ja 
beaiveruñat buhttejuvvojit lahtuid ja 
áššedovdiid ruovtturiikka 
mátkkoštannjuolggadusaid mielde. 

Kommišuvdna mearrida čálli, veahkkečálli 
ja eará bargoveaga bálkkáid dahje bálkáhea-
mi, ja máksá daid. 

Eará bálvalaneavttuin lea heivvolaš osiin 
fámus, maid kommišuvnna ruovttubáikki ja 
kansliija sajádatriikka láhka mearrida dan 
olbmos, guhte váldojuvvo stáhta bálvalussii.  
 

7 § 

Bušeahtta ja ruhtadoallodárkkisteapmi 

Kommišuvdna galgá maŋimustá 
njukčamánu 1. beaivve dahkat iežas evttohu-
sa čuovvovaš kaleanddarjagi bušeahttan ja 
doaimmahit dan soahpamušbeliide. 
Soahpamušbealit ráññádallaba 
bušeahttaárvalusa birra. 

Soahpamušbealit čujuheaba ruñaid 
kommišuvnna atnui jahkásaččat maŋimustá 
oññajagemánu 15. beaivve. 

Soahpamušbealit mearrideaba ruhtadoal-
lodárkkisteamis ovttasráñiid. Ruhtadoallo- ja 
doaibmačilgehus dahkkojuvvojit jahkásaččat 
ovdal guovvamánu 1. beaivvi. 
 

8 §  

abasáiggit ja vuostáiváldin 

Kansliija lea rabas buohkaide. 
Kommišuvdna mearrida rabasáiggiin. 

 
Ságadoalli, čálli dahje veahkkečálli leaba, 

jos sudnos ii leat dohkálaš sivva easttan, 
kansliijas deaivamis mearriduvvon áigge uh-
cimustá oktii vahkus. 

Kommišuvna dieñiha rabasáiggiin. 
 

9 §  

Áššegirjjiid giella 

Áššegirjjit, mat doaimmahuvvojit 
kommišuvdnii, dahkkojuvvojit dainna gie-
lain, man priváhtaolbmos lea vuoigatvuohta 
geavahit áššáigullevaš riikkas virggálaš 
oktavuoñain. Jos lea dárbu jorgalit 
áššegirjjiid, de kommišuvdna vástida das. 

Kommišuvnna beavdegirjjit dahkkojuvvojit 
dárbbu mielde suoma- ja ruoŧagillii. 
 
 

10 §  

Bargoortnet 

Kommišuvdna nanne alccesis bargoortne-
ga. 

Duortnoseanu guolástanguovllu guolástannjuolggadus 

 
Almmolaš mearrádusat 

1 §  

Ulbmil 

Dát guolástannjuolggadus lea mávssolaš 
oassi Suoma ja Ruoŧa gaskasaš 
rádjesoahpamušas. 

Guolástus lea lobálaš, jos dat lea govttolaš 
Duortnoseanu guolástanguovllu guollenáliid 
suodjaleami ja bistevaš geavaheami dáfus 
sihke Suomas ja Ruoŧas. Vulgojuvvo das, 
ahte galgá ožžojuvvot áigái govttolaš ja 
vuoiggalaš dássedeaddu guollenáli ja ávki-
natnima perspektiivvas geahčadettiin heive-
hanguovllu guolástanberoštumiid gaskii ol-
lisvuohtan, nu ahte váldojuvvo vuhtii rádje-
jogaid govttolaš ávkinatnin dakkár vugiin, 
mii ovddida oppa rádjeguovllu ávkki. 

Guolástannjuolggadusa mearrádusat sihke 
dán njuolggadusa vuoñul addojuvvon me-
arrádusat eai oaččo doalvut dakkár heivehe-
apmái, mii manná ruossalassii dáinna ulbmi-
liin dahje muñui Suoma ja Ruoŧa 
riikkaidgaskasaš geatnegahttimiiguin ja 
erenoamážit Eurohpá Ovttastumi oktasaš gu-
olástanpolitihkain. 
 

2 §  

Heivehanguovlu 

Guolástannjuolggadusa mearrádusat heive-
huvvojit rádjejohkasoahpamuša 23 artihkka-
lis meroštallon čuovvovaš čáhceguovlluin 
(Duortnoseanu guolástanguovlu): 

a) Rádjeeanus ja Muonájogas sihke dan oa-
sis Duortnoseanus ja dain jávrriin, maid mi-
elde Suoma ja Ruoŧa gaskasaš riikkarádji 
manná (rádjejogat); 

b) dain čázádagain, mat leat rádjejogaid 
oalgejohkarokkit dahje luitet rádjejogaide; 

c) Duortnoseanu njálbmesurggiin; ja 
d) dan oasis Mearrabañas, mii lea 

Háhpáránddi hámmanis Skomakera nuorta-

davimus čuoggái, Ylikari nuorttamus 
čuoggái, Sarvenkataja davimus čuoggái ja 
das njuolgga nuorttas riikkaráji rádjai ja das 
lulás riikkaráji mielde Durdnosa ja Giema gi-
elddaid ráji rádjai ja ain nuorttasdavás gield-
daráji mielde nannámii sárgojuvvon sárgá 
davá- ja siskkobealde. Guolástanguovllu 
rádječuoggáid koordináhtat gávdnojit 
čuvvosis 1. 

Johkaguovlluin oaivvildit dán guolástann-
juolggadusas Duortnoseanu guolástanguovllu 
dan oasi, mii lea joganjálmmi davábealde. 
Dát guovlu ollá Hellälä davvinjárgga geažis 
Suoma bealde ja Ruoŧa bealde leahkki Virta-
kari njárgga geahčái gessojuvvon njuolg-
gosárggisin, ja davábealde Uksei ja Palosaari 
lulágeaži bokte gessojuvvon njuolggosárgá 
mielde. Mearraguovlluin oaivvildit guolás-
tanguovllu dan oasi, mii lea dáid sárgáid 
lulábealde.  
 

3 §  

Ráfáidahttinbiret 

Mearraguovllus leat goappáge riikka 
čáhceguovllus lágas mearriduvvon guolleoali 
lassin ráfáidahttinbiret. Dát čohkiidit dain 
čáhčeguovlluin, mat ollet 200 mehtera du-
ohkái daid sárgáid goabbat beallai, maid ko-
ordináhtat leat čuvvosis 1. 

Guollebivdosa dahje eará rusttega ii oaččo 
bidjat dahje geavahit nu, ahte guoli johtin 
ráfáidahttinbires sáhttá eastašuvvat dahje gu-
olli ii beasa ráfáidahttinbirii dahje das lihka-
dit. 

Buotlágan bivdu stuorramerddiin, bivdosiin 
mas lea vuoññu sihke mohkkefirpmiin ja luo-
sa dahje dápmoha bivdimii oaivvilduvvon 
eará biergasiin lea gildojuvvon dan mearrao-
asis, man rádjin lea joganjálbmi ja Salmen-
lahti njálmmi lulábeale gáttis Kraasela ja Tir-
ro sulluid lulábeale njárggaid bokte Sellö 
oarjedavábeale geaži rastá Pirkkiö oarje-
davábeale njárgii gessojuvvon sárggis. 

4 §  

Meroštallamat 

Dáin njuolggadusain oaivvildit: 
1) giddes bivdosiin dakkár bivdosa, mas 

lea sivlá, dego luossamearddi dahje stuorra-
mearddi, mii lea oaivvilduvvon geavahuvvot 
seamma sajis uhcimustá guokte jándora, 

2) smávvamerddiin bodnái giktaduvvon 
mearddi, man gierddu čañamihttu lea vuollel 
1,0 mehter ja mii ii leat gokkoge alit go 1,5 
mehtera; 

3) áŋkoraston firpmiin dakkár fierpmi, mii 
áŋkoriiguin, givttaiguin dahje iežas deattuin 
luitojuvvo bodnái dahje áŋkorasto bodnái 
dahje botni bajábeallai ja mii ii rievdda čázi 
fárus; 

4) golgadagain rávnnji fárus rievdi fierpmi; 
5) geassinnuhtiin fatnasii giddejuvvon nu-

ohti; 
6) vuokkain dakkár dahkkojuvvon basteoa-

ivvi, muorraguoli, dolgevuokka dahje daidda 
buohtastahtti áŋkorhohkahusa, mii iežas lih-
kadusaiguin, ivnniiguin dahje hámiinis gikta-
la guoli dohppet dasa; 

7) stággobivdobiergasiin stákku, bilkke ja 
vástideaddji lihkahallat oaivvilduvvon bier-
gasiid, maidda gullá duorgu ja vuogga dahje 
áŋkor; ja 

8) lunddolaš sevttiin ealli dahje goddojuv-
von sevttiid ja hádjabuktagiid. 
 

5 §  

Guolástandikšunmáksu 

Dakko bokte go guolástandikšunmáksu ri-
ikkadási láhkamearrádusaid mielde galgá 
máksojuvvot dan riikkas, mas bivdu 
dáhpáhuvvá, de dákkár máksu galgá mákso-
juvvot dan láhkamearrádusaid mielde. 

Go fatnasis dáhpáhuvvi vuoggabivddu 
ovddas galgá 1 momeantta mielde mákso-
juvvot máksu, de dákkár máksu guoská ma-
iddái olbmui, guhte suhká guoskevaš fatnasa.  
 
 

Bivdobiergasat, guolástanáiggit ja vuoli-
musmihtut 

6 §  

Lobálaš bivdosat 

 
Luosa ja dápmoha lea lohpi bivdit dušše 
čuovvovaš bivdosiiguin: 

1) giddes bivdosiin mearraguovllus; 
2) golgadagain ja geassinnuhtiin johkagu-

ovllus čuvvosa 2 bivdosajiin; 
3) stákkuin ja vuokkain; ja 
4) hoavastanbivdosiin čuvvosa 2 biv-

dosajiin. 
Eará šlájaid go luosa ja dápmoha lea lohpi 

bivdit dušše čuovvovaš bivdosiiguin ja biv-
dovugiiguin:  

1) giddes bivdosiin mearraguovllus; 
2) golgadagain ja geassinnuhtiin johka-

guovllus čuvvosa 2 bivdosajiin; 
3) áŋkoraston firpmiiguin mearraguovllus 

ja johkaguovllus doažžadis čáziin, savvoniin 
ja jávrriin; 

4) njáhká- ja hávgaáŋkoriin sihke 
njáhkámerddiin; 

5) nuhtiin mearraguovllus; 
6) hoavastanbivdosiin čuvvosa 2 biv-

dosajiin; 
7) merddiin, smávvamerddiin ja guolle-

hehkiin;   
8) stákkuin ja vuokkain sihke bilkkiin; ja  
9) oaggumiin lunddolaš sevttiin earret guo-

ikasajiid ja golgi čáziid. 
Stággobivdobiergasiiguin guolástettiin 

oažžu geavahit oktanaga eanemustá golbma 
vuokka bivdobiergasa nammii. Stággobivdo-
biergasiiguin guolástettiin bivdobiergasat 
galget leat álo guolásteaddji olámuttus.  

Bivdosajiin, main geassinnuohti, golgadaga 
ja hoavastanbivdosa oažžu čuvvosa 2 mielde 
geavahit, bivdosajiid lea lohpi čorget bivddu 
várás dušše bivddu gáibidan viidodagas. 

Ovdalis 4 momeanttas daddjojuvvon 
čorgenbargguin ii oaččo geavahit guoli bivdi 
biergasiid, jos ulbmilin lea bivdit daiguin 
guoli čorgema áigge. 

Olmmoš, guhte 4 momeantta mielde áigu 
čorget bivdosaji, galgá maŋimustá čieža bar-
gobeaivvi ovdal dán álggaheami almmuhit 
iežas áigumušas Suomas Lappi ealáhus-, joh-
talus- ja birasguovddážii ja Ruoŧas báikkálaš 
bolesii. 
 

7 §  

Gildojuvvon bivdosat ja bivdovuogit 

Eará bivdosat go 6 §:s máinnašuvvon biv-
dosat leat gildojuvvon. Buot šlájaid bivdui 
gusket dasa lassin čuovvovaš áššit. 

Uhteriin bivdin dahje dasa buohtastahtti 
eará bivdovuohki lea gildojuvvon. 

Báhčinvearjju, gaidnadeaddji dahje 
mirkkolaš ávdnasa dahje šleañgarávnnji gea-
vaheapmi lea bivddedettiin gildojuvvon. 

Bivdu lea gildojuvvon stággobivdobier-
gasiiguin ja eará áŋkoriiguin go njáhká- ja 
hávgaáŋkoriin, maid ulbmilin lea darvánit 
guollái olggobealde, dahje nu, ahte lea stuor-
ra várra das, ahte guolli darvána nu. Njahp-
pasan guolli galgá farggamusat luitojuvvot 
fas čáhcái.  

Bivdu lea gildojuvvon hársegiin dahje eará 
biergasiin, mii bastá guoli čaña olggobealde. 
Roahkaniin oažžu goittotge loktet čázis guo-
li, mii lea roahkkasan bivdosii. 

Áŋkoraston firpmiiguin guolástettiin ii 
oaččo geavahit dahkkojuvvon rávdnjesuoji, 
sivllá dahje eará giddes rusttega. 

Guoli gavdnjemii dahje dan johtima easti-
mii oaivvilduvvon biergasiid ii oaččo bidjat 
čáhcái dahje čázi bajábeallai. 

Gildojuvvon bivdobiergasiid ii oaččo seail-
luhit fatnasis dahje muñui doallat olámuttus. 
Seammá guoská maiddái lobálaš bivdosiidda 
gieldduáigge. Meahccebivdui oaivvilduvvon 
vearjju lea goittotge lohpi fievrridit mielde. 
Mearraguovllus lea gieldduáigge maiddái 
lohpi fievrridit dakkár bivdosiid, mat leat 6 
§:a mielde lobálaččat. Dát dainna eavttuin 
ahte bivdosat leat čadnojuvvon ja páhkke-
juvvon. 
 

8 §  

Bivdosiid struktuvra ja čáhcái bidjan 

Eará šlájaid go luosa ja dápmoha firpmiin 
bivddedettiin oažžu geavahit dušše dakkár 
golgadagaid ja áŋkoraston firpmiid, mat 
čohkiidit ovttavuovssat goñánis almmá seah-
ka haga ja mat leat válmmaštuvvon ovtta-
geardán nailonárppus (monofiilaárpu), man 
gassodat oažžu leat eanemustá 0,20 milli-
mehtera. Mearas lea goittotge lohpi geavahit 
gasit árppu fierpmis, man galljodat lea eane-
mustá 40 millimehtera.   

Golgadat oažžu leat eanemustá 120 mehte-
ra guhku. Geassinnuohtti oažžu leat eane-
mustá 200 mehtera guhku.  

Áŋkoraston fierbmi oažžu leat eanemustá 
60 mehtera guhku. Dát ii goittotge guoskka 
bivdui mearraguovllus borgemánu 1. beaiv-
vis cuoŋománu 30. beaivvi rádjai. Dát ii 
maiddái guoskka bivdui mearraguovllus 
áŋkoraston firpmiiguin, maid galljodat lea 
eanemustá 40 millimehtera. Áŋkoraston 
firpmiid gaska galgá leat uhcimustá 60 meh-
tera. 

Náhkkeguoli bivdui oaivvilduvvon meard-
di njálbmi ii oaččo leat badjel 16 sentemehte-
ra gosage guvlui. 

Earret mearddi, luosa ja dápmoha bivdimii 
oaivvilduvvon hoavastanbivdosa ja guolle-
hehke bivdosiin ii oaččo geavahit sreaŋgga, 
metállavaijera dahje sullasaš neavvuid.  

Eará šlájaid go luosa ja dápmoha lea lohpi 
bivdit hoavastemiin johkaguovllus dušše 
dakkár hoavastanbivdosiin, mii lea 
válmmaštuvvon eanemustá 0,40 millimehtera 
gassosaš ovttageardán nailonárppus (mono-
fiilaárpu) ja dakkár goñánis, man galljodat 
lea uhcimustá 80 millimehtera. 
 

9 §  

Bivdosiid merken 

Bivdui oaivvilduvvon bivddus galgá mer-
kejuvvot nu, ahte merkemis čilget bivdosa 
eaiggát dahje geavaheaddji sihke su 
oktavuoñadieñut. Merken galgá leat bures 
oidnosis, almmá ahte bivdosa šaddá váldit 
eret čázis. Merken ii leat dárbbašlaš stággo-

bivdobiergasiin, maid bivdi doallá gieñas 
dahje mat leat muñui su olámuttus. 
 

10 §  

Fierbmebivdosiid galljodat 

Johkaguovllus bivdosiid galljodat galgá 
leat: 

1) luosa dahje dápmoha golgadettiin ja 
geassinnuhtiin bivddedettiin uhcimustá 100 
millimehtera; 

2) eará šlájaid go luosa ja dápmoha golga-
dettiin ja geassinnuhtiin bivddedettiin uhci-
mustá 80 millimehtera ja eanemustá 100 mil-
limehtera; 

3) áŋkoraston firpmiiguin bivddedettiin uh-
cimustá 80 millimehtera ja eanemustá 100 
millimehtera; ja  

4) smávvamerddiin bivddedettiin eane-
mustá 80 millimehtera. 

Mearraguovllus bivdosiid galljodat galgá 
leat: 

1) giddes bivdosiiguin bivddedettiin guol-
lebeasis eanemustá 80 millimehtera. 

2) áŋkoraston firpmiiguin bivddedettiin 
daid galljodat galgá leat miessemánu 1. 
beaivvi álggu rájes suoidnemánu 31. beaivvi 
lohppii eanemustá 90 millimehtera ja eará 
áiggiid eanemustá 40 millimehtera dahje uh-
cimustá 90 millimehtera. 
 

11 §  

Bivdobadji ja ráfáidahttináiggit 

Luossa- ja dápmotbivdu lea gildojuvvon, 
jos dán paragráfas ii nuppeláhkai daddjojuv-
vo. 

Buotlágan bivdu johkaguovllus lea gildo-
juvvon čakčamánu 15. beaivvi álggu rájes 
juovlamánu 15. beaivvi lohppii earret 
náhkkeguoli meardebivddu. 

Luosa ja dápmoha lea lohpi bivdit stággo-
bivdobiergasiiguin geassemánu 1. beaivvi 
álggu rájes borgemánu 31. beaivvi lohppii. 
Dákkár luossa- ja dápmotbivdu lea goittot 
gildojuvvon sotnabeaivvis Suoma áiggi 
mielde diibmu 19 rájes (Ruoŧa áiggi mielde 
diibmu 18 rájes) vuossárgii diibmu 19 (18) 
rádjai. 

Luosa ja dápmoha lea lohpi bivdit johka-
guovllus čuvvosa 2 bivdosajiin: 

1) hoavastanbivdosiin mihcamarvahkus 
vuossárggas diibmu 19 (18) rájes sotna-
beaivái diibmu 19 (18) rádjai; ja 

2) golgadagain ja geassinnuhtiin mihca-
marvahku maŋŋebárggas duorastahkii ja 
guovtte čuovvovaš vahkkoloahpa áigge mih-
camáraid maŋŋá bearjadagas diibmu 19 (18) 
rájes čuovvovaš sotnabeaivái diibmu 19 (18) 
rádjai. 

Eará šlájaid go luosa ja dápmoha lea lohpi 
bivdit johkaguovllus čuvvosa 2 bivdosajiin: 

1) hoavastanbivdosiin dušše mihcamarvah-
ku vuossárggas diibmu 19 (18) rájes 
čakčamánu 14. beaivvi lohppii; ja  

2) golgadagain ja geassinnuhtiin dušše suo-
idnemánu 15. beaivvi álggu rájes čakčamánu 
14. beaivvi lohppii. 

Mearraguovllus eará šlájaid go luosa ja 
dápmoha lea lohpi bivdit giddes bivdosiiguin 
geassemánu 11. beaivvi álggu rájes golg-
gotmánu 31. beaivvi lohppii. Dápmoha lea 
lohpi bivdit giddes bivdosiiguin geassemánu 
17. beaivvi diibmu 12.00 rájes borgemánu 
31. beaivvi lohppii. Luosa lea lohpi bivdit 
giddes bivdosiiguin geassemánu 17. beaivvi 
diibmu 12.00 rájes čakčamánu 15. beaivvi 
lohppii. 

Goabbáge soahpamušbealli oažžu nannet 
riikkadási mearrádusaiguin sierra guolás-
teaddjiluohkáide maŋit álggahanbeaivemeriid 
go 6 momeanttas máinnašuvvon beaive-
mearit, goittotge nu, ahte ámmátbivdu dahje 
eará bivdu giddes bivdosiiguin álgá 
maŋimustá geassemánu 29. beaivve. Dákkár 
riikkadási mearrádusat sáhttet guoskat 
maiddái bivddusráddjehusaide. 

Giddes bivdosiid oažžu giktadišgoahtit ja 
áŋkorastigoahtit juo ovdalgo bivddu lea lohpi 
álggahit. Eará sivlláid go guoli bivdi sivlláid 
oažžu bidjagoahtit áramustá čieža jándora 
ovdalgo bivddu lea lohpi álggahit. 
 

12 §  

Vuolimusmihtut ja guliid luoitin 

Vuollel 50 sentemehtera guhkkosaš luosa 
dahje dápmoha sihke vuollel 35 sentemehtra 
guhkkosaš hárri bivdin ja goddin lea gildo-
juvvon. Guhkkodat mihtiduvvo oaivegeažis 

njuolgadin rohttejuvvon, oktii čárvejuvvon 
beahceha geahčái.  

Vuollemihttosaš guolli galgá farggamusat 
luitojuvvot fas čáhčái juogo eallin dahje 
jábmin. 

Dievasmihttosaš guolli galgá luitojuvvot 
fas čáhcái eallin dahje jábmin, jos dat lea: 

1) bivdojuvvon ráfáidahttináigge; 
2) bivdojuvvon gildojuvvon bivdosiin dah-

je gildojuvvon bivdovugiin; dahje dat lea 
3) vuorru. 
Dan, guhte 11 §:a 6 momeantta vuoñul 

bivdá giddes bivdosiiguin eará šlájaid go luo-
sa ja dápmoha ovdalgo luosa ja dápmoha lea 
lohpi bivdigoahtit, galgá uhcimustá oktii 
jándoris oahpadit buot guollebesiid ja várru-
gasat luoitit dain buot luosaid ja dápmohiid. 
 

Stággobivdui ja hoavastanbivdui 
guoskevaš sierramearrádusat 

13 § 

Sálašearit 

Stákkuin ja vuokkain dahje hoavastanbiv-
dosiin bivddedettiin lea lohpi bivdit ja váldit 
sálašin ovtta luosa dahje dápmoha bivdi ja 
jándora nammii. 
 

14 §  

Fatnasa geavaheapmi vuoggabivddus 

Luosa ja dápmoha bivdin stággobivdobier-
gasiiguin áŋkoraston fatnasis ii oaččo 
heañuštit earáid bivddu. 

 
Vuokkain fatnasis bivddedettiin mohtora 

geavaheapmi lea gildojuvvon, earret savvon-
sajiid, mat leat Ruoŧa Övertorneå ja Suoma 
Aavasaksa gaskasaš šalddis vulosguvlui. 
Mohtora ii oaččo geavahit 200 mehtera laga-
bus guoikasajiid. 

 
Dán momeantta gieldu ii guoskka daidda 

olbmuide, geaid doaibmanávccat leat hedjo-
nan nu, ahte dat čuohcá fatnasa geava-
heapmái mohtora haga. 

 
Lappi ealáhus-, johtalus- ja birasguovddáš 

ja Fiskeriverket sáhttiba ohcama vuoñul ovt-

taskas dáhpáhusain goabbáge sierra mearridit 
spiehkastagaid dahkamis 2 momeanttas oaiv-
vilduvvon gielddus, jos dasa gávdno sierra 
sivva. Eiseválddit galget almmuhit nubbi 
nubbái dákkár addojuvvon lobiin. 
 

Eará mearrádusat 

15 §  

Eiseválddit 

Rádjejohkasoahpamuša 26 artihkkalis 
oaivvilduvvon eiseválddit leat Eana- ja 
meahccedoalloministeriija dahje Lappi 
ealáhus-, johtalus- ja birasguovddáš sihke 
Fiskeriverket dahje Norrbottena leana 
leanaráññehus dahje daid sadjái boahtti ei-
seválddit, go jearaldat lea guolástusa 
hálddašeamis guolástanguovllus ja spiehtas-
tagaid mieñiheamis guolástannjuolggadusa 
mearrádusain. Guolástussii guoskevaš lasse-
mearrádusaid sáhttet soahpat Suoma ja Ruoŧa 
ráññehusat dahje daid mearridan eiseválddit. 
 

16 §  

Guolástannjuolggadusas spiehkasteaddji 
mearrádusat 

Ráññehusat dahje daid mearridan eiseváld-
dit sáhttet dán njuolggadusa1 §:s 
máinnašuvvon ulbmila ja goappáge riikka 
riikkadási láhkamearrádusaid mielde 
ovttasráñiid soahpamiin spiehkastit guolás-
tannjuolggadusa mearrádusain, mat gusket 
lobálaš bivdoáiggiide, bivdovugiide, lobálaš 
bivdosiidda, bivdosiid mearrái dahje eará 
teknihkalaš njuolggadusaide sihke čuvvosii 2 
gullevaš bivdosajiide, jos: 

1) guollenáliid dilli addá dasa 
vejolašvuoña; dahje 

2) dat lea guollenáliid suodjaleami ja 
bistevaš ávkinatnima sihkkarastin dihte veal-
tameahttun. 

Mearrádusaid sáhttá ráddjet guoskat 
guolástanguovllu dahje bivdobaji oassái dah-
je ovttaskas bivdovuohkái. Mearrádusaid 
sáhttá addit mearreáigái ovtta bivdobadjái ain 
hávil, ja daid sáhttá dárbbu mielde 
árvvoštallat ja rievdadit dan mielde go dat lea 

Duortnoseanu guolástanguovllu guollenáliid 
seailluheami dáfus vealtameahttun. 

Ráññehusat dahje daid mearridan eiseváld-
dit guorahallet jahkásaččat bivddu lobálaš 
álggahanáiggiid dán njuolggadusa 11 §:a ja 
dán paragráfa 1 momeantta mielde ja sohpet 
ovttas das, mo dilli galgá muddejuvvot nu, 
ahte váldojuvvo vuhtii guollenáliid dilli. 
Nuppástusat merkejuvvojit sierra beavde-
girjái, mii dahkkojuvvo ovttasráñiid.  

Mearrádusaid rievdadanráññádallamat gal-
get álggahuvvot dakkár áigemuttus ja dat 
galget dáhpáhuvvat nu, ahte báikkálaš oasse-
bealit šaddet gullojuvvot ja mearrádusaid 
sáhttá dahkat maŋimustá cuoŋománu 1. 
beaivve mearrádusaid heivehanjage. 
 

17 §   

Guolástanlobit 

Lappi ealáhus-, johtalus- ja birasguovddáš 
ja Fiskeriverket dahje dat, masa eiseválddit 
doaimma oskkildit, sáhttet luohpadit guolás-
tanlobiid doppe, gos vuoigatvuohta luossa- 
dahje dápmotbivdui gullá stáhtii. Dákkár 
lohpi sáhttá gáibiduvvot maiddái suhkkis, 
guhte aktiivvalaččat oassálastá luossa- ja 
dápmotbivdui. 

Eiseválddit sáhttet soahpat johkaguovllu 
bivdovuoigatvuoña eará hálddašeaddjiiguin 
oktasaš guolástanlobis. Oktasaš guolástan-
lohpi addá vuoigatvuoña bivdit guolástan-
guovllus riikkarájis beroškeahttá. Eiseválddit 
sáhttet addit guolástanlobiid vuovdimii ja 
vuovdinboañuid geavaheami čilgemii 
guoskevaš mearrádusaid ja rávvagiid sihke 
gozihit priváhta oassebeliid lohpevuovdima. 

Guolástanlobiid boañut dihto guovllus gul-
let bivdovuoigatvuoña hálddašeaddjiide dáid 
čáhceguovloossodagaid mielde. Spiehkas-
tahkan ovdalis máinnašuvvon áššiin lea 
stáhta bivdovuoigatvuhtii dahje eará sierra 
ággii vuoññuduvvi bivdovuoigatvuohta, man 
árvoossodat meroštallo 2 momeanttas oaiv-
vilduvvon soahpamušas. 

Lobiid luohpadeami geažil dihto guovllus 
ožžojuvvon boañut sirdojuvvojit Suoma ja 
Ruoŧa oktasaš kontui. Go bivdovuoigatvuoña 
hálddašeaddjiide lea addojuvvon daidda 
gullevaš ossodat, de eiseválddit galget gea-
vahit dan loahppaossodaga ovttas mearriduv-
von gozihan- ja dutkandoaimmaide guovllus. 
 

18 §  

Guolástančájeheamit ja guolástangilvvut 

Lappi ealáhus-, johtalus- ja birasguovddáš, 
Fiskeriverket ja Norrbottena leana 
leanaráññehus ožžot spiehkastit ovttaskas 
dáhpáhusain guolástannjuolggadusa 
mearrádusain ja mieñihit lobi, dan maŋŋá go 
leat soahpan áššis, eiseválddiid soahpan do-
aibmalinnjáide heivvolaš bivdui 
guolástančájehemiin ja guolástangilvvuin. 
Lobi mieñiheaddji eiseváldi sáhttá lohpeeavt-
tuin suovvat ovdanbukit guolástančájehemiin 
árbevirolaš bivdovugiid, mat spiehkastit 
guolástannjuolggadusa bivdosiidda 
guoskevaš mearrádusain. Lobi mieñiha dan 
riikka eiseváldi, goappás máinnašuvvon do-
aimmat dáhpáhuvvet. Lobi birra galgá alm-
muhit nuppi soahpamušbeali eiseváldái. Ášši 
gieñahallamis galgá heivehit 
rádjejohkasoahpamuša 21 artihkkala.  
 

19 § 

Bivdu dieñalaš ulbmila várás 

Lappi ealáhus-, johtalus- ja birasguovddáš, 
Fiskeriverket ja Norrbottena leana 
leanaráññehus ožžot spiehkastit ovttaskas 
dáhpáhusain guolástannjuolggadusa 
mearrádusain ja mieñihit lobi, dan maŋŋá go 
leat soahpan áššis, eiseválddiid soahpan do-
aibmalinnjáide heivvolaš bivdui dieñalaš 
ulbmila várás. Lobi mieñiha dan riikka ei-
seváldi, goappás máinnašuvvon doaibma 
dáhpáhuvvá. Dasa lassin dárbbašuvvo 
guolástanvuoigatvuoña hálddašeaddji lohpi. 
Dieñalaš dutkamii mieñihuvvon lobi birra 
galgá almmuhit nuppi soahpamušbeali ei-
seváldái. Ášši gieñahallamis galgá heivehit 
rádjejohkasoahpamuša 21 artihkkala.  

20 §  

Rádjejohkakommišuvnna cealkámuš 

 
Rádjejohkasoahpamuša 11 artihkkala 3 

bihtás oaivvilduvvon cealkámuša ii leat 
dárbu háhkat dain dáhpáhusain, main vásto-
eiseválddis sáhttá geahččat leat dárbbašlaš ja 
doarvái stuorra doibmaválddi áššis.  
 

21 §  

Goziheapmi 

Dán guolástannjuolggadusa čuovvuma go-
zihit Lappi ealáhus-, johtalus- ja 
birasguovddáš ja Norrbottena leana 
leanaráññehus sihke dat doaibmaorgánat, mat 
goappáge riikka láhkamearrádusaid mielde 
gozihit guolástusa. Goabbáge 
soahpamušbealli galgá doaibmat nu, ahte 

nammaduvvojit doarvái ollu guolástangozi-
headdjit ja goziheamis šaddá doarvái beaktil. 

 
Bivddu ožžot dasa lassin gozihit oktasaš 

suopmelaš-ruoŧŧelaš gozihanjoavkkut. 
Dákkár goziheamis nuppi riikka goziheaddjit 
leat dárkojeaddji sajádagas. 

 
Áššáigullevaš lágagozihaneiseválddit ja 

guolástangoziheaddjit Suomas ja Ruoŧas lo-
nohallet dárbbu mielde dieñuideaset. 
 

22 §  

Almmolaš guolástanláhkamearrádusaid hei-
veheapmi 

Jos dán njuolggadusas eai leat sierra-
mearrádusat, de goappáge riikka guolás-
tanláhkamearrádusat ja daid vuoñul addojuv-
von njuolggadusat leat fámus. 

ČUOVUS 1. GUOLÁSTANNJUOLGGADUSA HEIVEHANGUOVLU JA RÁ FÁIDAHT-
TINBIRET MEARAS 

 
Heivehanguovllu rájit mearat 
 
Guolástannjuolggadusa 2 §:a d-čuoggás oaivvilduvvon heivehanguovllu lullirádji manná 
njuolggosárggisin čuovvovaš čuoggáid bokte. Čuoggát leat merkejuvvon golmmanummirloh-
kun kártii, mii lea čuvvosa loahpas. Koordináhtat vuoññuduvvet ETRS89 (WGS84) -
vuogádahkii. 
 
Nr Lat Lon Čilgehus 
 ggmm.dd ggmm.dd 
991 65 46.1562 23 53.8963 Háhpáránddi hámmana bárrodo addji 
992 65 41.5757 24 00.1305 Skomakera nuortadavimus čuokkis 
993 65 39.5405 24 05.0768 Ylikari nuorttamus čuokkis 
994 65 37.3485 24 08.3960 Sarvenkataja davimus čuokkis 
100 65 37.3484 24 09.7714 Čuokkis, gos Ruoŧa bealde nuort tasguvlui manni 
   sárggis deaivá riikkaráji 
444 65 37.1570 24 09.6966 Čuokkis IV riikkaráji alde 
101 65 36.7703 24 09.5888 Čuokkis, gokko Durdnosa gieldda rádji deaivá 
   riikkaráji 
189 65 41.1659 24 17.4295 Rádjegeañgi 189 Isohuituris, gielddarádji 
437 65 46.0298 24 26.1716 Rádjegeañgi 437 Rajakaris, gos golmma gieldda 
   rájit deaivvadit 
222 65 46.7880 24 26.9516 Rádjegeañgi 2 Koivulahtis 
 
Ráfáidahttinbiret 
 
Guolástannjuolggadusa 3 §:a 1 momeanttas oaivvilduvvon ráfáidahttinbiret čohkiidit 
čáhceguovlluin, mat ollet 200 mehtera duohkái njuolggosárgáid goabbat beallai. Sárgáid 
čuoggát leat merkejuvvon guovttenummirlohkun kártii, mii lea čuvvosa loahpas. Ráfáidaht-
tinbiret joatkašuvvet heivehanguovllu olggobeallai riikkadási láhkageavahanválddi 
vuollásažžan. 
 
a) Kraaselikaris joganjálmmi olggobealde čuoggás 65°47,147' N, 24°07,109' O (nr 10) 
čuoggái 65°45,780' N, 24°06,160' O (nr 11), das čuoggái 65°43,930' N, 24°09,710' O (nr 12), 
das čuoggái 65°40,480' N, 24°11,660' O (nr 13) ja das čuoggái 65°36,773' N, 24°09,594' O (nr 
19), 
b) a-čuoggá mielde vuolgi sárgá čuoggás 65°45,930' N, 24°06,264' O (nr 20) čuoggái 
65°45,980' N, 24°02,460' O (nr 21), das čuoggái 65°43,930' N, 23°59,210' O (nr 22), das 
čuoggái 65°41,930' N, 24°01,410' O (nr 23) ja das čuoggái 65°41,177' N, 24°01,101' O (nr 
29), 
c)čuoggás 65°43,930' N, 23°59,210' O (nr 22) čuoggái 65°43,162' N, 23°57,977' O (nr 39), 
d) b-čuoggá mielde vuolgi sárgá čuoggás 65°44,530' N, 24°00,170' O (nr 40) čuoggái 
65°44,492' N, 23°56,166' O (nr 49), 
e) čuoggás 65°43,930' N, 24°09,710' O (nr 12) čuoggái 65°43,880' N, 24°13,860' O (nr 52) ja 
das čuoggái 65°40,726' N, 24°16,642' O (nr 59), 
f) čuoggás 65°43,880' N, 24°13,860' O (nr 52) čuoggái 65°43,730' N, 24°19,110' O (nr 62) ja 
das čuoggái 65°43,018' N, 24°20,749' O (nr 69). 

Ráfáidahttinbiriid čuoggát tabeallahámis. Heivehanguovllu olggobealde leahkki ráfáidahttin-
biriid linnjágeassimat leat váldojuvvon mielde lassediehtun.  
 
Nr Lat Lon    
 ggmm.dd ggmm.dd 
 
Sárggis a) 
10   65 47.147 24 07.109 
11 65 45.780 24 06.160 
12 65 43.930 24 09.710 
13 65 40.480 24 11.660 
19 65 36.773 24 09.594 a-loahppačuokkis (= heivehanguovllu olgoráji  
   ruossalastinčuokkis) 
--- 
1 65 34.930 24 08.570 a-háltti čájeheaddji čuokkis heivehanguovllu  
   olggobealde 
 
Sárggis b)  
20 65 45.930 24 06.264 
21 65 45.980 24 02.460 
22 65 43.930 23 59.210 
23 65 41.930 24 01.410 
29 65 41.177 24 01.101 b-loahppačuokkis 
--- 
24 65 35.930 23 58.960 b-čuokkis heivehanguovllu olggobealde 
2 65 34.930 23 59.849 b-háltti čájeheaddji čuokkis heivehanguovllu  
   olggobealde 
 
Sárggis c) 
22 65 43.930 23 59.210 
39 65 43.162 23 57.977 c-loahppačuokkis 
--- 
32 65 38.930 23 51.210 c-čuokkis heivehanguovllu olggobealde 
33 65 37.930 23 50.360 c-čuokkis heivehanguovllu olggobealde 
3 65 34.930 23 51.552 c-háltti čájeheaddji čuokkis heivehanguovllu  
   olggobealde 
 
Sárggis d) 
40 65 44.530 24 00.167 
49 65 44.492 23 56.166 d-loahppačuokkis 
--- 
41 65 44.430 23 50.010 d-čuokkis heivehanguovllu olggobealde 
42 65 43.530 23 48.210 d-čuokkis heivehanguovllu olggobealde 
43 65 42.730 23 48.410 d-čuokkis heivehanguovllu olggobealde  
44 65 41.330 23 46.560 d-čuokkis heivehanguovllu olggobealde 
4 65 34.929 23 41.055 d-háltti čájeheaddji čuokkis heivehanguovllu  
   olggobealde 
 
Sárggis e) 
12 65 43.930 24 09.710 
52 65 43.880 24 13.860 
59 65 40.726 24 16.642 e-loahppačuokkis 



   
  

 

77 

--- 
5 65 34.931 24 21.721 e-háltti čájeheaddji čuokkis heivehanguovllu  
   olggobealde 
 
Sárggis f) 
52 65 43.880 24 13.860 
62 65 43.730 24 19.110 
69 65 43.018 24 20.749 f-loahppačuokkis 
--- 
63 65 42.230 24 22.560 f-čuokkis heivehanguovllu olggobealde 
6 65 34.931 24 24.993 f-háltti čájeheaddji čuokkis heivehanguovllu  
   olggobealde 

Duortnoseanu 
Guolástanguovlu ja Ráfáidahttinbiret 
 
Kártačilgehus 
Heivehanguovllu lullirádji golmmanummirlohkun 991, 992, 993, 994, 100, 444, 101, 189, 
437, 222. 
Riikkaráji čuoggát nummiriid haga. 
Ráfáidahttinbiriid gaskasárgát guovttenummirlohkun. 
 
Sárggis a: 10, 11, 12, 13, 19. 
Sárggis b: 20, 21, 22, 23, 29. 
Sárggis c: 22, 39. 
Sárggis d: 40, 49. 
Sárggis e: 12, 52, 59. 
Sárggis f: 52, 62, 69.  

ČUOVUS 2. BIVDOSAJIT 
 
 
Hoavastanbivddus 
Vaarankoski  Vojakkala gilli Ylivojakkala osolašgoddi 
      
Kukkola gilli  Kukkola osolašgoddi Kukkolankoski 
    Kukkola čuovžabivdoovttastupmi 
 
Matkakoski  Korpikylä  Korpikylä osolašgoddi 
    Matkakoski   
    čuovžabivdoovttastupmi 
 
Vuennonkoski  Vitsaniemi gilli Pekanpään guolástangoddi 
    Vitsaniemis fiskeförening 
 
 
Golgadat ja geassinnuohtti  
 
Mustasaari bivdosadji Karunki gilli  Karunki osolašgoddi/ 
    Karunki árbevierrobivdit 
    osolašgoddi 
    Karungis fiskeförening 
 
Järviväylä bivdosadji Karunki gilli  Karunki osolašgoddi/ 
    Karunki árbevierrobivdit 
    osolašgoddi 
    Karungis fiskeförening 
 
Matkakoski  Korpikylä  Korpikylä osolašgoddi 
 
Tuoheanlahti   Korpikylä  Korpikylä osolašgoddi 
 
Kultaniitty  Pekanpää  Pekanpää guolástangoddi 
    Vitsaniemis fiskeförening 
 
Pukulmi  Kainuunkylä  Kainuunkylä guolástangoddi 
    Päkkilä-Hedenäset fiskeförening 
 
Tulkkila   Armassaari  Armassaari guolástangoddi 
 
Laurinhieta  Nuotioranta  Nuotioranta guolástangoddi 
    Luppios laxfiskeförening 
 
Karjosaari  Alkkula  Alkkula guolástangoddi 
    Ruskolas fiskeförening 
 
Vasikkasaari   Närkki-Tengeliö Närkki-Tengeliö guolástangoddi 
 
Hannukkala  Närkki-Tengeliö Närkki-Tengeliö guolástangoddi 

Kauvosaari    Kauliranta  
    Kauliranta guolástangoddi 
 
Koulunapaja  Kauliranta  Kauliranta guolástangoddi 
 
Juoksenki  Juoksenki gilli  Juoksenki guolástangoddi 
    Niemi-Saloniemi guolástangoddi 
    Juoksenki Pia osolašgoddi 
 
 
 
     
 
 
 


